
ерчен куҫлӑ кӗмӗл ҫёрӗ 
Пӗр ята асӑнгарать.
Эх, мӑнтарӑн сарӑ хӗрӗ, 
Хы птарать те ҫунтарать!

Ҫеҫкеленнӗ улма сачӗ 
Тӗлӗрет-ха шӑп-шӑпах. 
Алтӑр ҫӑлтӑр, каласамччё: 
Мӗнле пулӗ ман шӑпа?

Хурама та пӗкӗ, йӗс шӑнкрав.
Сем вӑрмана ҫурать янӑрав.

Эх, аван-ҫке иккӗн каҫпала 
Ҫӳремешкӗн савнӑ туспала!

Т ин ӳкейнӗ мамӑк юр выртать 
Кӗреке ҫитти пек варианта.

Анчах эрех-сӑра тӑкӑнмасть,
Ман чун савни хущпу тӑхӑнмасть.

Ю ртах, утҫӑм, юртах тулхӑрса,
Ан ахлатсам, тусӑм, хуйхӑрса.

Нихӑҫан та, санпа пёрле чух,
М ан куҫӑма куҫҫуль нӳрлес ҫук.

Ш ур пӗркенчӗк витённё чӑрӑш, 
М ана сӑхлантарма ан тӑрӑш,

Ҫумра ларан хӗрӗн чӗрине 
А н ыраттар, пӑхса ман ҫине...

1923

Т ур ут вичкён тихине 
Йӗнерлесе утлантӑм,
Инҫе ҫула савнине 
Хампа пӗрле йыхӑртӑм.

Савнӑ тусӑм хурланса 
Пуҫне усрӗ ҫӗрелле;
Пӑхса илчӗ, кӑшт тӑрсан, 
Ман ҫине куҫҫульпеле.

«Тӗнче касса пурӑн^а 
Ҫуралман эп!»— терӗ вӑл. 
Манӑн ҫамрӑк чунӑма 
Ҫурса ячӗ ҫил-тӑвӑл.

Лмӑрткайӑк утӑма 
Чӗн чёлпӗрпе хистейрём.

Утҫам юртре, ҫиле мӑи 
Х ура ҫилхи вӗҫейрӗ.

«Сывӑ пулах, мӗскӗн чун!»— 
Гени анчах илтӗнчӗ.
Маи чӗрери вӗри юн 
Урӑх ӗҫшӗн кимӗлчӗ

1923

К и уел ч с —  чакрӗ, сахалланчӗ, иксӗлчӗ.

М ӑшӑр кӑвак куҫ 
М ан ҫине 
Ашшӑн пӑхатчӗ, 
Арӑскалсӑр пуҫ 
Хуйхине 
Сирсе яратче.

Тӗл пулмассерей 
Чӗкеҫ пек 
Чӗвӗлтететчё: 
«Тусӑм, ан кӳрен, 
Сар чечек,
Эпӗ — сан»,— тетч

Эпӗ манмарӑм, 
Ёмӗте
Тасан усрарӑм; 
Ҫичӗ ютра та — 
Ю т ҫёрте —
Асран ямарӑм.



Ш анаттӑм ӑна,
Чӗререн
Ёмӗтленеттӗм:
Кӗтет пуль мана, 
Кунсерен
Кӗтет пуль, теттӗм.

«Ҫитӗп ак, тусӑм, 
Кӑлӑхах
А н тӑк куҫҫульне»,— 
Тесе ҫыраттӑм 
Яланах
Ҫырура хӑйне...

А к ӗнтӗ тӑван 
Ҫӗршывра,
Х ам  ҫуралнӑ ял... 
Утатӑп... ҫаран... 
Улӑхра...
Савӑшма кал-кал!

Анчах савнисӗр, 
Пӗр-пӗччен 
Мӗн тӑвас-ха ман? 
Ана ирӗксӗр 
Килӗнчен .
Вӑрланӑ пуян.

10



Тӑван ашшӗне 
Эрехпе
Чыхӑнтарнӑ-мӗн, 
Ватӑ амӑшне 
Хисепе
Картас та темен.

Вун сакӑр ҫулхи 
Мӗскӗне
Мул астарас ҫук: 
Епле тӳсрӗ-ши 
Ун чунӗ
Хӗве хупнӑ чух?

Читлӗхри чӗри 
Ман патма 
Антӑлмарӗ-ши? 
Манӑн инҫетри 
Ытама
Вӑл туймарё-ши?

Х ура чӗкеҫ вӗҫет ҫӳлелле,
Ик ҫуначӗ юлать хыҫнелле.
Эпӗ шухӑшлатӑп малалла, 
Арӑскалӑм юлать каялла.

Кӑвик кӑвакарчӑн пулӑттӑм, 
К арлӑк ҫине ларса ю рлӑттӑм ,' 
Хуйхӑ-суйхӑ мӗнне пӗлмӗттӗм, 
Куҫҫуль сая ярса йӗмӗттӗм.

Ҫӳл тӳпере сӳнчӗ ҫут ҫӑлтӑр, 
«Сан ҫӑлтӑру» тесе ан калӑр. 
Ман ҫӑлтӑрӑм ҫӗртех, пӗлсемёр: 
Ҫулӑм кӑвак куҫлӑ чипер хӗр.

Чёвёл чӗкеҫ чӗппи пулӑттӑм, 
Ш урӑмпуҫа хирёҫ тухӑттӑм,

Сар хӗр шӑпалӑкне сирӗттӗм, 
1 утлӑ ыйхи тӗлне кӗрӗттӗм.

Вӑратмӑттӑм эпӗ савнине, 
Ы раттарса ҫамрӑк чӗрене: 
«Ю рататӑп, тусӑм!»— теейсе 
Хӑв арӑттӑм ӑна илттерсе.

1924

Иӑлӑмри йӑмра хӳттинче 
Эп хӗпӗртерӗм: 
йӑлтӑрти  хӗвел, ҫут тӗнче —• 
Эсё пуль, терӗм.

Санӑн чӗнтӗрлӗ чӗрҫиые 
Пуҫӑма хутӑм.
Ашӑ аллупа ҫӳҫӗме 
Якатрӑн, туйрӑм.

Ҫывӑхра ҫӑл куҫ — сулхӑи шыв 
Ш ӑнкӑртататчӗ,
Ю ман тӑрринчен ылмашӑн 
Ку-ку! янратчӗ.

Выляттӑн та эс савӑнса 
Ю рӑ пуҫлаттӑн,
Ҫамрӑк кун-ҫула асӑпсӑ 
Чунтан мухтаттӑн.

Ем-ешӗл курӑк, сар чечек 
Пирӗн, тавраччӗ;
Сӑрт ҫинчи кӗтӳҫ вӑрттӑн' тек 
Пире пӑхатчӗ.

Анланчӗ пуль вӑл ӗҫ ҫыннин 
Ирӗк тивлетне,
Йывӑр ӗҫ хыҫҫӑн савӑнни 
Килӗшӳллине.

1924

Енер кӑка тӗнче чӑпарччӗ,
П аян вӑл акӑ шап-шурах.
Хӗвел те кменсе хӑпарчё 
Ҫанталӑх тасине кура.

Ёнер кӑна тумхах та лакам 
Илетчӗ ҫул ҫинче чуна.
П аян ут кӳлтӗм те горттартӑм, 
Пӗр сассӑр внрхӗнчӗ ҫуна.

Ҫемҫе те нӳрлё шурӑ юрӗ 
Пусӑрӑнса ҫул пулнӑҫем 
Аш ра ман ҫитӗнчӗ пӗр юрӑ,
Чёре туптарчӗ сӑмахсем.

Инҫе-и, ҫывӑх-и — ҫитетпӗр, 
Тухатпӑр асӑннӑ ҫёре,
Сиксе ларсам манпа, чипер хӗр -  
М ан чуи хаваг.ё, ман чӗре!

Илемлӗ -ир, ҫунаҫӑм хӳтӗ,
Тип утӑ унӑн ӑшӗнче.
Ҫапах пӗччен шӑнса эп кӳтӗп, 
Сана та сивӗ-тӗр пӗччен.

Сиксе ларсам манпа эс, тусӑм. 
Ларсам хӑюллӑн, тачӑрах.
Ҫурма ҫула ҫитет ман утӑм, 
Иртсе те кайӗ сансӑрах.

Иртсе кайсассӑн, эс кӳренӗн, 
Тӑванӑн курӑнӗ ҫуна...
Пуҫне ухса юртан ҫӳренӗм 
«Чипер юл!» тенӗ пек сана,

1925

А к ӗнтӗ ҫур ҫӗр. Куҫ хугтнмасть. 
Темӗншён пуҫ та ыйха парӑнмасть.

Ш ав умӑмра хӗрача тӑнӑ пек,
Пёр нихӑҫан манӑнми сар чечек.

Ҫав чечеке эпӗ кӳтӗм парне 
Чи малтаихи юрату кӑварне.

Ман ӗмӗрех асӑмран каяс. ҫук:
Эп унпала юнашар ларнӑ чух —

Тен, юлашки лӗп уяр кӗрхи каҫ, 
Ш ӑп... кӑшт кӑна ҫирӗксем хумханаҫ.

Ҫепӗҫ саспа юхӑм шыв кӗрлени,
Ш ыв юррипе тӑп ҫыран тёлӗрни —

Пурте ҫаксем кунти мар, инҫетри... 
Эх, ачашлать-ҫке чуна хӗр чӗри!
1925

Кӗтрӗм, кӗтрӗм эп сана, савниҫёад, 
Йӑмӑхтартӑм мӑшӑр куҫӑма. 
Кантӑка йӑр-яр ҫуратчӗ ҫиҫӗм, 
Х аль — хуллен пуҫларӗ лӑпланма,

Инҫетре вылян шупка шевле те 
Сан туту чеченӗн кулнӑ пен, 
Тапхӑр-тапхӑр вӑшӑрхан ҫиле те 
Пурҫӑн тутӑр вӗлкӗшет пуль теп.

Ыйхӑла пуҫланӑ куҫӑма эс 
Х аль килсе уҫассӑн туйӑнан. 
Тӗлӗрсе ларатӑп-ҫке, айван ӑс: 
Кётӗн... ыталарӑн мӑйӑмран...

Кӑкӑра кӗртех турё чӗремҫӗм,
Сана чӑмӑртарӑм хам ҫумма,

19

Ҫаплипех тӳнсе вара, пикемҫӗм, 
Тӑснӑ эпӗ тутлӑ ыйхӑма.

Ш урӑмпуҫ тула сенкеррӗн хыпнӑ, 
Элӗ ата-шатӑп тӗлӗкре. 
Вӑранайрӑм — ыталаса тытнӑ, 
Чӑмӑртанӑ мадоӑк минтере.

1925

\



Ҫуркуннеччӗ. Кӗрлетчӗ ҫыр-варӗ. 
Эи лараттӑм унпа иккӗнех.
Ман умра унӑн куҫӗ вылярӗ 
Кӑвакарчӑн вӗҫсе иртнӗ пек.

Куҫ харши — кӑвакарчӑн ҫуначӗ — 
Пёр саланчӗ, пӗр вашт пӗрӗнчӗ. 
Ҫӗрӗ куҫӗ кӑвар пек ҫунатчӗ 
Унӑн ятсӑр пӳрни тӗпӗнче.

Хӑйраса шӗвӗрлетнӗ чӗрни ун, 
Кӑтралатнӑ сар ҫӳҫ пайӑрки 
Хускатмарӗ манра тек пӗр нимӗн. 
Тӗлӗнтерчӗ хӗре эп лӑпки.

Ҫӳп-ҫӳхе тутисем реҫинкке пек 
Карӑнса сирчӗҫ вак шӑлсене.

Вара сулхӑн сасйа — йлтрем эпе — 
Вӑл каларӗ, пӑхса ман ҫине:

«Эс куратӑн манра чура ҫеҫ-мӗн, 
ТуМтирйе хакласа кӑмӑла.
Кам мана выляса пит илесшён — 
Ҫав хӑине выляса яМалЛа!»



Ёаш ӑлах та вӑшӑл, ай, сулхӑн ҫиЛ,
Улма ҫеҫкисене татса ан ил.

А н ҫаратах ёшнен илемӗшне,
Упкелӗ-ҫке сана чечӗн ӗшне.

Ҫил мар иккен вӑл* тусӑМҫӑм, ҫил тйар, 
Вӑл — ман ӑшри сйксе ҫунан кӑвар.

Ҫеҫке вӗҫМест йккён, ҫеҫке ларать: 
Вӗҫет ман шухӑ шухӑш пуҫ тӑврӑ...

*  *
*

Уяр та сивӗ — кун илемлӗ! 
Кун Пушкин сӑвви пек таса. 
Ҫӑрха лаша кӳлсе килем-и, 
Хӗр-тантӑшӑм, сана савса?

Ҫуна ӑшне тултарӑп утӑ, 
Туллатнӑ тӑлӑп витӗпӗр. 
Чӗремӗрте сӳнмеслӗх вут та — 
Аҫта шӑнмашкӑн иксӗмӗр!

Эс — чаплӑ ҫӗр ӑсти, тееҫҫӗ, 
Эп тӑрмашап сӑвӑпала. 
Кӗрлеттерер-ха пӗр, поэзи 
Чӑнне тупмашкӑн, тавралла!

Ҫырма хӗрри, ҫаранлӑх, улӑх 
Ш ап-шур тумпа чӗнет пире: 
Кӗрер тин ешӗл, тулӑх пулнӑ 
Вӑрманалла, тухар хире...

Э с Юр епле лӑрнине санан,
Калча мёнле юлать кӑҫал:
Ш ӑнмасть-и, хӳтӗ-и... Вӑл — санӑй .  
Хӗпӗртевӳ-ҫке, сан вӑй-хал.

Эп хам та ӗмӗрхи тырпулҫӑн 
Чунне усратӑп ӑшӑмра:
Йӑран хура юлсассӑн — уҫӑм 
Килет, тееҫҫӗ, начара;

Ш ур . ю р 'хур пек, хур пек ларсассан — 
Телей вара вӑл тырпулҫа.
Ун чух хаваслӑрах ман сассӑм,
Перам та хӑвӑртрах куҫать.

Ҫитес ҫурхи хум-шавлӑ ӳсӗм 
Хуш ать ман тимлӗ хастара.
Эс те, ерҫӳ самантлӑх тусӑм, 
Кӑмӑллӑрах мана вара.

1926

Эс пур-и, ҫук-и тӗнчере —- 
М ана ку пурпӗрех.
Сана ялан чёнет чёре* 
Ш ырать вал ёмёрех.

Кунсен-ҫулсей йӑранӗпе 
Кӑшт каялЛа чаксан,
Мёнле тӳмтйр, мёнле кёпё, 
Мёнле юсав ҫук сан!

Кашни сӳнми тёссемпелен, 
Анчах кашни расна, 
Ҫап-ҫутӑ ҫӑлтӑрлӑ йёлен 
Тахӑнтарать сана.

Хӑш  чух ӑс-хакӑл сан чунна 
КӳреТ пулман хӑват, 
Чиперлетесшён те ҫунать, 
Хӑрушӑ та тӑвать.

26



Сана пуль ҫӑв вилич^еНӗХ 
Ш ыранӑ Дон Жуан, 
Нарспин йӑваш сӑвӑҫине 
Эсех пуль тупӑнман...

Эс пур-и, ҫук-и тӗнчере — 
М ана ку йурпёрёх.
Сана ялан чёнет чёре, 
Ш ырать вал ёмёрех.



Танкер мана, анчах ан куран:
М анра сан урӑх сану пур.
Телсйлё пул, нумай ҫул пурӑн,
Асап та, хурлӑх та ан кур.

Пӗлетӗп эп: эс ҫак илемлё 
Усен-тӑранлӑ ҫёр ҫинчех.
Ҫапах сана татса илеймӗн 
Этемӗн хытнӑ аллипех:

Аи лӗпёш, в у т — чечек, тесе-тӑр,
Вёҫсе кӗрет хӗпӗртесе.
Хӑш чух ҫаплах уйла пӗлместпӗр 
Эпир те икё пӗр тӗсе.

Ҫак шухӑшсем чӑн мар пулсасссӑи, 
А н кул айван савӑҫӑран:
Сана вӑл ытлашши тасанӑн 
Курма вёреннӗ ачаран!

*  *
*

1926

Х ура тинӗс лӑцкӑ мар,
Х ура тинӗс хумлӑ. 
Асӑрхар-ха, асӑрхар —
Мӗн амакӗ пулнӑ?

Пӑнчӑ пек кӑна карап,
Эс куратӑн пулӗ?
— Эп куратӑп та хӑрап:
Е  ҫӗтсессӗн ҫулӗ?

Кун пек ҫиллӗ вӑхӑт-ра 
Пӗр урсан ҫанталӑк —
Чарас ҫук ӑна вара 
Пилӗк-ултӑ талӑк.

- -  Тепле, темӗн... Эс пӗлец, 
Эп чухлаймӑп лайӑх. 
Пӗчӗкрен хумсемпелеч
З е  кёрешнӗ кайӑк.

*  *
*

29



— Ай, мӑнтарӑн! Пуҫласа 
Эс куратни тинӗс?
Пурнӑҫ — тинӗс пуласса 
Анланман эппин эс?

Кӗрешет карап инҫе,
Т е тухать, те путӗ... 
Ҫавнашкал ҫак ҫӗр ҫинче 
Кӗрешетпӗр пурте.

Эс пӗччен тен хӑвна ху, 
Х урланатӑн хытӑ.
Тёрёс мар сан сӑмаху:
Эп санпах-ҫке пытӑм.

Х ам та эп мӑшкӑлпала 
Тарӑхсаттӑм питӗ...
— Ю рё, юрӗ. А н кала.
Эп ӑнлантӑм. Ҫитӗ.

Йӑнӑш турӑмӑр чылай. 
Нккӗленчӗ шухӑш.
Асаппа тухан ҫула 
Ёьтё тек ан улӑш.

Пӑнчӑ пек инҫе карап,
Вӑл ҫапах хур пулмё. 
Пурнӑҫ —  тинӗс, ӑнланап, 
Этем — унӑн хумӗ.

1927. Сочи— Туапсе,

Тавтапуҫ ҫуралнӑ ҫӗршыва 
Тавӑрнишӗн ырӑ та сывах.

Гахҫанах ҫак йывӑҫ кӗпере 
Эп курасшӑн ҫуннӑччӗ тепре.

Кӗпер урлӑ каҫрӑм та —  ҫаран, 
Ёрӗхессём килчӗ ман ҫарран.

Ш урути пӗркеннӗ сывлӑма 
Сирпӗтессӗм килчӗ чунӑма.

Сулхӑн шыв ҫӑвать йӑмра ӳтне,
7  асӑлса выртайӑттӑм ӳпне.

Сиктӗрмен шерпет пек ҫӑлӗсем — 
Сиплӗ, теҫҫӗ манӑн ял-йышсем...

Пӗр лаши ула, тепри хӑла, 
Ш ӑварма анать-мсн хӗр ҫӑла.

Т е палларё, те ют ҫын тӳрри, 
Т е  палламӗш пулчӗ вӑл юри?

Янратса кӗҫенчӗ ула ут, 
Янкӑсланчӗ чунӑм тепӗр хут.

Утланассӑм килчӗ ман пӗрле, 
Чуптӑвассӑ?а килчё сар хӗрне!

1927



*  *
*

Уйӑх ҫук. Тӗтреллӗ хӑмӑр каҫ. 
Ш ухӑшпа чӗре ман ӑмӑртаҫ.

Парӑнасшӑн мар эп чёрене, 
Сивёрех пулмашкӑн вӗренеп.

Анчах шухӑш... шухӑш та пӑр мар, 
Унпала сӳнмест ҫунан кӑвар.

Сӗнксе лартӑм, лартӑм эп самай, 
Тухрӑм та уттартӑм ҫиле май.

Ҫилпеле пачах пёрлешиччен 
Асилесшӗн пултӑм тем ҫинчен.

Ашӑмра ҫак тунсӑх хыпсанах 
Куҫ умне тӑратрӑм эп сана.

1927

Менле уяр! М ан ыйхӑм ҫук.
Пёр сан ҫинче ҫак каҫ ман шухӑш. 
Ю н тунсӑхпа вылянӑ чух 
Ю мах та, пурӑнӑҫ та хутӑш.

Эс халь ик-виҫӗ хут чипер,
Пахсан ху пек те, ху пек мар та... 
Ю рла-ха «Чӗнтӗрлӗ кёпер»—
Сассу чуна ҫунатлантартӑр.

Ю рла-ха. Л ӑпкӑ кассӑма,
А рман умне аса илем пёр.
Каҫ кӳлём лӗп тӳлек ҫырма,
Унта миҫе шыва кёмен-тёр!

Ю рла-ха. Йывӑҫ кёпере,
Х ам  каҫнӑ кёпере, курам эп,
Аҫтан иёлейён: тен, тепре 
Нихҫан унпа каҫса кураймӑп.

Х ӑвартӑм эп тӑван яла, 
Хӑвартӑм, тусӑм, хӗрхенмерём... 
Х ирте ак халь ула-чӑла, 
Йӑрансенче — хуралнӑ эрӗм.
)
Ҫурхи шывссм юхса пӗтсен, 
Каллех тапранӗ ешӗл курӑк. 
Пӗртен-пёрех кил-йыш пӗччен, 
Ана каллех эп ҫукшӑн хурлӑх...

Ю н тунсӑхпа вылянӑ чух 
Пёр сан ҫинчеччё манӑн щухӑш. 
Ю рӑпала ҫӗкленнӗ чун 
Пурне те ӑнкарать халь хутӑш.

1927



Лар-ха, тусӑм, ҫума-ҫумӑн, 
Ю наш ар манпа эс лар. 
Яланах кун евӗр ҫунмӑн, 
Капла ялкӑшмӗ кӑвар.

Ю ратмашкӑн пурте тивӗҫ, 
Пурте савнӑ такама. 
Вилнисем кӑна тек килмӗҫ 
Тепӗр хут ыталама.

Вӑр ҫавралнӑ кӑкӑр-ҫурӑм, 
Хумлӑ-хумлӑ хӑмӑр ҫӳҫ!
Эс мана тиркевлё турӑн: 
Никама курмасть халь куҫ.

Ҫӳҫенӳллӗ хулпуҫҫи те 
Чӑр пӑхан кӑвак куҫсем— 
Чунэма уҫмашкӑн ҫитӗ, 
Уҫрёҫ ак ярах вӗсем.

Чуна уҫрӗҫ те, каларам 
Усоӑп тенӗ сӑмаха: 
Халиччен эп пӗр хӗрарӑм 
Чуптуса курманччӗ-ха.

Тутине-мӗнне пӗлместӗп, 
Тен, вӑл йӳҫӗ пуль сӗре. 
Чуптуман-тӑр халӗ эс те, 
Ҫавӑн пек туять чӗре.

Ҫавӑн пек систерчӗ санӑн 
Вӑтанса кулан туту.
Тёрӗсех пулсан — ан парӑн, 
Улталан пулсан — чупту!

1927

М ан ҫине пӑхса пуҫна эс ан пӗк, 
Чунна сивӗ сисӗмпе имле.
М ан сана хӑватлӑ талисман пек 
Ёненес килет, шанас килет.

Сивӗ сисём чӗрене шӑнтать-тӗр, 
Анчах вӑл хӑпартӗ ӑс-тӑна.
Эп сана халь пуҫҫапмашкӑн хатӗр 
Пӗр пӑрланнӑ сисӗмшён кӑна.

Ты тса чарнӑ вёри юн таппишён 
Сума сӑвӗ ҫур тёнче сана;
Тинёсре карапсӑр эсӗ ишён,
Пуҫ тайтарӑн ватӑ М онблана.

Чи мухтавлӑ сӑвӑҫӑ-чӗлхеҫӗ 
Сӑмахсем тупаймӗ сан валли. 
Пурте, пурте тӗнчере вилеҫҫӗ,
Эс — вӗлермелли те чӗртмелли.

«Ах, М адонна!»— теҫҫӗ, куҫ илмеҫҫе, 
Анланасшӑн Рафаэль чунне.
Сан умна ҫав вилӗмсёр илемҫӗ 
Ш кул ачи пек тӑрӗ ку чухне.

Сан сӑнна тумашкӑн сӑр тупаймӗҫ, 
Сан куҫна кӳмешкӗн тёс те ҫук.
Сана пурте калӗҫ: вӑл асамӑҫ, 
Куҫпӑван вӑл,— тейӗҫ пӑхнӑ чух.

А халь мар хӑватлӑ талисман пек 
Эп курап сана ӗмӗтпеле.
М ан ҫине пӑхса пуҫна эс ан пӗк, 
Чунна сивё сисӗмпе имле.

1927



Пӗлӗтлет. Ҫап-ҫамрӑк уйӑх 
Пӗр чӑмать те пӗр тухать.
Пит ан иртӗн, пит ан ҫуйӑх, 
Куҫран ан пӑх, ан тухат.

Ялтӑркка таса хӗр куҫё — 
Тӑрӑ-тӑрӑ ту ҫӑлӗ.
Чӗрене манне вӑл уҫӗ,
Анчах кӑмӑл хуҫӑлӗ.

Эн курап ҫав ялтӑр ҫуттӑн 
Ашӗнче хам иртнине.
Ҫавӑнпа санран кӑшт юттӑн 
Уйрӑлап ҫак ирхине.

Эс те маншӑн, тен, пит ҫунмӑн, 
Ш ухӑшламӑн ман ҫинчен.

Халь ларатӑн ҫума-ҫумӑн, 
Ыранах пулан инҫе.

Ҫутӑлать. Ҫап-ҫамрӑк уйӑх 
Ш ункалать ав тӳпере.
Пит ан иртӗн, пит ан ҫуйӑх, 
Сиввӗн ҫеҫ чупту пӗрре.

1927

К ак я хотел себя уверить, 
Что не люблю ее...

М . Л е р м о н т о в

Часран часах хама эп шантаратӑп 
Сана тек юратмастӑп пуль тесе.
Анчах мӗскершӗн-ха ман асӑмра та,
Куҫ умёнче те — эсё... шав эсех!

Мёскершён ман чёрем сана усрать-ши: 
Сан илемне парӑннипе кӑна 
Е  ҫав тери таса чунна кура-ши?
Пӗлме пултараймастӑп эп ӑна.

1927

Тулли у й ӑх —  лирика ҫулпуҫӗ — 
А к каллех сана асилтерет.
Эс кулатӑн, кӑмӑлу сан уҫӑ, 
Й ӑлтӑртатрӗ шур шёл икё рет.

Эс кулатӑн манӑнми, пӗртен-пӗр, 
Х ӑвна ҫеҫ пилленӗ куллупа.
Кул, выля! Анчах ан иккёлентёр 
Куҫусем тӑван сенкср тупа.

Сӑвӑҫӑн сӑмахӗ сӑн-сӑпатлӑ, 
Ҫавӑнпа тупа та тӗссёр мар.
Эп пӗрре ҫуралнӑ, пӗрре ватлӑп, 
Ҫавӑнпа васкатӑп та ҫырма.

Сӑввӑмсен кун-ҫулӗ хамран иртё: 
Этем чунӗ ирёкленнё чух

Ш ӳлкеме-сурпан та, катан пир 
Оӑвӑ чухлӗ кирлӗ пулас ҫук.

Эс кулатӑн, кӑмӑлу сан уҫӑ, 
Мӗншӗнне пӗлетӗп,' ан кала... 
Тулли уйӑх — лирикӑ ҫулпуҫӗ - 
Хутӑшайрӗ кайрӗ санпала.



*  *
*

Сан ялу — мухтавлӑ Кушкӑ,
У раму сан — Чечен кас.
Тусӑм, кам-ши пирён Пушкин? 
Кам ятне сума сӑвас?

СӑВвӑмӑр пит чухӑн хале, 
Сӑвӑҫсем ҫукпа пӗрех.
Пёр Кӗҫтукӑн чун хавалӗ 
Ялтӑртатӗ ӗмӗрех.

Иртнӗ пурнӑҫ сӑн-сӑпачӗ 
Сӑхлантармӗ тек пире. 
Аталанчӗ урӑх каччӑ,
Урӑх хӗр халь Силпире.

Эсӗ ху та ӗнтӗ урӑх, 
Ш ӳлкеме-тевет ҫакман. 
Сӑн-питӳ шупкалнӑ, шурӑ, 
Ҫийӳнте ҫӳхе сӑхман.

Пир кӑнтарӑмӗ те мар-мӗн,
Кӗнеке сан умӑнта.
А ллу хултӑрчӑ кустармӗ, 
Вылянтарӗ кӑранташ.

Ахалех сана чӗнет-мӗн 
Явӑнса юхан Кӑнна:
Эс унта шыва кӗместӗн,
Х ур чӗппи кӗтен кӑна.

Эп пӗлетӗп: ушкӑн-ушкӑн 
Саншӑн хаклӑ Чечен кас. 
Ҫапах кам-ши пирён Пушкин, 
Кам чапне пуҫа таяс?

*  *
*

Чӑвашран сан пекки эп курманччӗ, 
Анчах ман пытарма халӑм ҫук: 
Хӗпӗртерё те чунӑм... хурланчӗ 
Санпала юнашар ларнӑ чух.

Сӑмаху айӗнче шухӑш урӑх,
Вӑл сана пӑхӑнтарнӑ пуль ҫав. 
Ҫуркунне ешерен йывӑҫ-курӑк 
Кӗркунне хӑртмаллах вӑл ҫулҫа.

Ёмӗрлӗх нимён те ҫук-ёҫке, 
Ҫутҫанталӑк пире — хӑна килӗ. 
Ҫитӗнсе ҫурӑлайнӑ ҫеҫке,
Сана камӑн алли татса илӗ?

Асӑмра темиҫе сӑн пур ман, 
Кашниех хӑйне майлӑ хитре.
Сан пекки эп ҫапах та курман,
Сан пекки кунта мар — ӗмӗтре.

1928

Салху ан лар, пуҫна ан ус,
Ман куҫӑмран ан тар, ан ютшӑн.
Пер эс кӑна аппа та туе
Пулма пултарӑн ман кун-ҫулшӑн.

Эс ҫеҫ тиркеш поэт чунне 
Хёвеллӗ шанӑҫ тӑхӑнтарӑн.
Санра ем-ешёл ҫуркунне,
Куҫ пек тулли эс, чун пек тарӑн.

Нумаййӑн эпёр тёнчере,
Кашни пӗр пурӑнӑҫ тытатпӑр. 
Анчах кашнин расна чӗре:
Пёрин хавшак, теприн вӑл паттӑр.

Пулать этем: вутла ҫунать,
Сӳнми хӗвел пек ун кӑварӗ. 
Хавшаннӑ, ывӑннӑ чуна 
Хӗлхем сапса вӑл ялкӑштарӗ.

Аташнисемшӗн чӗр маяк 
Пулса вӑл ҫул кӑтартса пырӗ. 
Вӑл ҫунӗ, ҫунӗ пӗрмаях, 
Хӗрӳллӗ ҫунӗ, ҫутӑ, ырӑ.

Ана паллаҫҫӗ аякран,
Ана парне курсе саваҫҫӗ.
Вӑл хӑй вилсен те — нихӑҫан 
Сӳнмест ун ҫутӑ сӑн-сӑпачӗ.

Ана усраҫҫӗ этемсем,
Унпа хӑйсен чунне виҫеҫҫӗ... 
Ёнен хӑвна, ӗмӗтленсем: 
Ҫапла пулмашкӑн тивӗҫ эсӗ.

1928

*  *
*

Сан сӑну ҫине те сулхӑн ӳкё: 
Ҫумӑра вылять хӑш чух шевле. 
Санпала пиншер чӑваш Анюкӗ 
Иртнӗ ҫамрӑк ӗмӗрнв шеллет.

Куҫусем ялан капла ҫиҫеймӗҫ, 
Тутусем те тӗссӗрленӗҫ, тен... 
Ёлёкхи пекех санпа эп ҫепёҫ, 
Ёлёкхи пекех чӗлхем чечен.

Ёмӗрте пӗрре кӑна саватӑн,
Пӗрне ҫеҫ чунтан хӗртет кӑвар. 
Ыттисем — е виҫҫӗн, е тӑваттӑн — 
Вӗсем пурте ют, вӗсем эс мар.

Вӗсем пурте сисӗнкӗсёр сивё, 
Чӗрене чӗртме пултарае ҫук.

Пёр сана ман юррӑм пырса тивӗ, 
Пӗр санпа тёлленӗп пӗччен чух.

Эс мана тӗл пулнӑшӑн ан ӳкӗн, 
Эп сана шыранӑ тахҫанах. 
Ҫавӑнпа пиншер чӑваш Анюкӗн 
Сӑн-сӑпачё те санпа танах.

1928

Кирек кам пулсассӑн та ас халҫ.
Эп сана юратрӑм тёппипех.
Сӑвӑпа тӑртаннӑ чун хавалӗ 
Санпала ман ҫеҫпӗл ҫеҫки пек.

Кӑмӑлӑм тӗтресёр, ӗмӗт уҫӑ,
Пӗчӗк мар пек ыранхи тивлет.
Анчах ма кӗрхи сӗм шурӑмпуҫӑн 
Сан куҫу салхуланса илет?

М а эс ассӑн сывласа яратӑн,
М а пӑхма хушмастӑн ху ҫине?
Е  куратӑн эс вара манра та 
Ёмӗрхи хӗрарӑм хуҫине?

Эп малтан санпа этем пуласшӑн, 
Тус, тӑван пуласшӑн, вара тин 
(К ам  пӗлет: тен, каярах юлсассӑн!) 
Эп пулма пултарӑттӑм арҫын.

Эп сана сывлаймиччен ыталӑп, 
Ирӗлсе йӑлтах шӑраниччен. 
Ывӑнассӑн туйӑнмасть ҫак алӑ, 
Ҫак тута та сивӗнмӗ, ӗнен.

М анпала эс вилӗме ҫӗнтерӗн,
Чӗрӗ сим эп сапӑп чӗререн. 
Тӳсеймесӗр ҫыртнӑ хӗр минтерӗ 
Ёнсе кайӗ сывлӑш вӗрирен.

Анчах ху... мӗскер мана эс парӑн? 
Мёнпе хаклӑ пирён самана?
Е чура пек мӗскӗн сӑмах а р ӑ м 
Ҫырлахтарӗ тетӗн-и мана?

1928

Ашунта мӗскер ларать-ши санӑн: 
Пирӗшти е хуп-хура ҫӗлен? 
Ятӑмран чӗнмесӗр ыталатӑн, 
Куҫӑмран пӑхмасӑр тимсӗлен.

Ёмёрне те кивелми пӗр ҫемӗ — 
Ю ратушӑн чун тирне сӗвӳ.
Сан умна пӑхса тинкернӗҫемӗн 
Ҫӳлерех ҫӗкленчӗ пек хӗвӳ.

Ҫӳлерех ҫӗкленчӗ те анмарӗ, 
Чӗрепе чӗре тӗл пулчӗҫ пек. 
Ёш'еленчёк тутасен кӑварё 
Чӗрене тирет вӗри хӗҫпе.

Йӑпшӑнатӑн акӑ, чӑмӑртатӑн, 
Сывлама пӑрахрӑм пӗр самант. 
М ан суран тӳрленнӗччӗ пӑртакӑн, 
Ҫӗнӗрен ӑна эс ан амант.

Эп пӗлместёп-ҫке, пёлместёп халӗ: 
Т е  ҫёлен, те пирӗшти санра?
Т е санпа ман ӗмӗтӗм ҫуталӗ,
Т е пуҫа тултарӑн сём анрав?

Каҫарсам мана, вылянчӑк шухӑш, 
Каҫарах, вӗҫерӗннӗ чӗре!
Телейпе асап ялан вӑл хутӑш, 
Йёкӗреш ҫӳреҫҫё тёнчере.

Кам сывлать, камра вёренё сисём 
Ҫав пурне те курё астивсе.
Ним те мар ӑна хӗреслӗ ҫиҫӗм, 
Ним те мар хаяр аслатисем.

Анчах кам хӑйне, пёле тӑркаҫӑ, 
Лачаканалла илсе каять —
З'н пеккишён пурте тарӑхаҫҫӗ,
Ана пурте парӗҫ ирсёр ят.

Ҫавӑнпа хӑратӑп та эп питё,
Тем ларать-ха санӑн ӑшунта:
Тен, ҫӗлен те пуле, пирёшти те, 
Теи, ачашлӑн та эс... сӑхӑн та!

1928



* **

Никам та ал сулса юлмарё.
Ю т курӑнчӗ тӑван ҫыран. 
Анчах та эсё... манпа мар-и 
Ҫак пӑрахут ҫинче пыран?

Х акла хумастӑп кӑтартуллӑ 
Илем-эрешсене питех.
М ан хурлӑх — ӗненӳллӗ хурлӑх: 
[ ен, халь санпах пуль эпё те.

Ятран чӗнсе эс пӑшӑлтатрӑн: 
«Пӑрахмӑн-и? Пӑрахмӑн-и?»
Сан сӑмахна эп хӑвӑрт татрӑм. 
Тупамҫӑм п улчӗ— чуптуни.

Ытарайми, анчах салхуллӑн 
Тӑраттӑн эс, каҫарсамах.
Мӗн пур халичченхи кун-ҫулӑм 
Вӗҫсе вӗлтлетрӗ ҫав самант.

Сахал унта илемлӗ мусӑк,
Пулсан та ӳкӗнӗҫсӗр мар.
Каҫар мана иртнишӗн, тусӑм, 
М алашлӑх ячӗпе каҫар.

Эс ҫеҫ ӑшра, эс ҫеҫ... Эхер те 
Эс те вёлт ҫеҫ вӗҫсе иртсен,
Вара эп юратса пӗтернӗ,
Пӗтернё пурӑнса та, тен...

Пулма пултараймасть! Эс манӑн — 
Чӗрен чи ҫепӗҫ чӗлёхӗ.
Т уятӑн  эс, эс ӑнланатӑн. 
Чунӑмӑрсенӗн пӗр чӗлхе.

Эс —: ман ӗҫченлӗх, канлӗх, ӳсӗм, 
Эс пурӑнма хавхалатан.
Эс — ҫӗнтерӳ. Эс ман чи хӳхём 
Сӑмах. Эс вилӗмсӗрлӗх ман.

Я вас любил... 

А . П у ш к и н

Сана саваттӑм эп. Тен, халь те 
Сӳнмен-тӗр ман ӑшра ҫав вут:
Тен, сан куҫу ӑна хускатӗ,
Чӗртсе хыптарӗ тепӗр хут.

Сана саваттӑм эп: пёр ҫепёҫ,
Пӗр кӳлешӳллӗн тарӑхса;
Пӗр сӑмахсем пӗтсе килетчӗҫ,
Пӗр чараймастӑмччӗ сасса.

Сана саваттӑм эп. Тен, урӑх 
Нихҫан та савас ҫук ун пек.
Чӗрем ҫинче ҫап-ҫутӑ хурлӑх. 
Асапӑм ҫук. Вӑл пулмӗ тек...

* **

1928

Эс ан хуйхӑр урмӑш сӑвӑҫушӑн,
Ун чӗри кӑшт хытнӑшӑн ан ҫун.
Сан сӑнна ялан усрас пӗр шут ун, 
Санпа ҫеҫ сывлатӑр, тетӗп, чун.

Ҫывӑхрах та... инҫерех пуласчӗ,
А н кӑкартӑр сӑнчӑр ирӗке.
Каҫарах мана эс, каҫарсамччӗ: 
Ю рату — чун сӑнчӑрӗ пекех.

Ш ухӑшра кӑна сана тытсассӑн, 
'Гикӗсрех куратӑп ҫул-йӗре.
Вирлӗрех янрать ун чух ман сассам, 
Ёмӗтӗм те ҫутӑ, ҫӳлӗрех.

Ун чухне никам та, нимӗскер те 
Ҫӗнтерессӗн туйӑнмасть пире. 
Санпала ҫумма ҫунат ӳстертӗм — 
Ярӑнса вӗҫмешкӗн ирӗкре.

Ҫӳлерех ҫӗкленӗттӗмччё эпӗ, 
Йыхӑрать, чӗнет пек самана. 
Пӗлӗтри ҫут ҫӑлтӑрсен хисепё 
Хушӑнассӑн туйӑнать мана.

Ы тларах хавхаланасчӗ манӑн, 
К аяс ҫулӑм вӗҫӗмсӗр-и, тен...
1 ӳпене ҫитсен те калле анӑн, 
Чӗрӳнте хӑват ҫитеймесен.

Ҫавӑнпа ан хуйхӑр эс, ан хуйхӑр, 
Сӑвӑҫун чӗри пӑртак шӑнсан. 
Сивӗллех сан илемне вӑл туйтӑр, 
Пёр чӗре пек пултӑр санпа ман.

1928



Нихӑҫан юрламӑп, нихӑҫан! —
Тесе хам ӑшра эп тупа турӑм.
Анчах сан ҫине пӗрре пӑхсан — 
Иксӗлми пек туйӑнать ман юррӑм.

Ансӑртран, пӳртре пӗр-пӗччен чух, 
Эс пурри ҫинчен аса илсессӗн, 
Чӗрене чӗртмесӗр тӳсме ҫук,
Сӑвӑпа хыпмасӑр тӳсейместӗн.

А лла лекнӗ татӑк-хӗсӗк хут 
Ним те мар вӗт ахаль чух пӑхсассӑн. 
Ун чухне вӑл — ҫулӑм, вӗри вут, 
Ялкӑшать, ҫунать унта ман сассӑм.

Саспаллисенче ман юн вӗрет,
Ман юнпа вёсем ҫавраланаҫҫё. 
Салтаксем пекех ёрет-ӗрет 
Сӑвӑ йвркисем аталанаҫҫӗ.

* **

Эп вёсенён командире пек,
Эп вӗсенӗн ывӑнми ҫар пуҫӗ. 
Парӑнманнине ҫӗнтерӗпех, 
Пӑхӑннисемпе ман кӑмӑл уҫӑ.

Хӑйсене хӑйсем вёсем хуҫа,
Эп ҫёнтернӗшӗн парне ыйтмастӑп. 
Никам умӗнче те хам пуҫа 
Ытлашши усмастӑп та йӑтмастӑп.

Пёр сана эп, сана ҫеҫ хӑш чух 
Чӗрене касса памашкӑн хатёр.
Анчах эс ӑна йышӑнас ҫук:
Х ӑвӑн та, тен, ытлашши пулать-тӗр.

Сивё ҫумӑр сирпёнчӗ, ҫӑвайрӗ, 
•Тӗссӗрленчӗ янкӑс кӗркунне. 
Савнӑ тусӑм! Кам тути-ҫӑварӗ 
Емсе илнӗ санӑн сӗткенне?

Кам арки ҫине тӑкса хӑвартӑн 
Чӗрӳне ҫутатнӑ ахаха?
Кам ӑна пуҫтарӗ, мӗнле таркӑн 
Вӑрлама хӑяйӗ, кала-ха?..

Хуларах-и, пёр тӳлек ялта-и,
Е  ҫулла, е шартлама хӗлле,
М ан чӗрен алхаслӑ ҫӑмӑлттайӗ, 
Эп сана тӗл пулӑп-ха каллех.

Емсте каллех санпа ҫӗнетёп: 
Вёри сывлӑш... ирӗлнӗ тута... 
Куҫ хупса чуптунӑ каҫсене те — 
Пӗтӗмпех асилёп минута.

Пӗтӗмиех асилёп те хӑвалӑп, 
Ҫухатасшӑн пулӑп хӑвӑртрах. 
Урӑхла хастарлӑх, урӑх калӑп 
Пӑркӑчлё мана вӑл вӑхӑтра.

Кам пӗлет: халь хывнӑ сӑвӑ-юрӑ, 
Тен, ун чух та пулӗ хисеире. 
Анчах юн капла вӗреймӗ урӑх, 
Сӗврӗлсе лӑпланӗ кив ҫӗпре.

Тен, эс ху та шӑпӑртах лӑпланӑн 
Ҫумӑр умён ҫил' лӑпланнӑ пек. 
Пӗр ӳпкевсӗр килӗштерён манӑн 
Ҫумӑр витёр тухнӑ кӗввӗмпе.

1928



Ю т ҫӗрте, пӗччен сехетсенче, 
Пуҫна йывӑр шухӑшсем килсен, 
А сна ил таҫта инҫе-инҫе 
Саншӑн ҫуннӑ чун пурри ҫинчен.

А сна ил — ҫак аслӑ тёнчере 
Ш ӑнӑҫман чӗре пурри ҫинчен; 
Сан пекех вёри вӑл, ҫав чӗре,
Сан пекех канусӑр та... пӗччен!

1928

Кантӑкран карӑнать кӑвак шуҫӑм, 
Т ул  ҫути ӑнтӑлать пӳртелле...
Сана мар юрататӑп эп, тусӑм,
Сана мар манӑн куҫӑм тӗллет.

Санӑн сӳннӗ сӑну халё, ахӑр, 
Теприне асилтерчё мана.
Вӑл санран кӑшт кӑна ҫамрӑкрах-тӑр, 
Хытканрах та пулас кӑшт кӑна.

Анчах унӑн чёрн, чӗри урӑх,
Эс пӗлетӗн-и: мӗн вӑл чӗре?..
Пӗр чечексӗр хӑран йывӑҫ-курӑк 
Х итре мар пек мана тӗнчере.

Ун чёри ахӑрнех чечекли-тёр, 
Ахӑрнех чуна хушё ҫунат.
Сан хӑюсӑр, йӑваш куҫу витӗр 
Унӑн куҫӗ кӑваррӑн ҫунать.

Мӗн тӑвас! Пӗтӗмпех тӗрёсси-ӗҫ. 
Кӳренсе кӑмӑлна пит ан хуҫ:
С ан черченкӗ, имшер хулпуҫҫийӗ... 
Сан туту... те турпас вал, те шуҫ?

Ёитӗркенӗ те сивӗннӗ чунӑн 
Чеченки пулайман, пулас ҫук.
Ну ӑҫтан манпа тан халь эс ҫунӑн, 
Х аль — эп ҫулӑм ҫеҫке сарнӑ чухТ

Вӑл кӑна ман чуна сывлӑм сапӗ, 
Вӑл кӑна — тёс найми, йӑмӑх сӑр. 
Унпа ҫеҫ сӑвӑҫӑн ҫӑмӑл чапӗ 
Х ӑрса ӳкмӗ харам, вӑхӑтсӑр.



А ҫта пулсассӑн та эс халӗ, 
Кирек ӑҫта пулсассӑн та,— 
Саниа пӗрле ман чун хавалӗ, 
М ан юррӑм санӑн асунта.

Пӗрре ҫеҫ мар юратӑн, савӑн, 
Пӗрне ҫеҫ мар ыталӑн эс.
Анчах пӗрехҫи пулӗ санӑн, 
А сран яраймӑн пӗрне ҫеҫ.

Ҫьшсем усламшӑн ҫеҫ ураҫҫӗ, 
Тесе мана эс ан кала.
Ман сан сӑнна ялан усрасчӗ, 
Илсс каясчӗ хампала.

Ҫынсем хӑйсемшӗн ҫеҫ чётреҫҫӗ, 
Тесе те эс ан ӳпкеле.

* **

Ҫут тӗнчере пурнать поэзи,
Ҫавна парне ман кӳмелле.

Парни вал — хам та, ман савни те... 
Ана пӗлместӗн эс иккен.
М ана халь йывӑр, йывӑр питӗ: 
Чӗремҫӗм уйрӑлчӗ икке!

1928



* **

Кун пек каҫ вӑл пулать пӗрех ҫех, 
Иккӗ курмӑн ӑна, иккӗ илтмӗн: 
Ш ӑпчӑксем шӑхӑрса, пӗрӗхсе 
Карса илнӗ ҫӗре... тен, ҫӗр пинӗн!

Чапсӑр-сумсӑр, юратнӑшӑн ҫеҫ,
Х ӑй савнийӗн тӑп-тӑп йӑви ҫийӗн 
Сӑвӑлать вӑл турат ӑшӗнче,
А нӑрать итлесе улмуҫҫийё.

Тусӑм, тусӑм, хӑҫан эп сана 
Ш ӑпчӑк пек пусма ларнӑн курайӑп? 
Хӑш  тӗлте сан йӑву? Тупсанах — 
Чарӑнмасӑр янратӑп юрра эп.

1928

Вӑрман ҫара. Тумхах тункаталать хире.
Ҫӳхен пӑрланчӗ ҫырма шывӗ.

Чӳк уйӑх ҫилёсем саламатла хявре, 
М ана халь урӑххишён сивӗ.

Ҫанталӑк мар шӑнтать, шӑнтать пӗр эс
ҫукки:

Сӗм каҫ та, тӑрӑ кӑнтӑрла та,—
Умра пӗччен сӗтел е йышлӑ тус ӗҫки,— 

Сан патналла эп ӑнтӑлатӑп.

Эс ҫеҫ асра, эс ҫеҫ... Пур иртнӗ ултава, 
Пур сурана манса сан урлӑ,

Сана эп умӑмри ҫап-ҫутӑ ҫул тӑвап: 
Санпа пурнать ман пултарулӑх.

1928

Пӗлетӗп эп, систерчӗ чунӑм:
Эс иккӗленнӗ ман пирки. 
М интер ҫине куҫҫулӗ ҫунӑ, 
Саланнӑ хӑмӑр ҫӳҫ тӗркм...

Х утран эс, кӗнеке вулуҫӑн, 
Пӑхатӑн тӗлсӗр айккалла... 

С-ан умӑнта ман шухӑш уҫӑ, 
Итле — чӗрем чӑнне калать.

А н тив пире тиркевсӗр пурнӑҫ 
А саттӑр уйрӑм сукмакпа:
М ан куҫӑмсем юта юпкурмӗҫ, 
Эсех юлташ, эсех — аппа.

Эппин атя иккӗленместпӗр,
Эс маншӑн йӑлт ёлӗкхи пек. 
Ҫурпа та пёр, кӗрпе те эс пӗр — 
Чуна сыватакан чечек.
1929

Урамра ҫил-тӑман та сём тӗттӗм.
Эс пӗлместсн. Эс чирлӗ выртан.
Эп сана йӑпатмашкӑн килсеттӗм, 
Компресу мана пӑврӗ мӑйран.

Сӑмах ҫеҫ — саншӑн халь пит те йӳнӗ, 
Х аль эп хам та кунта ытлашши. 
Сӑвӑра сӑрхӑнан поэт юнӗ 
М а сана чӗртмелле пулман-ши?

* ★*

А к тухрӑм эпё А тӑла та... 
Каятӑп, тусӑм, сывӑ пул!
А сра сана эп ыталатӑп,
Кӑкру тавра ман сылтӑм хул.

Т уятӑп  акӑ: вирлӗ-вирлӗ 
Тапать сан ҫитӗнне чӗрӳ.
Ана халь чӗре-тантӑш кирлӗ, 
Мӗскер вӑл сӑвӑри хӗрӳ!

Т ӑхта эппин пӑртак, ан хуҫӑл, 
Каймастӑп эп таҫта юта. 
М алашлӑх ячёпе чун уҫӑ, 
Пӗчченлӗхӗм те ҫап-ҫутах.

Тӗреклӗ, ҫирӗп вӑйӑм-халӑм, 
Ҫанталӑк ҫех пӑртак йӗпе... 
Ш упашкара салам эп калӑп 
Х ам тунсӑх тусӑн ячӗпе.

1929

Мӗн-ма апла иккеннине 
Пӗлетпӗр эп те эс,
Анчах санран халичченех 
М ан чунӑм сивӗнмест.

...Тин ҫеҫ тухсаттӑм эп ялтан, 
Санпа паллашсанах 
Х амран эп ютшӑнтӑм: йӑлтах,
Йӑлт пӑхӑнтӑм сана.

Эп вӑтанаттӑм ӗлӗкхи 
Чарусӑрлӑхӑмран,
Ун ӗмӗлки, ун кӗлеткн 
Тухсассӑн ӑнсӑртран.

Ю ратакан поэт — ухмах:
Уксе ӳпне-питне,
Санпа эп хатӗрччӗ утма 
Сӗм хӑямат тёпне.

Пӑхасчӗ ҫех, итлесчӗ ҫех 
Сивлек филосӑфла,
Анчах чӗр сисӗм хёртрӗ тек, 
Вӗрин сывла-сывла. •

Эи кӳрентертӗм пуль сана? 
Х аль акӑ куҫ умне 
Салхуллӑ сӑн тухсассӑнах —
Эп хыттӑн ӳкӗнеп.

К аҫарӑн эс, халу ҫитсен, 
Ы лханӑн... пултарсан!
Пӗр ҫакӑ чӑн: ман чун писмен, 
Ялан вӑл пулнӑ сан.

1930

Хӑҫан та пулин, пурӑнсан-пурӑнсассӑн, 
Манма пуҫласассӑн, сасартӑк пӗрре 
Ярин юрласа ман умра уҫӑ саслӑн 
Чӑваш хӗрачи «Чӗнтӗрлӗ кӗпере»,—

Эп ӳкӗп хуйха, эп тӳсеймӗп, эп тухӑп, 
Куҫа пытарса ҫынсенчен; тухсанах 
Асилёп уявлӑ, шӑв-шавлӑ та шухӑ 
Пуҫламӗш яш кунӑмсене, Хусана.

Асилӗп ҫав юрӑ пек хумлӑ та хӳхӗм 
Ман питӗм ҫумне шӑлӑнан ҫӳҫсене. 
Чӗрем тулли шеллӗм, ӳпкевём те ӳкём 
Сасартӑк ҫав асилӳпе ӳсӗнӗ.

Асилӗп апрель тумлавне, шурӑ ҫуртӑн 
Улах пӳлӗмне, ешерен пахчана...
Еҫҫийӗ пуҫланнӑ: экзаменччӗ... Куртӑн, 
Тӗл пултӑн ӑна — эс хӑвна ачаннах.

Ачан янӑрать ун сасси те, пӗчченӗн 
Путса хамӑр йӑх кун-ҫулне шалалла.
Унпа, пӗр унпа иртнӗ кунӑм чечен-мён,
Ун ылттӑн уки чунӑма явалать.

Х ӑҫан та пулин — хулара-ши, ялтах-и? — 
Пӑртак сивӗнсе ҫитереххӗн, тепре 
Аснлӑп сасартӑк, яланлӑх, йӑлтах эп, 
Илтсен ӑнсӑртран «Чӗнтӗрлӗ кёпере».

Кӗпер чӑлт та тумё: пусатӑн, каҫатӑн; 
Анчах ун айне сӑвайланнӑ чёре —
Ҫав юрӑриллех — никампа нихӑҫан та 
Тек пусӑрнаймасть, ыратать вёҫсӗрех!

1930



* *#

А н  ӳпкелешсем, С етнер, 
М ӗнш ӗн ҫынна ӳпкелес?

Ман чун халь ҫак кӗвве ӗнерчӗ, 
Тӑван тӑпра чӗннипеле-тӗр...
Ун чух кашни пӑртак Сетнерччё, 
Кашни пӑртак Нарспиччӗ эпӗр.

Ман пурӑнӑҫӑмӑн пуҫламӗш — 
Нихҫан асран кайми ял шкулӗ. 
Мӗн чухлӗ савӑнӑҫ, кулянӑш, 
Хӑюлӑх, именӳ мён чухлӗ!

Вун иккӗре — вун виҫҫелле-ши? — 
М ан сисӗм пуҫласа вӑранчӗ. 
Савнийён сачӗсем ем-ешёл, 
Савнийӗн куҫёсем кӑвакчё.

Эп — чухӑн ҫын ачи, юратнӑ 
Хӑюсӑр, вӑрттӑн та салхуллӑн.

Мӗн чухлӗ шанчӑк эп ҫухатнӑ, 
Мӗнле кӑмӑлӑмсем ман юлнӑ!

Мӗн чухлё мӗскӗнленнӗ, ахӑр, 
Х авхаланан вёри чунпа эп,
Аш ра хыпӑнтарсан пӑлхавӑр 
Поэзин ҫӑп-ҫӑмӑл ҫункавӗ!

Тасаччё ёмёт, шухӑш ҫӳлё... 
Кун-ҫул пурне те ӳпёнтерчӗ: 
Ю ратуран асилём юлё,
Чёр сисёмрен — шупка ӳкерчёк...

1930■ Тбилиси.



Тӗттӗм каҫ. Кӗрхи йёпе-сапа.
Ун чухне мана мӑйӑх сӑрманччӗ... 
М анӑна пуҫланӑ сӑн-сӑпат 
Ҫӗнӗрен ман асӑмра сӑрланчӗ.
Эп ун чух вун виҫҫӗри ача, 
Асӑнман та ялӑмран тухмашкӑн. 
А нкарти, арпалӑх, укӑлча — 
Х ӑйне майлӑ пӗр тӗнчеччӗ маншӑн. 
Ш ухӑшсем ман тикёсчӗ ун чух. 
Ҫутҫанталӑк кунсерен чиперччё. 
Ваттисем тӑватчӗҫӗ учук,
Эп ҫиеттӗм юсманпа икерчӗ.
Хӑш чухне ҫӳреттём эп кӗлле. 
Сӑхсӑхаттӑм. Мӗншӗнне пӗлместӗп. 
Эп ҫуралнӑ ҫурт — тӗлӗнмелле!— 
Тиркеместчӗ йӗрӗх те, хёрес те. 
Тёттём каҫ. Кӗрхи йӗпе-сапа.

чухне мана мӑйӑх сӑрманччӗ. 
Чакӑр куҫлӑ сар хӗр тантӑшпа 
М анӑн чёмсӗр юрату тлпранчӗ.

* **

1930

* **

Ҫак самант сан ҫинче манӑн шухӑш, 
А самра сан сассу — ян, ҫинҫе.
Ю нӑм урнӑ Кура евӗр шухӑ, 
Лӑпланасчӗ — ҫыранӑм инҫе:
Ҫыран — эс, сан ҫинче манӑн шухӑш.

Сакартвело 1 хёвелӗ хӗрӳллӗ,
Хӗвелтен те х ӗр у — юрату.
Тепӗр ҫур сехетрен тӑрӗ юлӗ 
Руставели чӗлхи, Кура, ту... 
Сакартвело хӗвелӗ хӗрӳллӗ.

Ы тарма ҫук грузин хӗрупраҫӗ 
Х ёвеле пула пуль хӳхӗм пит.
Куҫусем санӑн ҫулӑм упраҫҫӗ.
«Сывӑ пул,—  терӗн эс,—  мшвидоби!»— 
Грузинла янӑрать ҫак ҫу каҫё.

1 С а к а р т в е л о  —  Г р узи  (гр у зи н л а ) .

Сывӑ пул, Кетеван, сывӑ пулччӗ! 
Ман пекех ҫул ҫинче эс паян. 
Курнӑҫма пӳрмесен — сӑвӑ юлчӗ, 
Тӗнчене, тен, вӑл тухӗ кайран... 
Сывӑ пул, Кетеван, сывӑ пулччӗ!

1930

*  *
*

«Кӑтра шур пӗлӗтсем тӑртаннӑ, 
Ҫумасть пуль ҫумӑр,— терӗн эс,— 
Пуҫелӗк пултӑр — чӑматанӑм,
Сан аҫамна ҫие витес.

А й р а — лӗпленнӗ сарӑ хӑйӑр,
Вӑл вёриленӗ час каллах.
Эпир халь иккён-ҫке, ан хуйхӑр, 
Тӑнла-ха, тинёс мӗн калать...»

Ҫапла мана эс йӑпататтӑн.
Эп — Коновалов евёрлех — 
Пёлётелле пӑхса, тӑнланӑн 
Выртаттӑм, тусӑм, месерле.

. .Ш авлать, пуплетчӗ Х ура тинёс 
Тёнче ҫинчен, кун-ҫул ҫинчен... 
Ҫук, тавӑраймӑн ӑна тнн эс — 
Ш ӑвать иккен, иртет иккен.

Ю рлать, юрлатчӗ тинӗс хумӗ — 
Кӗске такмаклӑн, вӑрӑммӑн,
Пӗр хурлӑн, пёр хаваслӑн... Ку мӗн? 
Ку — ман хавасӑм, хурӑм ман.

Сӗм кӑнтӑр каҫӗ тӗпсӗр тарӑн.
Эпир — ҫап-ҫамрӑк этемсем,
Таҫтан тёл пулнӑ та, тӑваннӑн, 
Выртатпӑр шиксӗр пӗркенсе...

Эп маннӑ эс х ӗ р н е, юлташӑм! 
М аиа, тен, уншӑн намӑсрах?
Кайран сана эп пач ҫухатрӑм,
Анчах ҫав каҫ ялан асра —

Ҫав пёр тумтир айёнче иккӗн 
А ча пек чыслӑн ҫёр каҫни.
Ах, ма мана, ма халӗ пит хӗн 
Ун пек пулма, пӗлместӗн-и?

1930



Ҫуса иртейрӗ ҫумӑр. Нӳр.
Панель пӗлев пек ҫуланать 
А к  эсӗ те каятӑн. К ӳр —
А сра усрам эп аллуна.

I
Ҫёрле. Ш ет, икё сехетсем. 
Ҫыврассӑм ҫук тул ҫутличчен. 
Лӑплан. А н  йыхӑр. А н  кӗтсем.
Час эп те пулӑп ҫул ҫинче.

Сайра пёрре пёччен такси 
Чӑшӑлтатса иртет нӳрпе. 
П уткамсенче— хӑть вырт та ҫи! — 
Ш ӗпёлтетет шӗвек шӳрпе.

* **

1931

* *
*

Эс марччӗ пӗрремӗш, эс мар юлашки, тен... 
Паллах, кунпала каппайни килёшмест. 
Анчах ку таран эс манран юлман шит те, 
Пӗр ҫавӑншӑнах ҫак сӑвва тивӗҫ эс.

Аҫта эп пырсан та — ҫёршыв ал тымарӗ 
Тапатчӗ ман сисӗмсёр мар ӳтӗмре.
Анчах никам майлӑ та чунӑм выртмарӗ: 
Сан хыҫҫӑн пурне те тиркет пек чӗре.

Кёслен эп пуҫларӑм, сӑрнайӑн ёнертём,
Эп пултӑм трибун халӑх ушкӑнӗнче.
Анчах сан ҫинчен калаймарӑм пӗрне те,
Эс шав ман ӑшра пурӑнаттӑн пӗччен.

Пуҫтах тёнчекасмӑш, хастар ҫул ҫӳревҫӗ, 
Сӑрлавсӑр артист, ывӑнми ҫӑмӑлттай —
Эп куртӑм йӑлтах: ҫил ман витӗр вёрётчӗ, 
Аӳшкетнӗ сив ҫумӑр мана хӑмӑлта.

Эп аслӑ ҫулсен хӗрринче ҫӗр каҫаттӑм 
С урат ҫумнелле йӑпшӑнса сӑввӑмпа. 
М ӗскер эп тӗнчешӗн? Тусан пёрчи, атом. 
Анчах эс хистеттӗн: шыра ҫён шӑпа!

Эп пулӑҫӑсен киммипе А тӑл урлӑ 
Вашлатнӑ, ҫунан вутсене виртлесе.
Эп пулнӑ хаваслӑ, салхуллӑ та пулнӑ, 
Сана, ӑшӑмри пёр сана итлесе.

Эс марччё пӗрремёш, эс мар юлашки, тен, 
М а тин пытарас: эп сӑпайлӑ пулман. 
Анчах ку таран эс манран юлман шит те, 
Санпа, пёр санпа ҫӗкленет кӑмӑл ман.

Ч У Р Е Ч Е

Манми яш ӗмӗр ҫуртӗнче 
Эп астӑвап пёр чӳрече...

Тӑсмак та ансӑр кёлитур. 
Унта ман тусӑн йёрё пур.

Мён чухлё эпёр иксёмёр 
Вӑрӑм ҫӗре кӗскетрӗмӗр!

Часрах тухасшӑн ҫӗр вӗҫне 
Сехет ӗҫлетчӗ хӑй ӗҫне.

Анчах телейлисем ӑна 
Пӑхмаҫҫё, паллӑ тахҫанах.

Телейлӗ пулнӑ эпёр те, 
Пӑхмаи пулсассӑн сехете!

Чунсем тасаччӗ, тӳрӗччӗ,— 
Упратчё хупӑ чӳрече.



Выляна та, чуптунӑ та,
Анчах — юмах туса чӑнтан.

Кунсем-ҫулсем расна ҫӗре 
Асатрӗҫ тусӑмпа пире.

Яр уҫӑлчӗҫ шӑпамӑрсен 
Тем пысӑкӑш чӳречисем.

Эп куртӑм хам пек тёнчене, 
Вӑл та курать хӑй енченех.

Эп утрӑм пӗр сукмакпала,
^  н — хӑйӗнле сукмак, паллах.

Анчах ҫав яшлӑх ҫуртӗнчен 
Эп пӑхнӑ ансӑр чӳречен

Ҫути сӳнмен: тен, ҫур чёре 
Ман юлнӑ ҫав чӳречере!

* **

Вӑл савнӑ ӑна тахҫанах,
Анчах каламашкӑн именнӗ: 
М алтан — ҫитӗнмен папкана 
Татса хӑртасран вӑл шикленнӗ; 
Кайран, ун ҫулҫи ешерсен,
Вӗри сывлӑшне кӑлармасӑр, 
Сыхланнӑ ӑна ӗнтесрен,
Куҫпа киленсе пулнӑ сапӑр. 
Х аль вӑл шухӑшлать: камшӑн-ха, 
Кама эп капла турӑм ырӑ?
Чечек ёлкёрсен кам-ши халь 
Татса хӑй умне ӑна тирё?

1932



* **

Кӗрхи йӗпе-сапаллӑ каҫ 
Ҫилсем лӑкаҫҫӗ алӑка, 
Чӳречене... Лӑкаччӗрех! 
Симпыл вӗрет кӗрекере. 
Тӑхтавлӑ сыпкӑмсемпеле 
Ана, кичемлӗхпе пӗрле, 
Ёҫетӗп эп. Еҫеп пӗччен,
Инҫе хам тенӗ ҫынсенчен: 
Инҫе ачалӑх туссенчен,
Яш тантӑшӑмсенчен инҫе, 
Инҫе хам ҫамрӑклӑхӑмран, 
Хавасӑмран, шухлӑхӑмран; 
Инҫе ҫитмен ӗмӗтсенчен, 
Телей пек илӗртен чечен 
Ю ратуран, сив мухтавран — 
Инҫе, инҫе, эп... катара!

1932. Сиктӗрме

*
*

Сана аса илсессён, лирӑ 
Пайтах чӗнмен ҫӗртен 
Янӑрама пуҫларӗ ырӑ 
Пур хӗлёхӗпелен.

Эп шухӑшларӑм: ҫакӑ-ши-мён 
Хавхалану вӑл ман?
Ма урӑх кирлӗ мар-ха нимён? 
Ҫыран, ҫыран, ҫыран...

Авалхисем ӗненнё музӑ 
Пёр чӗрӗлес пулсан,
Сан евӗр пултӑрахчӗ, унсӑр 
Вӑл маншӑн ҫук нихҫан.

1933



* *
*

Туллилӗх. А вгуст перекечӗ. 
Чӗрӗлтететчӗҫ вӗршӗнсем.
Х утран лёп ҫумӑр пӗрӗхетчӗ, 
Ҫӗмел ларатчӗ ҫӗршӗнсе.

Вӑрман. Ҫӑкалӑх, хырлӑх — хутӑш. 
Ҫулланӑ йывӑҫ — йывӑ, тан.
Е  яр уҫланкӑ, чӑтлӑх уртӑш... 
Ҫёршыв — чӗр Ш ишкин, Левитан.

Сайра сыхланнӑ пӗрчӗк-пӗрчёк 
Хӑмла ҫырли юлашкисем.
Эс пит хавас, эс питё пёчӗк. 
П ӑртак тупмашкӑн май килсен.

Эс алхасатӑн. Ик ҫырлаллӑ 
Сапак татса мана сӗнен.
«Пӗри, шупки, ку — эпӗ, паллӑ, 
Тепри, хӗрли, ку — эсӗ»,— тен.

Ах, тусӑмҫӑм! Ш упки — тасалӑх, 
М ал ӗмӗт вӑл, тулас сёткен...
А н хапсӑн, куҫӑм, ан ас, алӑ, 
Теетёп халь эп инҫетрен.

Нумай ҫырла татса эп илтём: 
Пери — телейччё, тепри — шар... 
Пытан, лӑплан, ман ҫут асилём! 
Эп тивёҫ мар, эп тивӗҫ мар...

1933



* **

К ӑнтӑрлари лӗп ҫумӑр евёр 
Час иртрӗ пирӗн юрату.
Сыв пул! А н  ӳпкеле. Квит эпӗр: 
Иксӗмӗрте те ырату.

К ӑнтӑрлари улмашлӑ ҫил пек 
Час улӑшӑнчӗҫ сисӗмсем.
К аях. Чипер кайсам! А н  кил тек. 
Кив сурана ан вистесем.

К ӑнтӑрлари ачаш хум майлӑ 
А саилӳ те иртӗ час.
Иртин. Лӑпки паха: нумай вӑл 
Кӳретчё ӳкӗнӗҫлӗ сас...

1933



* **

М амӑк ҫурӑлнӑ тапхӑр. 
Ш ӑрӑх тӑраҫҫӗ кунсем. 
Эпӗр иккӗн утатпӑр, 
Хирӗҫ ҫилпе ӳпӗнсе.

'Ҫ ил каскӑн мар, тӳлек ҫеҫ, 
Ме кӑкӑра — вӗр, вӗрех! 
Ш ухӑшӑмсем тӗвлеҫҫӗ 
Пурнӑҫ ҫинчен пёр кӗвех...

...Вӑхӑт ҫурать акӑ мамӑк, 
Вӑхӑт пуян ҫимӗҫрен. 
Тусӑм! Яш кун кӑна памӗ 
Вӑхӑт пире ҫӗнёрен.

Иҫӗм ҫырлй сёткенӗ 
Сиплӗх илсе йӳҫнӗ пек, 
Пурнӑҫ пире йӳҫӗтет-мӗн 
Хӑйӗн йӑли-йӗркипе.

Ҫул иртнӗҫем хӑватлӑ 
Йӳҫнӗ сӗткен-эрех, 
Симӗссӗн те кӑваккӑн 
Вӑл ялкӑшать черккере.

Ҫул иртнӗҫем эпир те 
Витӗмлӗрех, тӑрӑрах. 
Ҫук ёлӗкхи шух иртёх 
Савӑшура, сӑвӑра...



* **

Кӑтраланать, чӗтренкелет хумҫи. 
Хумсем ҫинче ҫӳрет аташнӑ ҫил.
Хӗрсем каҫаҫҫӗ А тӑл леш енне, 
Хӗрсем пӗлесшӗн мар эп пӗчченне.

Т ин тухнӑ хур чёппи тӗслӗ берет 
П аян ман чӗрене вӗчӗхтерет.
Беречё айӗн шиклӗн, хурлӑрах 
Вӗҫет ик кӑвакарчӑн урлӑрах.
Пӑхсам! Ачаш  эс, ҫепӗҫ пулмалла. 
Пӑхсам! Эс мёншӗн именни паллах.
Ман ёмӗт сӑпӑ: хамӑр йӑлӑмра — 
Ҫаран ҫинчех е ҫӗмӗртпе йӑмра
Хӳттисенче — хулпа хула кӑшт ҫех 
Сӗртёнтерсе, таткаласа чечек,
Утта таптанӑшӑн, тен, ӑнсӑртран 
Ш трафа лексе, кулса чунтан-вартан,
Санпа эп ҫӳрӗттӗм, берет хуҫи!.. 
Чӗтренкелет, кӑпӑкланать хумҫи...
1933

К У Ҫ А РН Д Х У Ш Д Р А Н

Ыйхӑм ҫук. Татах, татах-шим 
Х ускалса ӗлӗкхисем 
Канлӗхе манне татасшӑн, 
Чӑнлӑха тӗлёклесе?

Ш алта куҫ, янравлӑ сасӑ,
Х упӑ кӑмӑллӑ, йӑваш...
М а мана сывлатнӑ ассӑн 
Ҫав хӗрарӑм, ҫав чӑваш?

Х алӑх халӗ, иртнӗ чиксёр 
Хён-асапӗ —  пӗтӗмпех 
Курӑнман-ши ҫав сӑн витӗр 
Кинора кӑтартнӑ пек?..

Чӳречен пёр куҫӗ уҫӑ: 
Вӗлтлетет пуҫламӗш юр. 
Ҫӑкасем ҫӑра та усӑк.
^ л а т ь  йытӑ. Уйӑх пур.

Лампӑ. Даль. Графин. Онегин. 
А ллӑ ҫиччӗмӗш ҫавра 
Тӗрӗсех пуль ҫав, коллегам: 
Эпёр пурте ҫапларах.

1934

1 Зам еч у  кстати: все поэты —
Л ю бви м ечтательной друзья .

’А . П у ш к и н  ( «Евгений О негин 
пӗррсмӗш сыпӑк, Ь У П ) .



* **

Сасартӑк аса килчӗҫ уҫҫӑн: 
Ҫулсем-йӗрсем, шыранисем, 
Ёмӗтленӳ, иккӗленӳ...
К авказ таврашӗнчи пӗр шуҫӑм, 
М анпа пёрле пыран пикем,
Куҫран куҫа пӑхса чёнӳ...

Баку — Тбилиси. Ҫул. Х ӑш  ҫухрӑм 
Ҫинче ларатчӗ К араяз?
Т ӑм  хӳмесем. Хӗвел. Тусан.
Санпа пӗрле унта эп тухрӑм.
Епле унтан халь тараяс,
Вӑл ҫак сӑвва кӗрет пулсан?

Эс агрономччӗ. Эп пӗлеттём 
Сан Пукане ятлӑ утна.
Йёнерлесем! Эп — теприне. 
лПӑхсам, савни, епле вӑл селём!» 
Тесе тытса кӑтарт умна,
Хуҫмасӑр, мамӑк аврине.

Унтан пёр пёчӗкҫеҫҫӗ пӳлӗм. 
Ш амхор, шашлык — пӗр-ик шампур. 
Урайӗнче кӗҫҫе, минтер...
«Пёрремӗш пилёкҫуллӑх! Улӗм 
Пуянтарах пулма та пур!»—
Тесе мана эс ӗнентер.



Эп таврӑнӑп-ха сан патна. 
А н  ӳпкеле, сӑввӑмсенче 
Тупаймасан ху сӑпатна: 
Сарлакаланчӗ ман тӗнче.
Эп таврӑнӑп-ха сан патна.
Калаймӑп: намӑс амантма 
Самантшӑн сывӑ чӗрене.
Ҫук, юрату вӑл самант мар: 
Пӗр сӑвӑра, пӗр чӗррӗнех 
Эп таврӑнӑп-ха сан патна.
Аҫта эс халь: кулатӑн-а 
Я ш ушкӑнра е пӗр-пӗччен 
Упкелешетӗн кӑшт кӑна — 
Ялан, поэтлӑх иртиччен,
Эп таврӑнӑп-ха сан патна.
М ана сас панӑ самана 
Тӗлгтӗл манах халь тиркесен, 
А н  ман: санран вӑл, эс мана 
И ӑваш латтарнӑ йӗркесем...
Эп таврӑнӑп-ха сан патна.

* **

1934

I
Илткелетӗп кассӑн-кассӑн: 
«М а эс сивӗ пӑр пекех? 
Сӑввусем ҫине пӑхсассӑн — 
Пасарать куҫ хӑрпӑкӗ».

Нимӗскер чӗнме аптрарӑм, 
Х уравларӑм  тёрлӗ май: 
Ватӑлатӑп, ҫук хастарӑм, 
Ҫук савни хастарлама...

Кам чёрин ачаш кӑварӗ 
Вёрилетӗ ман сӑвва?
К ам  яланлӑх йӗр хӑварё — 
Эп ҫавна кӑна савап.

Тен, ирттернӗ юратса та,
1 ен, вӑл шухӑшран писем?

* **

Анчах паллӑ: ырӑ сатӑн 
Пулмалла-ҫке улмисем.

Аҫта ҫимӗҫ? Эп курмастӑп. 
Астиветӗн — аплах мар... 
Ю ратас та теп, юрлас та: 
Ҫӗнӗрен, эппин, пуҫлар.



ф *
*

Пурте, савни те мана, савманни те, 
Чунӑм тёпне йӗр хӑварнӑ пулсан, 
Пурте паян ман уявӑма килтӗр 
Чи кӑмӑлланӑ тумне тӑхӑнса.

Ку юлашки ман тулли кёреке-тёр,
Тек нихӑҫан капла хыпмӗ талантӑм. 
Л арӑр кӗрсе, пикесем-чиперсемӗр, 
Итлӗр: сиртен пёрне ҫеҫ эп сӑхлантӑм.

Курӑр: ташша пӗрне ҫеҫ чёнтём эпё. 
Пинён чӗре алӑкне ав шаккаҫ.
Пушӑ хирти шывсӑр типнӗ тёве пек 
Чунӗ вӗсенӗн те, ман та ҫак каҫ.

Ш ырӑр ҫӑлкуҫ, сывлӑм-юн пӗрёхсемёр! 
Сирпӗнтёр сиплӗх йӗри-тавралла.
Ан ӳкӗн эс, чӗрӳне вӗҫертсен пӗр:
Ванё те вӑл чӑмӑртанӗ каллах.

Сирӗншӗн, ҫур тутӑра кӑна сирнӗшӗн,
Пӗр сывлӑшпа ҫеҫ сывланӑ пулсан та, 
Елжуҫӑмпа ҫеҫ киленнё-и— сирӗншӗн 
М ан сӑвӑпа кӑпӑкланнӑ пуҫ-алтӑр.

Сирёншӗн, кӑнтӑр кунта тёлӗкленнӗшӗн, 
Каҫ ҫывӑрмасӑр хитре асапланнӑшӑн, 
Пурнӑҫ пӑрне сирӗнпе ирӗлтернӗшӗн, 
Ч ӑрсӑр ' чуна сирӗнпе тытса чарнӑшӑн!

Сирёншӗн ман шерпетле сӗткенсем кӗҫӗр 
Ҫак сӑвӑра сӑрхӑн^ҫҫӗ туп-туллӑн. 
Мейӗрччӗ савӑш курки, астивсе ӗҫӗр!
Ме ҫул курки, ӑсанан яш кун-ҫулӑм!

Ш ӑппӑн шуса ҫывхарать Вальпурги ҫӗрӗ, 
Ш ӑнк варринче эпё — Фауст-асамҫӑ.
Эй, Мефистофӗл! Эп ырлӑх курки ӗҫрӗм. 
Ҫак саманта эс яланлӑх чарсамччӗ!

1935



* **

Мӑчлатми ик ҫӑлтӑр куҫлӑн 
Ш ав пӑхатӑн... Кам эс, кам? 
Мӗн курайӑн-ши? Мӗн шутлӑн 
М ан ҫинчен эс, тӑпӑлккам?

Асунта усратӑн пулӗ 
Тӗрлӗрен халап-юмах.
Тикӗс мар этем кун-ҫулӗ 
Сана хушӗ сых пулма.

Пит нумай сана каланӑ 
Чӑннине те суйине.
И ртнӗ пурӑнӑҫӑм манӑн 
Ҫӑмӑлттаййӑн туйӑнех.

Укӗнетӗп, тусӑм, ҫавӑ 
Пуш вутра эп ҫуннӑшӑн, 
Укӗнетӗп сӑвӑҫа вӑл 
Ҫунтарса тӗп тунӑшӑн.

П ёр сана, сана итлесшӗн 
Ҫак кунран эп малашне, 
Кӑмӑлу пулсан — пиллесшӗн 
Пӗтӗм чунӑн ачашне...

М ӑчлатми ик ҫӑлтӑр куҫлӑн 
Ш ав пӑхатӑн та пӑхан...
Пӑх та кур эппин: эс пуҫлӑх, 
Эс тӳреҫём пулӑн ман.

1935



* *
*

Килет, килмест... Килет, килмест... 
Ш ав тинкерет хӑлха.
Ҫук, шаккамарӑн иккен эс 
Паян ман алӑка.

Илтмен пулсанччё сан ятна, 
Асамлӑ куҫпӑван!
Тататӑп ак —  туятӑн-а?—
Чуна строфан-строфан.

Стена ҫинчен сан сӑнусем 
Хӗртеҫҫӗ ӗмӗте.
Мӗнпе эп лӑпланам, тӳсем?
Ҫук нимӗн мелӗм те.

Ҫине-ҫине вӗриленсе 
Тулан чӗр сисӗме 
Чарсамӑр, тунсӑх кёввӗмсем,
Мел парӑр сивӗнме1

Килет, килмест... Килет, килмест... 
Утатӑп пӳлӗмпе.
П аян килмерӗнех-мӗн эс.
Тен, килмӗн ӳлӗм те?

Камран тарасшӑн, ҫепӗҫӗм!
Ы ран, хёвел ансан,
Т уту  ҫинче вӗҫе-вӗҫӗн 
«Каҫар» шӑранӗ сан.

Кӗрейӗн алӑкран — «каҫар».
И лтсе ӗлкӗриччен 
Ана эп хуплӑп, пёр ырҫа 
Тӑкса вӗри мерчен.

«Каҫар»— эс салтӑнатӑн. Эп,
Илсе сан тумтирне,
Ҫакичченех вӗтеленеп 
Сӑмаххуна ирме.

Л аратӑн эс: «каҫар»,— тен. Ман 
Илтессӗм те килмест...
Ахалӗн мар мана паян 
Кӗтее суптартӑн эс!



Х А Н А Р А

Чӳрече ҫинче чечек,
Ячӗ ун — Бухар кӑни.
Эп паян каймастӑп тек,
Эп паян — Пӳлер хӑни.

*

Ҫутӑ куҫлӑ ҫурт хуҫи — 
Икӗ ҫивӗтлӗ инке.
Ҫапрака ун хулпуҫҫи,
Ун ури — чипер йӗке.

Ун тевечӗ хӗррипе —
Икӗ ярӑм хурткуҫҫи. 
Тулӑн-шалӑн ерипе 
Кумкалать вӑл — чун уҫҫи.

Йӗрӗлче пек тутинчен 
Тухрӗҫ ӑшӑ сӑмахсем,
Ҫак ҫынна эп куриччен 
Чӗлхемре пулман вӗсем.



Йёкӗр авӑрлӑ чӑмра 
Йӳҫсе ҫитнӗ мӑрссала.
(Ҫ ав ятпа ку тӑрӑхра 
Ҫӳретеҫҫӗ симпыла).

Симёсрех тӗспе ҫиҫсе 
Чаш кӑрать тулли курка. 
Пӑтӑпа тулса пиҫсе 
Ларчӗ ак касман кӑркка.

Чавсине хитрен авса,
Инке тытрӗ куркине. 
Куҫӑмран тӳрех пӑхса, 
Тӑчё вӑл ури ҫине:

«Тав та чыс хӑнамӑра, 
Пурнӑҫ кайтӑр малалла!.л> 
Тепӗр тапхӑр сар чӑмра 
Чаш алтатрӗ мӑрссала.

Ҫук, каймастӑп эпӗ тек:
Эп п а я н — Пӳлер хӑни. 
Чӳрече ҫинче чечек,
Ячё ун —  Бухар кӑни.

Пуш уйӑх пӗтсе кӗҫ килетчӗ, 
Каҫ кӑчӑр пулатчӗ шӑн пӑр... 
А н тив манӑн горрӑм тивлечё 
Санпа паянтан ӑшӑнтӑр.

Ю тран эс килсе юта кайрӑн, 
Х ӑвартӑн самантлӑх телей.
Ҫӗре ҫитиех пуҫа тайрӑм 
Сана сӑввӑмпа эп пӗрле.

Сыв пул! Уҫӑ мар пурнӑҫ пилӗ. 
Эс манӑн. Лӑпланӑн эс. Ман — 
Ҫак март, Ш упашкар, хӑна килё 
Асра тӗрӗленӗ ялан.

Телейлӗ ҫул! Эс пӑхнӑ чух 
Ҫунать те кӳлешет чӗре.
Т е курнӑҫайӑпӑр, те ҫук 
Ҫак пысӑк, тёрлӗ тӗнчере?

Куллен-кунхи шӑв-шав ҫинче 
А с тумӑн та эс ман сӑна.
Эп ҫеҫ манаймӑп виличчен, 
Анчах... мӗне вӑл халь сана?

Мансам! Кӳреймӗп ырлӑх эп. 
Ҫак сэмантран минут ан юл. 
Сан сӑмахнах аса илеп:
Грекла эп — Чул. Телейлӗ ҫул!

1935



Ах, пикеҫӗм (ҫавӑ пур)! 
Уйрӑлмашкӑн питӗ хур.

Ҫул-йӗр вӑрӑм пулё ман: 
Тухса кайрӑм Кӑрӑма.

Тинӗс хумӗ ҫавӑ ҫав: 
Туртатех вӑл сӑвӑҫа.

Тем пулас та тем килес? 
Сых ятне сӑвах пиллес.

Ме, чиперӗм! Халлӗхе 
Эп ӑсантӑм канлӗхе.

Виноград сёткенӗпе 
Сана аса илёп эп.

Ҫав сёткенӗн тутине 
Кӳрӗп сан туту ҫине.

А са илӗп, тин йӳҫен 
Кӑпӑкланнӑ сим ёҫсен.

* **

Унӑн ҫамрӑк хӑватне 
Кӳрӗп сан чӗрӳ патне.

А са илӗп пёр кёрлен,
Пӗр тӳлек тинӗспелен.

А са илӗп ту ҫинче,
Ю млӑ уйӑх ҫутинче.

К ӑвак кӑнтӑр тӳпипе 
Сана аса илӗп эп.

Анчах сан кӑвак куҫу...— 
^ н  пек пӗлӗт урӑх ҫук!

1936



* **

«Ку, ан тив, юрату каҫӗ пултӑр!» 
Терӗн те пӑхрӑн ман ҫинелле.
М анӑн пӳлӗм маччи, вӗлкӗш тутӑр 
Сирнӗ пек, ҫӗкленет ҫӳлелле.

Г1ёр-пёрне перӗнсе чӑлтӑр-чалтӑр 
М ачча витӗр санпа ман ҫине 
Ҫӑлтӑрсем тӑкӑнаҫҫё, ик чакӑр 
Ҫӑлтӑр ҫех хускалми ҫиҫӗнет.

Ҫаврӑнать, ҫаврӑнать Ҫӗр,сисетпӗр, 
Парӑнмасть нимӗнле чарӑва.
Сирӗл, сӗм! Пӑрӑн, уйӑх! Ку апӗр 
Ҫул хыватпӑр килес ӑрӑца.

1936



* **

Ун ҫаврака тӳми йӗр турӗ 
Пичет пек манан кӑкӑра.
Пӗрре чуптурӑм та — вӑл утрӗ, 
Ёмӗрлӗхех пуль, ахӑрах.

Пусма ҫине тӑрса юлайрӑм. 
Ш алтлатрӗ питӗркӗҫ шалта. 
Ю маххӑн туйӑнчӗ хӗрарӑм.
А ҫта ун тупсӑмӗ? Аҫта?

1941



* **

Пурӑнаттӑн хӗпӗртевсӗр. 
Тутусем кулсан та сан, 
Куҫусем, тем курнӑ евёр,
Пӗр сӑнарлӑччӗ ялан.
Г1ӗр сӑнарлӑ, вӑрттӑн хурлӑ, 
Ҫитейми ёмётпеле 
Кулленхи вӗт-шакӑр урлӑ 
Тинкереттӗн вирелле. 
А хлатса эс сывламастӑн: 
Сывлӑшпа ҫӳхелмӗ чул...
Эп сана ӑнланмасассӑн,
Кам ӑнланӗччӗ ун чух?

А вгуст каҫӗ ҫӑлтӑрлӑ та тӗттӗм. 
Тёлёретчӗ пирӗн пуҫ хула.
Эп сана «йӑпатмӑш йӑмӑк» теттӗм, 
Эс м ан а— «пичче», теме пула?

Астӑватӑп, ҫын ҫине пӑхмасӑр, 
А якка тинкернӗ сан куҫна. 
Астӑватӑп сисӗмлӗ те ансӑр, 
Ҫавралса ҫитмен хул-ҫурӑмна.

А стӑватӑп ырӑ ылтӑн кӗрӗи 
Н арланса ҫиҫен парка ҫӳҫне.
Ҫӗнӗрен ҫав август ҫилӗ вӗрнӗн 
Чёремпе эп тутлан ҫӳҫенеп.

Анчах темшён хурлӑ, темшён хурлӑ 
Ш ухӑшпа сана эп асӑнап.
Ш ав-кӗр урлӑ, вӑрҫӑ хирӗ урлӑ 
М ан илтесчӗ санӑн сассуна.

* * п*

1942

* **

Каллех палланӑ евӗрсем — 
Ёлӗкхиллех, чёп-чӗррӗнех 
Асилӗнсе — кӗвве кӗрсе 
Ы раттараҫҫӗ чӗрене.

Каллех, ҫак кантӑкран пӑхса, 
Апрель тумлавёпе пӗрле 
Ю хтар — ӑшра — куҫҫуль: тасан, 
Ачан, кӗлтунӑ евӗрлех.

Каллех — йӗпе тротуара 
Вӑл халь тиркемӗ-ҫке, тесе,
Сӑна, итле те тух, вара —

Йӑван тирпейсёр кётессе!

1931



Сана «сЫв пул» та тееймерём 
Курса эп куҫма-куҫӑн,
М ан хурлӑскерӗм, чӗмсӗрскерӗм, 
Йӑвашӑм, ӑслӑ пуҫӑм!

Пире кунта хӗрарӑм тунсах, 
Анчах нумай ятран эп 
Пӗриншён ҫунӑхатӑп, тусӑм, 
Пӗрне асран яраймӑп.

М ёскер куратӑп-ши санра эп? 
М ёскер кётеп, шанмасӑр?
Епле сана ӑнлантарайӑп,
Х ам тёплён ӑнланмасӑр?

* **

Эп ҫӑмӑлттаййӑн «тупӑш ку» 
1 еее шухӑшламарӑм.
Аҫта эс? Кам сан упӑшку? 
Кама эс пултӑн арӑм?

Кам ывӑлне эс кӑкӑрна 
Сӗнетӗн, куҫ илмесӗр?
М ана кӑтартӑн-и ӑна?
Хӑҫан? Кӑна пӗлместпӗр.

Е  эс усратӑн ман сӑнах, 
Усратӑн ӗмӗтне те?
Пикемҫӗм! Ыррӑм! Асӑнап, 
Кётетӗп, ӗненетёп...



* •*

Т аҫта — пин ҫухрӑмра —  ман сассӑм 
Кулать, йӗрет-и, тен.

Ҫапах та, эс асӑнмасассӑн,
Эп ҫав тери пӗччен!

К алаттӑн зс: «Хӗрӳ ман евӗр,
А н  юлтӑр тӑлӑха.

Ю рат ӑна. А ттесёр йывӑр»,— 
Тееттӗн. Кӑлӑхах!

(
Ана эп манӑп-и, ӑна-и?

Ун ячӗ сӑвӑ пек.
Анчах мӗн-ма унпа сана эп 

А са илетёп тек?

Эй, ман тӑранайми, ман антӑх 
Ю ратӑвӑн чёрн!

Капла тапманччӗ вӑл нихҫан та, 
Ҫунманччӗ ку тери,

1942

Т Е Л Е К

Л е р м о н т о в а  а с т у с а

Ҫеҫенхирте, хура ҫӗр ӳплере,
Эп, аманса минренӗскер, ҫӗр каҫнӑ. 
Ҫӗрӗпелех ӳленӗ-мӗн етре,
Эп ҫӗрӗпех тӗлӗкӗмре аташнӑ.

Эп курнӑ аслӑ шыв. Тӳлек хула. 
Ш ур ҫурт тавра ем-ешӗл ҫурӑн каҫӗ. 
М ан тантӑш-тусӑмсем, куЛа-кула, 
Кӗрекере ӗҫсе-ҫисе лараҫҫӗ.

Х итре хӗрсем, ачаллӑ арӑмсем 
М ана хаяр сунмасӑр асӑнаҫҫӗ;
Курки кӗрекене ҫаврӑннӑҫем 
М ан ятӑмпа сӑра ӑсса йӑтаҫҫӗ.

Ш ӳтлеҫҫӗ шӳт. Т ута вӗҫҫӗн. Ҫемҫен. 
Сӑмах вылять чуна кӳрентермесӗр. 
Ю рлаҫҫӗ юрӑ. Нихӑҫан илтмен 
Илемлӗ кӗвӗ тӑсӑлать тӳлек ҫёр.

Анчах пӗри... пӗри ҫав ушкӑна 
Таҫтан ютран килсе ҫакланнӑ евӗр.
Ун шухашне чухлатӑп эп кӑна,
М ана та вӑл чухлать тӑванёпе пӗр.

Салху ларать хёр. Ш ухӑша кайса,
Ҫын сӑмахне те тӗлсёр тавӑрать вӑл.
Т ав  куркине те, хурлӑхлӑн кулса,
Йӑлашӑн ҫеҫ кӑшт астивсе парать вӑл.

Ун шухӑшӗ ҫӳрет инҫе-инҫе...
Т улли курка ҫине пӑхать те а к ӑ —•
Курать вӑл: ҫеҫенхирӗн варринче 
Суранланса выртать чӑваш салтакӗ.

Салтакӑн куҫёсем ҫак хёвеле,
Сак пёлёте тек нихӑҫан та курмёҫ.
Т ӑри ун ҫийӗн юрӑ кёвӗлет:
П ёр вилёмпе пин ҫыншӑн килчӗ пурнӑҫ...

Ҫапла хёр сёмленет. Ҫапах та: «Ма,
М а эп унпа юнашар м ар-ш и ?»— тет хёр.

Ҫёршывӑмӑр! Сана пурӑнтарма 
Ю ратӑва та парнене кӳретпёр.

1942

Салтак фляги пуш-пушах, 
Ёҫес килсе ӑш ҫунать. 
Пӗлсен пӗлет шухӑша 
Ҫӳрен ҫӑрха — ҫилҫунат.

Эп кун кунлап, ҫӗр ҫӗрлеп 
Иӗнер ҫинче унпала.
Тӗнче вӑрҫи кӗр-кӗрлет, 
Куҫ йӑмӑхать юнпала.

Ҫил ман ҫӑрхан ҫилхине 
Пӗр пӗтӗрет, пӗр сӳтет. 
М ан чун вӗҫет инҫене,
Унта пике хӗр кӗтет.

Ҫап-ҫаврака куркине 
Вӑл куҫ пекех тултарать; 
Вӗре-вӗре кӑпӑкне,
Вӑл асӑнать, тутанать.

Сасартӑках куҫӗнче 
Синкер мӗлки сӑнланать: 
Савни маттур ут ҫинчен 
Йӑваннӑнах туйӑнать.

Х ёр, вӑрӑммӑн сывласа, 
Л артать тулли куркине. 
«Тавсси!» — тес-мӗн, сӑйласа, 
Пӗлмест ман ӑш ҫуннине.

Пӗлмест мӗнпе юрасса 
Пин ҫухрӑмри савнине; 
Пёлмест — кётсе, юратса, 
М ана хӑех ҫӑлнине.



* •••»
*

Ш упашкара ҫитсе пыруҫӑн 
Тинкертӗм тӑрӑ А тӑла:
Сана асилтӗм, чакӑр куҫӑм, 
Санпа ҫӗклерӗм кӑмӑла.

Силлерӗ-ҫке пире шӑпамӑр, 
Силлерӗ А тӑл хумӗ пек. 
Салантӑмӑр та пухӑнатпӑр 
Чун патӗнчи ӗмӗтсемпе.

Вӗҫет ман шухӑш А тӑл урлӑ, 
Ҫумма хушайӑттӑм ҫунат! 
П аян кампа ларса эп юрлӑп? 
Чӗрем пӗр саншӑн ҫеҫ ҫунать.

1945



* **

Мёскер, мёскер эс ман куҫран 
Чӗнмесӗр тинкерсе пӑхатӑн? 
Мёскер курасшӑн ӑнсӑртран 
Куҫ хӳрипе сӑнатӑн?
Ҫавах эп, шан! Ҫавах эп, шан! 
Ёлӗкхиллех эп санӑн.

Мёскер, мӗскер эс кулянан, 
Сисмесӗрех сывлатӑн ассӑн?
Е  пысӑк хурлӑх курнӑран 
Савӑнӑҫна шанмастӑн?
Ҫавах эп, шан! Ҫавах эп, шан! 
Ёлӗкхиллех эп санӑн.

1945



Ш упашкарта пур пӗр йӑмрӑ, 
Вӑл лапсӑркка та усӑк.
Пёр каҫ ун айён ман ҫумра 
Лӑрсаччӗ савнӑ тусӑм.

Ҫав каҫ пурнать ман чӗремре, 
Нихҫан асӑнмасан та.
Иртейнӗ ҫамрӑк ӗмӗре 
Усрать йӑмра — ман тантӑш.

Епле кӗскеччӗ ҫав ҫӗрсем! 
Епле тулли, пуянччӗ!
Ма халӗ вӑрӑм-ши вӗсем?
Ма халӗ чухӑнланчӗҫ?

Пуҫне усса ларать йӑмра,
Ана тивмен-ха пуртӑ.



Перчен кулянна кӑҫамрӑ 
А на эп кайса куртӑм.

Вал халь те лапсӑркка, ҫӑра, 
Чӗнет мана: «Кил, кан»,— тет. 
Л аратӑп эп, анчах ҫумра 
Никам та ҫук... никам та!

1945

*

Курсам, мӗнле илемлӗ Атӑл!
Уҫ кантӑкна, уҫ кантӑкна.
Ман ю ррӑ^а пулсам эс хапӑл — 
Самант кӑна, самант кӑна...

Уҫ кантӑкна!

Итле, мӗнле тӳлек шыв анӗ: 
Пёр хум та ҫук, пӗр хум та Ҫук. 
М ан кӑмӑлӑм хӑҫан лӑпланӗ? 
Лӑпланас ҫук вӑл сансӑр чух, 

Лӑпланас ҫук.

Ш ыва кӗрет чипер хёр-уйӑх, 
Сар ҫивтине вӑл сапалать.
Ман чунӑмра пӗр ҫутӑ хурлӑх: 
Ялан пуласчӗ санпала,

Ялан ҫапла.

П ире пилЛет пур ҫутҫанталӑк, 
Уҫ кантӑкна, уҫ кантӑкна.
Ҫак юррӑм юлтӑр асӑн м аЛ ӑх^  
Сана кӑна, сана кӑна...

Уҫ кантӑкНа!

1946



* **

А тӑлтан тухать ҫур уйӑх 
П арӑс евӗр карӑнса.
Час кураймӑп сана урӑх, 
Час манаймӑп парӑса.

Сывӑ пул, сӑпайлӑ пул* 
Т утӑр тыт тӑ алӑ сул!

Х ум ҫӗклерӗ, хум силлерё 
М анӑн пӗчӗкҫӗ кимме. 
Куҫна ан шӑл эс, чиперрӗм, 
Эп каймастӑп-ҫке вилме.

Сывӑ пул, сӑпайлӑ пул, 
Т утӑр  тыт та алӑ сул!

Йӑлӑмра ем-ешӗл улӑх, 
Ҫутӑ-ҫутӑ кӳлӗсем.

КиМмем тавӑрӑнӗ тулӑх, 
Эс мана кёте пӗлсен...

Сывӑ пул, сӑпайлӑ пул, 
Тутӑр тыт та алӑ сул!

1946



Х У Р А  Х У Р А К А Ш

1
Пытараймастӑп, тӳррипех:
Эс ман хуракӑш юрри пек.

Чун тухнӑ чух юрлать хуракӑш.
Эс — пурнӑҫ пул. Ҫунатӑм, варкӑш!

Пур ҫылӑха, пур сӑвапа 
М анмашкӑн хатӗр эп санпа.

Сана ереймӗ намӑс-симӗс,
Йӳнелмӗн, вараЛанмӑн тин эс;

Куҫна хупса, ҫунат ҫапса,
Ю рла, юрла... чуна татса!

Ёмерех пуласчӗ хӑнара:
Эп сан патӑнта, эс ман патра. 
Вӑрӑм мар-ҫке пӳрнӗ кун-ҫулсем,
М а тӑвас-ха ӗмӗре кичем?

Туйсахлам, пӗчченлехе тӳсеМ 
йӑлӑхупалан тертлениччен. 
Каҫсерен тухмасть-ҫке уйӑх та, 
Кулленех хӗвелӗ те хӗртмест.
Э с сайра кометӑн поэта  
К урӑнса иртсессӗн те —  рехм ет; 
П урӑнса пӑхар-ха сӑнарах... 
Ёмӗрёх пулаСчӗ хӑнарӑ!

3

Лӳчёркенет йӳле йӗлен. 
Тӗтреллӗ, сӳрӗк ирхине.
Кин ӳпӗнет ӳркевпелен, 
Кӗвентелет ик витринё.

Сирӗлкелет ҫӳхе кӗпе.
Т ӳр  пилӗкне ҫитмест тӳме.
«Эй, пӳлёхҫӗм, тӳлек тӳпе! 
Тӳсӗмлӗхне пилле пӳме...»

Тӳпенелле ӳкӗнӳлле 
Вӑл тинкерет ӳпкевпелен. 
Ҫӗкленкелет ҫилпе ҫӳле 
Тӳмелемен йӳле йӗлен...

4

Кӳренӳпе кӳпет ун варё, 
Чӗтрет тӑртаннӑ кӑкӑрӗ.

М ӑнтарӑна кам канӑҫ парӗ?
Кам уншӑн кӑшкӑрӗ?

Темскер итлет, пӗччен выртсассӑн, 
Тинкернӗн шалалла.
Итле, тинкер, эс йӑнӑшмастӑн: 
Палла мана, палла.

5

Х ура Хуракӑшӑм, ӑҫта эс?
Аҫта сан ӑшӑ ҫунату?
Ҫурхи ҫиле тухса пуҫ тай эс, 
Тӗкне вёҫтерччӗ, кӑмӑл ту.
Х ура Хуракӑшӑм, ӑҫта эс?

А ҫта сан ӑшӑ ҫунату?
Эп тунсӑхлатӑп, тунсӑхлатӑп,.. 
Ш ӑп сывлӑшрах вӑшӑлтату 
Илтеп ҫӗрле те, кӑнтӑрла та.
Аҫта сан ӑшӑ ҫунату?

Ҫурхи ҫиле тухса пуҫ тай эс, 
Сулсамччӗ сиплӗх ку енне. 
Тамалтарсам (ӑна ӑста эс!)
Сиксе вӗрен чӗре юнне.
Ҫурхи ҫиле тухса пуҫ тай эс.

Тӗкне вӗҫтерччӗ, кӑмӑл ту:
Ҫыру, салам-и вӑл — эп сапӑр,

Тӑван уй-хир, вӑрман, сӑрт-ту, 
Тӑван  шыв-шурӑм туйанайтӑр. 
Тёкне вӗҫтерччӗ, кӑмӑл ту.

Х ура Хуракӑшӑм, ӑҫта эс?
А ҫта ишен шухӑшупа?
А сран каймастӑн-ҫке кӑшт та эс, 
Пуҫ ҫавӑрнӑ пекех супап...
Х ура Хуракӑшӑм, ӑҫта эс?

6
Йӳле пилӗк тулӑн-шалӑн 
Ҫӳрӗн хӑмӑр кӗпепе.
Эп кӗрейӗп — эсӗ паллӑн,
Анчах пулӑн кӗтмен пек.

Сӗм куҫ айӗн пӑхса илӗн,
Я рса пусӑн патмалла.
М ан ытам —1 сӑмахсӑр пилӗм.
Эс ӑнланӑн: «Ан шарла...»

Сассӑр кулӑ тӗрлӗ хурлӑн 
Сан сӑнна... Сасартӑках 
Аллӑма тытса эс хурӑн 
Кӑкрунтан аяларах.

7
— Ки, кик Хуракӑш !
Кик, кик Хуракӑш !
М ан чӗппӗме эс куртӑн-а?

— Сан чӗппӳне курсаттӑм, 
Сунат ҫумне хурсаттӑм, 
Й ывӑрланать ҫунатӑм,
Хӗрхен хама кура кӑшт...

— Кик, кик Ху^акӑш!
Кик, кик Хуракӑш!
Х ӑрах ҫунат халал сана,
Ҫитес ҫӗре ҫитерччӗ,
Ниҫта та ан ӳкерччё,
Чун ирёкӗ — пӳ терчӗ.
Май ҫил вӗрет вӑш та вӑш. 
Вӑй патӑрах, Хуракӑш!

8

Х ура Хуракӑшӑм хурланчӑк, 
Мӗнпе ӑна эп йӑпатам? 
Хӑҫантанпа ачашламанччё! 
Ҫак сӑввӑм пултӑрах ытам, 
Тӳрех васкатӑр ун патне, 
Савса калатӑр ун ятне.

Каҫ-каҫ выртап, тӑрап ир-ир: 
Расна, анчах пӗрле эпир. 
Сиксе тапан чӗремпелен 
Мӗне хушатӑп-ши эп шанчӑк? 
А н ыйт, чӗлхем, ан иккӗлен: 
Х ура Хуракӑшӑм хурланчӑк,.,

Кӳлешӳпе кӳленнӗ кӳлӗ, 
йӗрӗнтерет элек-ӳпре.
Ҫырӑвусем ӳпкелешӳллӗ,
Пӗччен вулама ҫук пӳртре.

Сӑрӑлтатан сехет куккукӗ 
Чӗлхе кӑларнӑн туйӑнать. 
Электӑр-радио пралукӗ 
Т ип  шар кантри пек курӑнать.

Ыттисем пек эп пултарсанччё 
Т апак туртма, эрех ӗҫме...
Сӑх, сӑввӑм, сӑх, тамалтарсамччӗ 
Тӑвӑлланан чёреҫӗме!

10

Ҫити-ҫитми ӗмӗтпелен, 
йёспе хурҫа эс чун кӳртсессӗн, 
Укетчӗҫ пӳрнӳсем ҫӳлтен — 
Хистевлӗн, сӑхнӑ пек, тӳрккессӗн.

Рояль чётретчӗ парӑнса, 
Кёввӳ-ҫеммӳ пӳрмен телейӗн 
Кӳрентеретчӗ ман ӑса,
Анчах чёрем... унне пӗлеймӗн!

Сасартӑк вунӑ пӳрнӳне 
Эс шатӑрах хуҫса лӑплантӑц.

9

Тинех сана мӗн пӳрнине 
Анлантӑм...

11
Х ура Хуракӑшӑм инҫе, 
Ҫуначӗсем чӗрем ҫинче.
Витет, шӑлать те ачашлать — 
Именереххӗн, чӑвашла...
Куратӑп эп турпаллине, 
Илтетӗп уҫӑ куллине.
Ененекен этем пулсан,
Ҫапла тархаслӑттӑм чунтан: 
Х ура Хуракӑшӑмпала 
Ишме парсамччӗ малалла!..

12
Ан макӑр: иртмен хурлӑх ҫук. 
Мӗн хурӗ, мён сарӑпӗ саншӑн? 
Сан канӑҫ пӗлмен юрӑҫу 
Сана юрринче хӑварасшӑн.

Уртартӑр уран тӗнчене, 
Кӳлентёр куҫҫуль йывӑр шывӗ: 
М ан савӑш пурне те ҫӗнет, 
М анпа ёмӗрех эсӗ сывӑ.

Ёнен: чи вӑйли — тин ҫӗре 
Ҫарран пусакан пулё халё. 
Ёнен: чи кайран тӗнчере— 
Ним мар — юрату сӑмах калӗ.

П ӑлтӑра шӑналӑк карнӑ 
Ш ӑнасем аптратасран. 
Тӳшекне хӑпартса сарнӑ, 
Минтерсем — мачча таран

Кирлӗ мар мана минтерӗ, 
Сӑхланмастӑп тӳшеке,
М а тесен сӑмах чӗнмерӗ 
Эп пуплес текен пике.

Ю рӗ, юрӗ, ӑш хыптармӑш, 
Ҫаплалла иккен телей.
Час ӑсанӑп акӑш-макӑш 
А тӑлпа эп вирелле.

Урӑха чёрем иленмӗ... 
Тавтапуҫ, ытарлӑ куҫ,
И к кун ҫурӑлӑх илемлӗ 
Асапушӑн тавтапуҫ!
1950

* **

Ш упашкар ҫӑкисем ҫеҫкере,
У рамра пыл шӑрши, пыл шӑрши. 
М ан курасчӗ сана кӗҫӗрех,
Пахчана пымӑн-ши, пымӑн-ши?

Пахчара улах мар-ҫке, тесе, 
Пӗрӗнсессӗн хура куҫхарши,
М анӑн пӗчёк кимме ӗненсе 
Йӑлӑма каҫмӑн-ши, каҫмӑн-ши?

Ш ӑпчӑксем юрлама пуҫласан,
А тӑл тӑрӑх каять ши те ши. 
Саварах ҫавӑрса юрласан,
М ан сасса илтмӗн-ши, илтмён-ши?

Ш упашкар ҫӑкисем ҫеҫкере, 
Ҫеҫкере пётём аслӑ ҫӗршыв. 
Ю ратасш ӑн ҫунсассӑн чӗре,
Мӗнле шыв сапӑр-ши? Сапӑр-ши?
1951

Чӗкеҫсем ҫӳлте вӗҫеҫҫӗ,
Я р уҫатӑп кантӑка.
Вёҫрӗ кӗчӗ пӗр чӗкеҫӗ, 
Чӗртрӗ манӑн шанчӑка.

Эреветлё те теветлӗ — 
А чаран астунӑ пек. 
Чёвӗл-чӗвӗл чӗвӗлтетрӗ 
Хӑйӗн ҫепӗҫ чӗлхипе.

Виҫҫӗ ҫаврӑнчӗ те тухрӗ, 
Уҫӑ юлчӗ чӳрече.
Т ав  юрри хавассӑн юхрё 
Янкӑр пӗлӗт айӗнче.

М анӑн чунӑм ҫунатланчӗ, 
Тем ҫёклерӗ кӑмӑла.
Чӗкеҫ пек вёҫет ман шанчӑк 
Ҫӳлелле те малалла.
1952

* **

Ман ҫук юратнӑ вӑхӑтӑм: 
Хӗлле, ҫулла е кӗркунне — 
Пурне те эп тав тӑвӑттӑм,— 
Х астарлӑх кӳтӗр ҫын чунне. 
Тӑман, хёвел, йӗпе-сапа — 
Пӗрне те ман ӳпкевӗм ҫук. 
Мӗскер ҫитмест мана ку чух? 
Санпа пуласчӗ ман. Санпа.

1955



ТА Н ГО

Кӗл -чечек аллейӗ,
Кӗл -чечек аллейӗ...
М ан телейём мар ҫав,— 
Ю т ҫынсен телейӗ.

М ан телейӗм пурччӗ, 
А якра вӑл юлчӗ,
Чёрене шар ҫурчӗ: 
Ш ӑнӑҫайми пулчӗ.

Эп ӳпкелеместӗп, 
Тилмӗрсе йӗместӗп.
Х ам курнине, тусӑм,
Ан курсамччӗ эс, теп.

Кӗл -чечек аллейӗ, 
Кӗл-чечек аллейӗ...
Ман телейём мар ку,— 
Ыттнсен телейӗ.

Ярӑнать ӑш ҫумӑр — 
Пӗлӗтӗн куҫҫулё.
М ана айӑп тумӑр:
М ан пекки тем чухлӗ.

Ярӑн, ҫумӑр, ярӑн, 
Сад пахчи, шӑварӑн. 
Ешёл йывӑҫ-курӑк 
Сарӑлтӑр катмаррӑн.

Кӗл -чечек аллейӗ,
Кӗл -чечек аллейӗ... 
Ман телей пулмин те, 
Пур такам телейӗ...

1956. Бухарест .



* **

Ҫаплах усратӑп ӑшӑмра 
Сан илӗртен сӑнна,
Сстел ҫинчи Сар кӑкшӑмра 
Чечек усранӑнах.

Ш ан: хухмӗ ҫав чечек типсе 
Сар кӑкшӑм ваниччен. 
Вансассӑн... лартчӑр ыттисем: 
Чечекӗ пит чечен!

1957



* **

«Ылтӑн хӑйӑр» пляжӗ, 
«Ылтӑн хӑйӑр» пляжӗ... 

Ш упашкар чӑвашӗ 
Кантӑр пӗр-ик кун. 
Канасси пулмарӗ: 
Ю ратса пӑрахрё. 
Ю ратни — савмарӗ.
Мӗн тӑвас-ха ун?

1959■ Варнӑ.



/

*  **

Ш ухӑша кайса ларать 
И р ҫинче ҫурхи хула * 
А-ах! Асӑмра 
Сан кӑвак куҫу кулать.

Тӗлӗрен тӳлек бульвар 
Пире тивӗҫ астума. 
А-ах! Ш упашкар!
М а васкать-ши ӑсатма?

Бакен сӳнчӗ тин кӑна 
Ю лашки ҫӑлтӑрпалан. 
А-ах! Сан сӑнна 
Манас ҫук эп нихӑҫан.

1960







лтӗм шурӑ хут,
Лартӑм сӗтел хушшине. 
Ҫырам пӗреххут 
Анӑм-пуҫӑм пур чухне.

Миммӗм, кунҫала, 
Ш ухӑш кунҫи туса пар. 
Ҫамрӑк кун-ҫула 
Ш ухӑшпала ӑсатар.

Ш ухӑш кунҫинчен 
1 ӗртсен сӑвӑ пулё-ха. 
Аҫтан пёлес: тен,
Кам та пулин вулё-ха.

Чӗрем, чӗлӗхле 
Сывлӑш кӗсле хёлёхне: 
М ухта хӗвеле,
Ш ӑрат ҫурла ҫеммине.

* **

Куҫӑмсем, сире 
Вӗрентнӗ-ҫке сӑнама: 
Тухӑр уй-хире 
Идем тӗрри шырама,

Пӑхӑр; тинӗс пек 
Ы лтӑн ыраш хумханать, 
Кӑн-кӑвак чечек 
Сар пучаха ыталать.

Ем-ешёл ҫаран 
Сывлӑмпала чӳхенет, 
Ҫӗлен-ҫаваран 
Именет те ҫӳҫенет.

Тӑп-тӑрӑ ҫырма 
Куҫкӗски пек ялтӑрать. 
Аҫта ытарма! —
Чунӑм унтах ӑнтӑлать.

Эсӗ те, хӑлхам,
Итлен чечен чӗвве ҫеҫ. 
Лӑпдан, тӑнласам — 
Ю рра ячӗ пӗр чёкеҫ.

Ун эреве,тне 
Кӳрсем чӗлхе-ҫӑвара.
Эп те ӗмӗрне 
Чёвӗлтетӗп ҫеҫ вара.

/

1922

Лаш тра кӑна хурӑнне, 
Сӗткен кӗрсен ҫуркунне, 
Пуртӑ сасси хӑратать. 
Уссе ҫитен хӗрӗнне 
Питҫӑмарти хӗрлине 
Я л юмаххи шуратать.

Кач-кач касса картласан, 
Хурӑн шывне юхтарсан, 

,Ешӗл ҫулҫи типшӗрет. 
Пӗр курайми, ай, тӑшман 
Суя сӑмах кӑлареан — 
Х ӗр чёрине ҫав ҫиет.

Хӑрса ӳкнӗ хурӑнне,
Ш ур кӗпеллӗ сар пӳне 
Ш ӗкӗ ҫисе ячӗ пуль. 
Чипер хӗрне, мӗскӗне, 
Урҫа илчӗ пулинех—
Мӗн юхмарӗ-ши куҫҫуль?. 
1922

* **

Х Е Р  И Ё Р Р И

Вёлтӗр-вӗлтӗр сар йӗке, 
Иёртсем йӗтӗн ҫиппине! 
А тте мана пиллёхе 
Тӑратмарӗ хӑй умне.

Ҫӗрме пуян хуҫана, 
.Ҫичё юта, ют ҫӗре 
Ҫураҫасшӑн вӑл мана 
С ая яма ёмёре...

А тте питне пӗҫерсе 
Х ура чӑлха сырманччё, 
Ҫёнё кёпе пётерсе 
Ш упка хӑмаҫ сӑрманччӗ.

Улах ларса пёр-пёччен 
Каччӑ-терӗш пухмарӑм, 
Атте-анне хушнинчен 
Нихӑҫан та тухмарӑм...

Ҫичӗ ютра, хытлӑхра, 
Нарспи чунӗ касӑлнӑ. 
Тӑлӑх юман тупӑкра 
Сетнер кунӗ татӑлнӑ.

Ҫаплах ман та, ах, ҫаплах 
Ҫухалӗ-шим яш ӗмӗр, 
Сетнер пекех кӑлӑхах 
Тӑрса юлим Илтимӗр?

Эх, Илтимӗр, Илтимёр! 
Илтетни эс ман сасса? 
Т арар  мар-ши иксӗмӗр 
Пӗр юланут утланса?..

Савни манран сивӗннё, 
Пӗркенчӗкри пек йӗтём. 
Йӗтӗн ҫиппи сӗвемне 
Куҫҫулӗмпе пӗтӗртӗм.

1923



Выртатӑп, выртатӑп 
Ҫӳлӗ юман айӗнче. 
Куратӑп, куратӑп — 
Куккук пуҫӑм тӑрринче.

Куккукӑм, куккукӑм! 
Авӑтсамччӗ хӗрхенсе: 
М ан ҫамрӑк кун-ҫулӑм 
Вӑрӑм-и-ха, пӗлтерсем.

Т ата мён, тата мён 
Курӑп-ши эп пурнӑҫра? 
Эх, мёскӗн, пӗлеймӗн, 
Пӗлеймён ҫав кайӑкран.

Кайӑк вӑл, кайӑк вӑл 
Калӗ калас сассипе.
Сан кӑмӑл, сан кӑмӑл 
Хуҫӑлмё-ши тёрёспе?
1923

* **

Мӗн пур ҫӗр ҫинчи чӗрӗ чун 
Ҫуркунне савӑнать,

Хӗлле сивӗпе хытнӑ юн 
Ш ӗвелсе вылянать.

Ҫаплах чӗрӗлеп эпӗ те,
Яш чёрем хускалать.

Савса тинкереп пӗлӗте — 
Ҫӑлтӑр куҫ хупкалать.

Курмастӑп ун чух ҫийӗмри 
Ҫӗтӗлен тумтире:

«Танах эс мӗн пур тӗнчери 
Ҫынсемпе!» — тет чёре.

1923

П У С А РА

Кайӑк хурсем иртет картипе, 
Тем йӑлӑнсй йӗрет сассипе.

Мён ҫитмерё, вӗҫен хӑнасем? 
Пит кичем-им пирён анасем?

Тискер пуль ҫав хирёмёр,
тискер, 

Виҫё пусӑ юхӑнтарнӑскер.

Х ӑрӑк хӑмӑл кӑна хурланса 
Я рать сире инҫе ӑсатса.

Ешӗл калчапала чысланма 
Пулаймарӗ ӗнтё чарӑнма:

Сар ӳкнӗ пек вӑл ав сархаять, 
Т ӑкнӑ тар-шур харама каять.

Упкелесе тӑкатӑр куҫҫуль, 
Кантӑр ҫулё ытла вӑрӑм пуль.

Вӑрӑм пуль-ҫке, калама канас, 
Аҫта лартса сире хӑналас?

Ӑш ӑ енне тунсӑхлатӑр ҫав, 
Пире ҫӳлте курӑнсан та — тав.

Анчах телей сунан ӗмӗрте 
А н  татӑр-ха хӑвӑр ӗмӗте.

Пулё акӑ пурнӑҫ ҫак ҫӗртех, 
Ҫак паян шупка сӑнлӑ хиртех.

Йӑран-йӑран тёрлӗ пуссене 
Л арса канӑр вара ун чухне.

1924

/



Ҫ Е Р Ш Ы В А М , П И Л Л Е !

Ҫуралтӑм та маттур,
Усрӗм сатур,
Х ам а мӗн пӳрнине пӗлмерӗм. 
Пӗвём ҫитӗниччен —
Вун ҫич ҫулччен —
Тӑван халӑх халне сисмерӗм.

Вун ҫич ҫула ҫитрӗм,
Ш артах сикрӗм: 
йӗри-таврах вӑл ав хускалать; 
Ҫӑлӑнӑҫа тухнӑ,
Х урлӑх юлнӑ,—
Ирӗк ҫӗршыв ятне хапӑллать.

Кӗмӗл кёсле кӗвви,
Сӑрнай сӑвви
Ш ӑранать те янрать ҫӗнӗрен... 
А х, ҫӗршывӑм! Пилле:
Эп те кӗсле
Туса хутӑм ҫамрӑк чӗремрен.

Каҫар мана, каҫар,
Тӗртсех ан яр
Чӗрҫӳ ҫине халь тин килнёшӗн: 
Ҫичӗ ютсем пирки 
Тӗттӗм курки 
Ёҫсе ларнӑ эпӗ сӗлӗхшӑн.

Ёнтӗ вӑй-халӑма,
Кӑмӑлӑма
Ю рра хурса пиллёп халӑха.
А н  тив чечек ёмёр 
Ш анса ӳктӗр,
Анчах юррӑм юлмӗ кӑлӑха.
1924



♦ * *

Ҫутӑ кун иртет те килет тӗттӗм каҫ, 
Пирӗн ёмӗрсем те ҫаплах шӑвӑнаҫ.

Х аль эпӗ ачаччӗ, ҫытма-йӗм умрах,
П аян тӗлӗнетӗп: вун саккӑр лӑпах!

Тутам  ҫинче тин ак анне сӗчӗччё, 
Пӑхӑсӑн — халь мӑйӑх лӑс пек сӑрӑнчӗ.

1925



Хӗрӳ хёвел хӗрле хӗрелсе анчӗ,
Ыраш ӑшне вӑшлатрӗ путене.
Ҫӗре хуралламашкӑн тепёр анчӑк —
Сар уйӑх — час хӑпарӗ тӳпене.

Ҫатан ҫумне таяннӑ шурӑ хурӑн 
Тӗтреллӗн тӗлӗрет шӑп сывлӑшра.
«Тӗнче юмах пек... Туй ҫакна та —

пурӑн!»—
Гесе чёнетӗп эп хама ӑшра.

Ҫӑвар тулли кӑранклатать ҫӑханӗ, 
Хутран-ситрен хӳхлет пӗр тӑмана.
А нчах этем епле ӑна ылханӗ,
Епле ӑна вӑл хурӗ тӑшмана?

Пуриншӗн те тивлетлӗ ҫакӑ ирӗк, 
Пурнасшӑн пурте пӗрпекех ҫунать. 
Илтетӗн-и, мӗскер калать ав ҫирӗк:
«Пӗр айӑп та тӑваймӑп чёрчуна».
1925

А И А Р

Тӑлларӗҫ. Укрӗ кётесре.
Куҫне хупларӗ сӗм салхулӑх.
Асне килет ҫӳрен кӗсре,
Кӗрхи каю, шӑнкравлӑ улӑх...

Ун чух вӑл пулнӑ шух тиха, 
Хӗвел шевли —  чипер йӗвенӗ.
Ун ёнсине йӑваш ҫӑрха 
Ачашш ӑн кӑшласа тӗлленнӗ.

Хуш ка ҫамка, кӑтра ҫилхе,
Х ӳри ун хӳхӗмён сулланнӑ. 
Куллен йӑмраллӑ вӗтлёхе 
Кӗре-кёре вӗсем ҫухалнӑ.

Х унав ҫӑра — шыра, тупах! 
Чӗнмест ҫеҫтенкӗ ҫакнӑ ҫирӗк. 
Ю н — юхӑм шыв, ҫулсем — юпах, 
Чӗвен тӑрса илетӗн ирёк.

Анчах паян... тӑхта, тӑхта! 
Ю лашки хут ҫӑварлӑх кирлӗ. 
Ыран вӑл ӗрӗхмест, нӑхта 
Тӑхӑнтарсан та урлӑ-пирлё.

Ҫын касрӗ, шӑлчӗ ҫёҫҫине, 
Сӗлемепе сапса хӑварчӗ.
Лаша, тӑрса, хӑй витине 
Силленеймесӗрех уттарчӗ.

1925



А В А Л Х И  Т У Й

Т р у б и н а  М а р х в и н е

Ҫиллӗ-тӑманлӑ шап-шурӑ уй.
Ҫитмёл шӑнкравлӑ урнӑ пёр туй.

Ашшё те амӗш ӳстернё пике,
Хӗрӗн кун-ҫулӗ хӑналӑх пекех.

Ырлӑхӗ унӑн иртет кӗҫӗртен,
Хурлӑхӗ пӗтмӗ ҫӗре кӗриччен.

Тантӑшӑм! А н йӗр, ан тӑк куҫҫуль, 
Ш урӑ пёркенчӗк витмех пӳрнё пуль.

Ш урӑ пӗркенчёк те кёмӗл хушпу,
Ват Тӑхтаман пек хаяр упӑшку.

Ҫул хыҫҫӑн ҫул иртсе кайё те ак — 
Тулӗ ачу-пӑчупа урлӑ сак.

Ку та «анне» тейё, леш те «анне», 
Хурлӑх хуплайӗ сана хӑй айне.

Ҫӑлтӑр пек ҫутӑ куҫу та ун чух 
Ларӗ путса — палламашкӑн та ҫук.

Сарӑ ҫивтӳ те пёрер пёрчёнех,
Тен, сайраланӗ мӑшрун аллипех...

Ҫиллӗ-тӑманлӑ шап-шурӑ уй.
Ҫитмӗл шӑнкравлӑ — камӑн ку туй?

Сар хӗр хӳхлет те юрлать юррине: 
«Ҫичӗ ютра курас ҫук ыррине...»

Туй ку — иртейнӗ хаваслӑх-тӑр ҫав, 
Туй ку йӗртеймӗ пӗрех шӑпӑрҫа.

Ман та, ҫакна ҫыриччен, ҫӑвара 
Какӑр хыпса-мӗн ярас шӑпӑра.

1925



г

Ҫуралса поэт ятне илтмешкӗн 
Пит аван-тӑр ҫутӑ тӗнчере. 
Сӑввӑмпа ҫынна килентерсессӗн, 
Савӑнсах тапать-ҫке ман чӗре.

А н йёрех эс, ҫилӗм, ан йӗр, тетёп, 
Ш ухӑ сассӑм, хыттӑн ан кӗрле. 
Чӑвашпа пӗрле эп хӗпӗртетёп, 
Хурлансан та — чӑвашпа пӗрле.

Пёлётре ҫӑлтӑр ӳксе сӳнет-и — 
К улянса пӑхатӑп тӳпене.
Сёткенри чечек ҫилпе тӳнет-и— 
Хӗрхенетёп сарӑ чечекне.

\
А нкарти хыҫне тухан каҫ кӳлӗм,— 
Кайӑк хур карти вёҫсе иртет.
Эх, хӗсет паян мана ҫак пӳлӗм, 
Х альтен халь тухса тарас килет.

Ҫёр ҫинче нумай тивлетлӗ вырӑн, 
Ҫын туйман илемлӗх те нумай. 
Емӗтре вӗҫсе те унта пырӑн, 
Тутанса пӑхма та тупӑн май.

Тӳлек каҫ эп лӑпкӑ ҫын пулмашкӑн 
Вӗренетёп шурӑ уйӑхран.
Тёлёкре сӑвӑ тӗлне пулсассӑн, 
Вӑранса ҫыратӑп ыйхӑран.

Ш ӑпчӑка итлет-и кӑвак шуҫӑм 
Е  ирхи хӗвел пӳрте кёрет —
Пур илемлёхе те манӑн куҫӑм 
Тёл пулса хавассӑн тинкерет...

1925



Ҫ Ы РУ

Н . Я . Я к о в л е в ӑ н а

Х аль ҫулла. Сире ӗнтӗ хавассӑн 
Йӑпатать чӳречерен хёвел.
М ан анчах таҫта ҫухалнӑ сассӑм 
Паянччен чӗнмерӗ... питӗ шел.

Эп пӗлетӗп: халӗ ӗнтӗ эсӗр 
Лӗп уяр, тӗтресӗр каҫсенче,
Х ӑвӑра пӗрре те хӗрхенмесёр, 
У ттаратӑр чаочасах Ёнче.

А х, Енчи! Тен, эсӗ мана урӑх 
Ҫупӑрлаймӑн типшӗм ҫурӑмран. 
Нихӑҫан та сан ҫырану тӑрӑх 
Чупас ҫук халь эпё ҫаруран...

Паянхи пекех эп астӑватӑп 
Аннепе йӑран' ҫёкленине. 
Мёнешкел анне? Чӑнах та ватӑ... 
Хуш ӑлтартӑм пулӗ мёскӗне.

Ватӑлмалӑх кунёнче ун чунӗ 
Лӑпкӑ мар пуль ҫавӑ, лӑпкӑ мар. 
Кирек нам та хӑй ачишӗн ҫунӗ — 
Х ӑть вӑл ырӑ пултӑр, хӑть начар.

Эп туятӑп: каҫсерен вӑл халӗ,
Х ӑй ӗне сума лармассерен,
Мэн ҫинчен ҫапла кӳренсе калё: 
«Эх, ачам! Аҫта-ши эс ҫӳрен?..»

Кантӑкран вӑл яланах пӑхать-тӗр, 
Ҫилпеле хапха чӗриклетсен — 
Ывӑлне ыталамашкӑн хатӗр 
Васкаса тухать пулӗ пӳртрен.

Анчах эпё... Кам-ши паян эпӗ? 
Камшӑн ыратать-ши ман чӗре? 
Ш упашкарӑм иккӗмёш анне пек 
Туйӑнать халь маншӑн тӗнчере.

1925

Сӑвӑлассӑм килместчё ман урӑх, 
А нчах эп чӑтаймастӑп паян. 
Ҫуркунне... ешерет йывӑҫ-курӑк... 
Ну ӑҫтан чӗрӳпе чӑтаян!

Епле ҫак ҫӗршыва сасӑ памӑн. 
Епле хушмӑн саламлӑ сӑмах? 
Ҫулсерен хитререх-ҫке вӑл манӑн, 
Ҫулсерен хӑпартать сассӑма.

Ю нӑма яш хӗвел кӗнёҫемӗн,
Ҫурхи ҫил чун уҫса вӗрнӗҫем — 
Чӗрере ҫӗнӗрен ҫӗнӗ ҫемӗ, 
Халиччен ҫын илтмен ҫемёсем...

Ҫутӑлас умёнхи кӑвак шуҫӑм 
Ҫ ӑлтӑра лап вӗрсе сӳнтерет. 
А нкарти варринчи нӳрлӗ шучӑ 
Сывласа хӑпартать тӗтӗре.

Укӑлча хыҫӗнче симӗс кантӑр 
Сывлӑм сыпнӑ та ним те чӗнмест. 
Ҫак самант ун ӑшне пит аван-тӑр 
Ҫарамас пытанса ҫӳҫенме.

Пит аван-тӑр ҫарран, тиха евёр 
Пуҫ ухса сукмакпа ӗрӗхме.
Анчах ҫук, чупас ҫук ӗнтё эпӗр, 
Елӗкхишӗн кӑна эрехмет.

Чупас ҫук йӑранпа йӳле пилёк» 
Ҫакас ҫук хулпуҫҫийӗм ҫурла. 
Кӑлӑхах-мӗн атте-анне пилё, 
Кӑлӑхах уй юрри эп юрлап,
1926



Кӳлё ҫинче ярӑнатӑп пӗччен 
Каҫ канлӗхне илес пек хам ӑша 
Л ӑпкӑ шыва хумхатать ман кӗсмер, 
Х умӗ хуллен ҫупӑрлать хӑмӑша.

Ш иксӗр ларать тӗлӗрсе ват ҫӳҫе. 
Ҫилён аташнӑ ачи тенепле,
Вёл сирсе пӑхрӗ те манӑн ҫӳҫе, 
Чӑмрӗ часрах хӑяхсен ӑшнелле.

Ҫап-ҫаврака тӑм чара пек ҫыран. 
Тӑп-тӑрӑ шывё ҫӑвать кӑмӑла.
Ҫак каҫсенче тӗнчене каҫаран 
П ур инкексемшӗн те ҫӑп-ҫӑмӑлах.

* *

Ҫӑка ҫаралнӑ,
Черет юманӑн,
Черет сархайнӑ хурӑнсенён. 
Кӗрхи кӗренлӗх!
Эпир вӗреннӗ,
й ӑ л т  хӑнӑхнӑ ҫул иртнӗҫемӗн.
Чӑштӑр та чаштӑр 
Ҫулҫа ашатпӑр,
Т ага  вӑрах-и утӑн, ашӑн? 
Ҫанталӑк чӗмсӗр 
Елкӗрнӗ-шим ҫӗр 
Тумашкӑн кирлине кӑҫалшӑн?
Ҫапла. Й ӑлт тунӑ.
Час тепӗр тумлӑ
Вӑл ялтӑрӗ — чӑлт шурӑ кӗмӗл.
Паха туллилӗх!
Тӗнчемӗр пилӗ:
Ус, улӑшӑн, анчах ан кимӗл!
1926

* **

Ч А В А Ш  Т Е Р Р И

Н . Ш у п у ҫ ҫ ы н н и н е

Пӗр саншӑн ҫеҫ, тӑван ӑсталӑх, 
Пӗр саншӑн, шурӑ катан пир,
Ҫак сӑввӑма ҫырса хывмалӑх 
Вӑя пиллетӗп паян ир.

Епле тӳсес-ха ман чӗнмесӗр,
Епле тӳсес поэт чӗри?
Пёлетӗр-и пӑртакҫӑ эсӗр:
М ӗскер вӑл тӗп чӑваш тӗрри?

Кёпе эп куртӑм, ах, тӑванӑм,— 
Ш упашкарти мӑн лавккарах.
Мӗнле пике тӗрлесе панӑ? 
Пӑхсассӑн куҫ каять шарах.

Я п-ялтӑркка ука пек пурҫӑн, 
Тӗрленӗ пёрчӗн суйласа.

Чаваш малашлӑхӗ те пур ҫав, 
Ун ӗмӗчӗ хитре, таса.

Пӗр курӑс хупӗ ҫеҫ-им эпӗр 
Паллатпӑр ҫакӑ тёнчере?
Пурне те астивме пӗлетпёр, 
Илемшӗн те ҫунать чёре...

Пӗр саншӑн ҫеҫ, тӑван ӑсталӑх, 
Пӗр саншӑн, шурӑ катан пир, 
Ҫакна эп ҫыртӑм асӑнмалӑх 
Чӗрем ҫӗкленнӗ янкӑс ир.

1926



Ш урӑмпуҫ шуса килсессӗн ерипе, 
Т аврара шӑп чух,

Куҫ пӑвайрӗ мана шӑпчӑк юррипе — 
Ы тарма хал ҫук!

Кам чунне вӑл ҫемҫетесшӗн сӑвӑшать: 
Савнинне-ши? Е  

Ҫӗршывне аслӑлатан ҫӗн чӑваша 
Йӑпатас теет?

Тавтапуҫ, апла пулсассӑн, тавтапуҫ!
Пӳлерпе Сӑвар 

Ҫыннине, Тимур керменӗ, алӑк уҫ:
Вӑл —  хӑна, ют мар.

* **

1926■ Самарканд.



У Ҫ Ҫ Ы РУ

Эс мана ҫухатрӑн пуль, анне,
Эп сывах. Салам сана, салам! 
Ҫитсе ӳкрӗм кӑнтӑрла енне, 
Анчах хам ҫинчен мӗнех калам?

Ку ҫӗршыв мана ӑнланас ҫук: 
Ман тымар лере, пӗлетӗн ху. 
Ҫавӑнпа чӗрем ыратнӑ чух 
Ты тса лартӑм акӑ шурӑ хут.

А са илтӗм эп тӑван киле,
Тӗрлӗ шухӑш вӗҫрӗ пуҫӑмра... 
Ансӑртран мана аса килет 
Х ам пек тӑлӑх ӳсекен йӑмра.

Тӑлӑха питрех те-мён асап 
Ҫынлӑха кӗмешкӗн ҫӗр ҫинче. 
Ҫавӑнпа эп халь тёнче касап, 
Ҫавӑнпа эп халь санран инҫе.

1926■ Аш хабад.

Т У Т А Р  СӐВАҪИСЕНЕ

Сӗйӑн-пике манарӗ ҫичё ярӑм,
Л арать Хусанӑн ҫӳлӗ сӑртӗнче.
Т утар  сӑвӑҫисем! Сире пуҫ тайрӑм,
Сана асилтём, ҫутӑсӑр тёнче...

Эпир харкашнӑ А зи  алӑк умён, 
Пӗрне-пӗри юта хурса, тискер.
Ю нпа пӗвеннӗ аслӑ А тӑл хумӗ...
Тёп пулччӑр ҫав саманасем, теер.

Салам-аликкӗм, Х ӗрлё Хӗвелтухӑҫ!
Сан кун-ҫулна хӑюллӑн йӗрлевҫӳ 
М ӗскер ҫырсан та, чи малтан ун курнӗҫ 
Ҫак ик сӑмах: ч у р а л ӑ х ,  к ӗ р е ш ӳ .

П аян тавлашмӑпӑр — кам пулнӑ пулхӑр, 
Х азар  е хун... М а авала путар?
Чӑваш калать: «Республика сыв пултӑр!» 
«Чаплантӑр Тутарстан!» теет тутар.

Пӗрле эпир калатпӑр: аслӑлантӑр 
Т ӑван ҫӗршывӑмӑр кунран кунах!
Чӗри ун — Кремль, ун мухтавӗ — хамӑр, 
Унта кашни эпир пёр тан кунак.

Сӗйӑн-пике манарӗ ҫичӗ ярӑм,
Ун ватӑ уйӑхне ялав ҫакаҫ...
Т утар  сӑвӑҫисем! Сире пуҫ тайрӑм,
Сире асилтӗм ҫак хаваслӑ каҫ.

1927



* *
*

Ҫанталӑк ҫанё — чух ула:
Ик-виҫӗ шурӑ пӗлӗт ластӑкё,
Ҫӗртме ешерӗвлӗ вӑрман,
Х ӑй ҫыраннё вырнаҫнӑ Атӑл...
Куҫран ҫухалчӗ Чулхула.
Тулли тӗнче юрри юрлас теп эп,
Ю рлас теп шыв пек вӑрӑммӑн,
Пуҫлас теп: чунӑмҫӑм, ан ватӑл!..

Ан ватӑл ҫак саманара!
Мӗнле инкек-синкек пулсассӑн та:
Тусу ан йышӑнтӑр, савни,
Тёшленнӗ шанчӑк ӳксе вантӑр —
Пёр ҫавӑнпах, ҫампах вара 
Эс хур ӳстерӗн-ши ху сассунта? 
М алашлӑх, сӑвӑҫ, эс шанни,
Пуласлӑхшӑн чӗрӳ сан таптӑр.

Т е л е й — ӑна хӑвалани.
«Хуса ҫитейрӗм, тытрӑм»,— терӗн тёк —•

Эс чи хӑрушӑ тыткӑнта,
Санран тек нимӗн те кӗтмеҫҫё... 
Сарлакалан, ӑс-хал ани! 
Янравлӑ хӗлӗх, ӑса перӗн те — 
Кӑлар, кӑваррӑн хыпӑнтар 
Чун панчине, чӗре тӗпне ҫит!

1927



Тултарӑр савӑш куркине, 
Тултарӑр, тусӑмсем, тултарӑр! 
Т улта сархайнӑ кӗркунне,
Пирте... пирте халех кӗр мар-тӑр.

Т улта ӳкеҫҫӗ ҫулҫӑсем,
Чипер тирек ҫарамасланчӗ.
Анчах пӗлсемёр, тантӑшсем:
Ҫак кун ман чи тёреклё шанчӑк.

Саватӑп эп кӗрхи ҫиле,
Саватӑп сулхӑмӑн вӗрнишӗн.
Т ирек ҫулҫипеле пӗрле 
Вӗҫсе каять ман чирӗм-нишём.

Ҫанталӑк хухнӑ вӑхӑтра,
Ҫанталӑк тум пӑрахнӑ тапхӑр 
Чӗрем тапать ман хӑвӑртрах,
7  улать пур кӑмӑл, шухӑш паттӑр.

Чӑпар вӑрман, ҫара ҫаран — 
Тӗнчен хӑйне расна кӗрнекӗ.
А н тартӑр вӑл сӑвӑҫӑран,
Пёрне те ан тирке, пӗрне те...

А н тив сархайтӑр кӗркунне, 
Пирте ҫапах халех кӗр мар-тӑр. 
Тултарӑр савӑш куркине, 
Тултарӑр, тусӑмсем, тултарӑр!

1927



* **

Ку яла эп аван астӑватӑп,
Астӑватӑп ҫак тайлӑк пӳрте.
Ун хуҫи тг^хҫанах ӗитӗ ватӑ, 
Ш ухӑшлать пуль: «Хӑҫан кин кӳртем?

Хӑҫанччен лӑш курмасӑр ман хулӑм 
Ҫ урла ҫакӗ?»— тет пуль вӑл паян. 
Пӳрт тӑрри — пӗлтӗрхи ҫинчӗк улӑм, 
Пахчине пусса илнӗ мӑян.

Упкелет-тӗр: «Пӗртен-пӗрех ывӑл 
Пулаймарӗ иккен ҫурт пӑхма...»
Анчах ывӑлӗ, ывӑлӗ — эп вӑл,
Эп —  тӗнче касакан тӑр ухмах.

Эп пёлместӗп: аван-и, начар-и 
А ннене пӑрахса ҫӳреме.
Кам ҫӑварлӑхлё, кам тытса чарё 
Ирёке туртӑнан чӗреме!

Вӗҫӗмсӗр Туркестан ҫеҫенхирӗ, 
Караван ҫавӑтать ватӑ курд.
Янкӑса тӗнче тикӗс те ирӗк,
Х ай каларӗш — пӗр пуҫ та пӗр кут...

Ёлёкрех эп пӑртак урӑхлаччё,
Пуҫӑмра манӑн пурччӗ ялккас.
Анчах халь ыттисем аппаланччӑр,
Эп вӗсемшӗн те питӗ хавас.

Ёлӗкрех эп ҫёртишён ҫунаттӑм,
П аян кун хӳрӳне ак тӳле:
Сӑвӑра ӳссе ҫитнӗ ҫунатӑм 
Хӑпартасш ӑн ҫӳлтен те ҫӳле...

К у ҫурта тахҫанах эп пёлетӗп,
Хуҫине те паллатӑп пулас.
Курӑс хуп витсе лартнӑ кӗлет те 
Ҫӑка йывӑрлӑх пуснӑ лупас.

Кашни пушӑт чёлли йёчӗ маншӑн, 
Астӑвап кашни ӳкнё ҫулҫах. 
Пӗр-пёччен хуҫине ватӑлмашкӑн 
Кинсӗрех турӑ ҫырнӑ пуль ҫав...

1927

М Е Р Ч Е Н  Т У М Л А М

Н . Ш а л а н к а  ( В а ҫ а н к к а н а )

Х ӑҫан тепре сана ыталап,
Х ӑҫан  калаҫӑп куҫма-хуҫ?.. 
Ш аланкӑм, тусӑм! Парччӗ алӑ, 
Кӑмӑлӑма кулса ан хуҫ.
Санпа ялан ман чунӑм урӑх, 
Пӗлместӗп хам та^ мӗншӗнне.
А х, сывлӑм шыв кётет-ҫке курӑк, 
М ерчен тумламшӑн ӗшенет.
Туслаш ура та пур-мӗн сывлӑм: 
М ан сывлӑм —  саншӑн, маншӑн -  
Пайтах, пайтах эс ассӑн сывлӑн, 
Ҫав хаклӑ сывлӑм ҫухалсан.
А н  сивён, тусӑмҫӑм, ан ватӑл... 
А сра усрап сӑн-сӑпатна.
Ҫурхи хумпа каллех ак А тӑл 
М ана ҫитерӗ сан патна.
1927

сан.

Ҫ У РХ И  О К Т А В А С Е М  

1
Октавӑсем пире те ҫитсе тиврӗҫ, 
К урак 1 ҫунат ҫапсах кӑраклатать. 
Ю рать-ха ку: тулла кирлех-ҫке тирӗс, 
Х алех ятламӑп Курака, тата —
Эп хам та кивё йӗркене пит хирёҫ;

. М ана та, пытараймӑп, тупата — 
Каяш  сӑрах ку тапхӑр ҫичӗ сыпӑк, 
Хӗпӗртесех ҫӑра симпыл эп сыпӑп.

2
Ҫав симпыла, никам астивиччен 
Ҫӗклетӗп эпӗ, Ҫеҫпӗлӗмӗр, саншӑн! 
Х ура пин ҫуллӑх тӗттӗм пӳртӗнчен, 
Кӑвар чӗре, хӑюллӑн та хастарлӑн 
Тӗнченелле эс касрӑн чӳрече, 
Йёри-тавра тинкерттерсе пӑхтартӑн. 
Х у  калашле — чӑваш чӗлхи пур чух 
Сана эпир савма пӑрахае ҫук.

1 К у р ак  И ванӗ сӑвӑҫ пурччӗ.
.» I

3

М ан иккёмёш куркам сана лекет-тӗр, 
Тивӗҫлипе чыслас пулсан, Элкер. 
«Сӑпайлӑ, тимлӗ, ӑслӑ...» Темён те пёр 
К аланӑ сан ҫинчен. Т ата мёскер?
Кун хыҫҫӑн сан тусу мёнех теейтёр? 
Саманупа 1 пёр шай утма пиллер.
Поэзи пёлӗтне ҫуллен пёр ҫӑлтӑр 
Сан хӳттӳпе хыпинччӗ йӑлтӑр-йӑлтӑр!

4
Тёрёссипе кама-ха ку чухне 
Тивейӗ виҫҫӗмӗш куркам? В ӑл — хамшӑн! 
Анчах хӗл каҫрӑм, ҫитрӗ ҫуркунне — 
Пулин ку яхӑнта пёр сӑвӑ манӑн...
Пӑхса ларан профессор ҫӑварне,
К апла час рифмӑ шырама та манӑн.
А  рифмӑ... рифмӑ кирлӗ, эсремет:
Унпа ман шухӑш вирлӗ вӗҫленет.

5
Н у юрӗ. Каштамсем ман пурте хатӗр: 
Л арсамӑр, вӗҫен кайӑк чӗпписем!
Е ҫ х ӗ л тени сире кӑшт хӑратать-тӗр, 
Ҫапла та-ха... епле халех писем?

1 С ам ана —  Э лкер  кӗнеки ячӗ.
2 Ё  ҫ х ӗ л тесе ун чух грам м атккӑри  глагола 

калатчӗҫ.

Хутран-ситрен вёсем те кайкалатчӗр, 
Анчах нумаях мар ун пеккисем.
Х аль пирён ҫулӑмӑр ҫатма пек такӑр: 
Силлабик — сухапуҫ вал, тоник—трактор.

6
Машшин сас пачӗ пирён уй-хирте.
Ырхан кӗсре, шӑна-пӑван таптавё,
Ҫӗкле пуҫна, айванӑм, хӗпёрте,
Сана кӳресшӗн ҫӑмӑллӑх октавӑ.
Час эс канма пултарӑн витӳнте,— 
Пӑртакҫӑ реконструкцилер, тӑхта вӑт... 
Эс те ҫаплах, аваллӑх сӑвӑҫи:
Е  кан, е трактора эс хуса ҫит.

7
Студент, студент! А пла иккен ун ҫулё: 
Маркс, Энгельс, Дарвин, Песталоци,

Лай...
Хӑҫан ку пуҫӑн хӑвӑлӗ ман тулӗ?
Хӑҫан, ҫын пек, эп пӗлӗп-ши нумай? 
Перам та тутӑхса саралчӗ пулӗ, 
Хӑҫантанпа ҫырманччё, ай-яй-яй!
Теори гранитнех кӑшлаттараҫҫё,
Усси те пысӑк та... кичем пӑртакҫӑ.

8
Аҫтан пурне те .чикён пӗр тӑна?
Аҫтан пурин валли тупас-ха пӳлӗм? 
Чёлхеҫё патёнче тӑсатӑн: «а»,

Ҫырулӑхҫа илтсен — ху ҫырмӑн ӳлӗм, 
Пӑлхар чулне авалҫа такӑнать,
Диаматҫа вӗсемшӗн парӑм тӳлӗн...
Сухал хырмашкӑн та самантӑм ҫук,
Епле ирткелӗ-ши тӑватӑ ҫул?

9
Каплах пырсан ытла инҫех те каймӗ — 
Кулсах пултарёҫ педагог тума.
Анчах вӑл халӑх мансӑрах нумай вёт, 
Ачи те ҫуралать те... мӗн ӗҫ ман!
Аюх! М анран ача пӑхса пулаймӗ:
Пӗлӳ вӑл — тёнӗл... сӑвӑ ҫавӑрма. 
Чухлатӑр хӑвӑр: самани пит вирлё,
Ана туймашкӑн сӑвӑҫи те кирлӗ.

10
Пӑхам-ха ҫаврӑнса, Студент ӗҫҫи 
Ман тунсӑх перана чылай кустарнӑ. 
Ҫитет! Паркран вӗрет йыхравлӑ ҫил. 
Тӗрленӗ кӗпепе таш лать К устарин.1 
Х алал  ёҫ хыҫҫӑн кирлӗ темеҫҫи 
Х улпа хула явни теХ С топ! Пуҫтарӑн. 
Экзамен, сӑвӑ, хӗр... Й ӑлт ӗлкӗрсен — 
Паяншӑн в у д 2 вара, этсемёрсем!
1928. Хусан.

1 К . Я . К  у с т а р и н —  Х ӗвелтухӑҫ  институчӗн 
студенчӗ, чӑваш  хорне ертсе пыратчӗ.

2 В у д —  ун чухнехи вӗренӳ паллисеичсн пӗри: 
весьма удовлетворительно.

С а в н ӑ  Т у с а

Чӗре чечек пек вӑхӑтра 
Кӗре сайра асра тытатпӑр: 
Пурнасчӗ, тетпӗр, хӑвӑртрах, 
Пурне те астивме васкатпӑр.

Ун чух ялан ҫурхи кунсем 
Пире-мӗн туйӑнать савассӑн. 
Тӑкать хӑй хевтине этем 
Пӗр шелсӗр, сӑххӑн та хавассӑн.

Эп те ҫаплахчӗ, Савнӑ Тус,
Ана халь тин тунмастӑп пулӗ. 
Аҫта кӑна пырса ан пус — 
Тумхахлӑччӗ ман яшлӑх ҫулӗ.

Сӑхлав нумайччӗ таврара, 
Уйлагсуйла пӗлместӗм эпӗ. 
Пуҫтахлӑх шӑрӑхне вара 
Тӳсеттӗм пуш хирти тӗве пек.

* **

Пуртех кантараймарӗҫ, ҫук! 
Х ӑйӑрлӑхра сайраччӗ чатӑр. 
Тепри сана эс ҫуннӑ чух 
Хӗрхӳ эрех пама та хатӗр.

Анчах сыпмарӑм эп ӑна,
Тен, чунӑм ҫаплипех сыхланчё. 
Таҫта, шалта, ман яланах 
Йӑлтӑртататчӗ ҫутӑ шанчӑк.

П аян ҫав шанчӑк ҫиелте,
Ман шухӑшӑм уяр та уҫӑ.
Тен, эп те пулӑп тӗпелте 
Чӑваш кӗрекине ларуҫӑн.

Чылай тӗреклӗ пек чӗре, 
Тӗпчевлӗ ӑсӑм та халь сывӑ... 
Сана асилнё сехетре 
Кӗвӗленсе тухать ҫак сӑвӑ.

1930



Г Р У З И Р Е

Йӑла-ши ку е урах-и сӑлтавӗ —
К авказ ялан туртать-ха поэта.
А к юрӑ енчёкне хуллен салтап эп, 
Янравлӑ ятсене тавпа йӑтап.

Нумай пулмасть ҫӗршыв ҫак пулчӗ —•
харсӑр

Есениншӑн чи сывӑ кёреке.
Ун хыҫҫӑн М аяковский те пӗр тапхӑр 
Килсе хумхатрӗ шуххӑн Терӗке.

П аян ак эп. Куҫ-пуҫ курать-ха витёр, 
Х ӑлхам та чанк ман, шухӑш та вӗри. 
Чӗлхем расна, анчах чӗре таппи пӗр, 
Анланӑпӑр эпир пӗрне-пӗри.

Грузин сӑвӑҫисем, тав пурсӑра та! 
Пире пёр ӗмӗт халь пӗрлештерет.
Умма карар-ха пилёкҫуллӑх карттӑ, 
П ӑхар ӑна пӑртак тинкеререх.

Хисеплӗ кӗрекеҫё, ҫутса яр:
Аҫта мӗнле ҫут пӑнчӑ — кӑтартсамччӗ. 
Килес ӑру валли — пӗлсе тӑрар!— 
Епле ӳсет социализм сачӗ.

Ю ратнӑ тусӑм, чӑрсӑр М ашашвилли! 
К ӳр аллуна, тыт тарӑн мӑйрака.
Пире пӗр кӗрешӳ халь алла илӗ,
Пӗр революци ҫеҫ пире паха.

Пёр революци: ҫӗр ҫинче тан тивтӗр 
Хаваслӑхпа телей пур ҫынсене.
Чӑваш сӑрнайӗ те, грузин зурни те 
Ҫав шухӑша янраттӑр тёнчене.

Вӗри ҫӗршыв. Сиксе юхан Кура.
Кунта ман ҫамрӑк йӗрёмсем те пур. 
Пырса курсам, поэт, пырса курах, 
М ан сулхӑнрах ҫӗре те *пырса кур.

Сана эп, А тӑлӑм ҫине ансассӑн, 
Хумсем ҫинче сиктерӗп кимӗпе.
К авказ ятне, пӗр ҫак хаваслӑ каҫшӑн, 
Тек сан ятусӑр аса илмӗп эп.

1930- Тбилиси.



Г. Т . А Л Е Н Т Е Е

Кун-ҫул иртет. Ман пурӑнӑҫ уявӗ, 
Ҫурхи шыв пек ман ҫамрӑк ӗмӗрӗм 
Ш авларё те лӑпланчӗ. Х аль, туяп эп, 
Тӗреклӗ ҫыранпа хӗстерӗнтӗм.

Эй, Алентей! Ман яшлӑх сӑн-сӑпачё 
Сан умӑнта эрешленсеччӗ, тусҫӑм.
Сана пула, тен, чунӑм сасӑ пачё. 
Пилле: янратӑр ху шайлах вӑл уҫҫӑн!

Эп астӑвап: чылайӑнччӗ эпир —
Йӳле чёреллӗ ҫӑмӑлттай этем,
П аян кунта выртсассӑн, ыран ир 
Аҫта вӑранасса пӗлменскерсем.

Ш ӑвать кун-ҫул. Сиксе вёрен романтик, 
Эп хытрӑм хӗллехи сенкер пӑр пек. 
Пӗрех ҫӑл, А тӑл куҫӗ пек, сыхланчӗ, 
Пӗрех ҫӑл ман шӑнмасть пуль хӗлӗпех.

203



Йӑхран йӑха тапан ҫав юрӑ ҫӑлӗ —
Вӑл. кӑчар та ан пултӑр сывӑ чух. 
Асаттесен юрри манра ҫӗнелӗ,
Манне ҫӗнетӗ, тен, хастар мӑнук.

Тӗлёнмелле йӗрке ҫак ҫӗр ҫинче:
Чакмасть те, хушӑнмасть те-мӗн матери. 
Эп пур, айван, темксер хушасшӑнччӗ,
Эп ӳстересшӗнччӗ... Епле май терӗн?

Пӗлетӗп, нимӗн те ӗмӗрлёх мар — 
Ҫуралчӗ, ӳсрё, ватӑлчӗ те вилчӗ.
А нчах пурнать Гомер, пурнать Омар, 
Пурнать Пракситель, Рафаэль те Винчи.

Ҫаплах эп те пурнасшӑнччӗ пӑртак.
А н кул: яш чух эпир мён пурё — Гамлёт. 
Т ин кӳлнӗ тихалла тек тӑпӑртат,
К айран ҫавах сана турта ытамлё.

Т урта вӑл —  тимӗр куллен-кунлӑх тусӑм! 
Хресчен тымарё пит ҫирӗппипе 
Емӗрлӗхшӗн йӑлӑнтармасть ман музӑ, 
Пуласшӑн мар вӑл турӑш пек пике.

Ҫӗршыв сёткенӗ, ҫак ҫӗр сиплӗхӗ 
Тапса тӑрать ун ҫамрӑк пӗвёнче.
Улма пек кӑкӑрлӑ ҫав пиҫё хӗр 
К апла ӗҫчен пулманччё халиччен.

Идилли мар. Ҫапах ҫак ҫуртӑмӑр 
Мана халь ӗҫ керменӗ пек ӗлккем. 
Вӗлле тулли сӗрлет-и хурт-хӑмӑр? 
Ҫаплах ман пуҫӑмри ӗмӗтӗмсем.

Ҫулсем якатнӑ ҫӳлёк ҫийӗнче 
Сулмаклӑ кӗнекесемех пёр ушкӑн;
Стена тулли сӑнсем, хӑйне тӗнче: 
Мицкевич, Байрон, Иванов та Пушкин.

Пӗр иккӗш-виҫҫӗш хальхисем те пур — 
Пера ҫарне лексе ят илтнисем...
Килсе курсам, юлташӑм, килсе кур, 
Кӗрсе йӑпат пёрре, асна илсен.

Кӗрхи ҫёрсем тӳлек кӗрекере 
Тӗрленӗ иртнӗ шухлӑх, мыскара. 
Ю лташлӑх ҫамрӑклӑх пекех: кӗрет, 
Тухеа каять те — тыт ӑна вара!

Килсе курсам. Туссемшӗн, эс пёлетӗн, 
Ялан ман хатӗр сарлака путмар.
Пурне те тарават эп халь, пурне те, 
Пӗри те эсӗр чунӑма ют мар.

1931. Сиктёрме.



• **

Пулчӗ вӑхӑт ҫапла: бульварта ҫӗр каҫах 
Ҫарамас ҫӑкана ҫил лӑсканӑ чухне 
«Алексантӑр Ҫеркейӗч! Санпа ӑшӑрах»,— 
Тесе эп йӑпшӑнаттӑмччё Пушкин ҫумне.

Пулчё вӑхӑт ҫапла: ҫумӑрлӑ каҫсенче, 
А втомат будкисем ӑшӗнче пытанса,
«Эй эс, шӑтнӑ тӳпе,— теттӗм эп,—

чарӑнччӗ!
Тасатаймӑн ватсупнӑ Ҫӗре пит ансат».

Пулчё вӑхӑт, анчах... ҫитё, урӑх ан пултӑр! 
Ҫӗнӗ шуҫӑм, ҫутат тухӑҫа, анӑҫа.
Ҫук халь ман ҫёршывра ӗнтӗ килсӗр те

ҫуртсӑр,
Пёр талант та тек юлмё халь тин манӑҫа. 

1931



М У С Т А Ф А Н А

Т утар ачин рольне вылян, 
Ю рлатӑн эсӗ марилле.
Ҫапах пӗрпеклӗх санпа ман 
Хушшӑмӑрта нумай, Кирле!

Ем-ешӗл А тӑл хёрринчен 
Хӑпса, ҫӗршыв шӑв-шавӗнче 
Этем шутне эп кёриччен 
Мӗн май-ши пурнӑҫ авӑнчӗ?!

Ҫурта витсеччӗ пӗлётпе,
Хӗвел — аттеччӗ, Ҫӗр — анне, 
Вучах мӗнне пӗлетӗп эп,
Пӗлеп хура ҫӑкӑр хакне.

Пёлеп богемӑ сёлтёшне,
Тен, ытлашши те вӑрах пуль. 
Пӗлетӗп бритвӑ ҫивчӗшне, 
Касман пулсан та каракуль.



Эй, революци! Пёр санпа, 
Пёр сан путёвкупа кӑна 
Сыхланчӗ чыслӑн ман сӑпат, 
Пёр сан ӑсна эп пӑхӑнап.

П ар алӑ, М устафа-Кирле! 
Сан картинна курсан ялан 
Ҫӗршыв вӑйне туйса плен, 
Ёҫе мухтан, ҫынна шанан.

1931



* *
*

Пытансам, салхулӑх, шаларах, 
Савӑнӑҫӑм таврӑнтӑр киле.
Кам чунпа юратӗ шалпара —
Ун пуҫне ялан тӑвӑр килет.

Чун-И. юн-и, мимӗ ҫеҫ-и вал... 
Пур этемӗн ӗмёт, ҫав чёнет: 
Т апратать пуҫра вӑл ҫил-тӑвӑл, 
Чӗрене ҫӗлен пекех ёмет.

Х ура тинёс каскӑн хумёсем 
Х ам  ҫил каснӑ вӑхӑтӑмсене 
Асилтерчӗҫ акӑ, пӑхнӑҫем 
Умра иртнӗ яшлӑх сёмленет.

Икселмичче хал. Тӗллев — тӗнче, 
С ахалтан та —  Гамлӗт калӑпӗ. 
Емӗт ку. Чӑн пурнӑҫ умӗнче — 
Порт, вокзал, теплушкӑ, палубӑ...

Пытансам, салхулӑх, пытансам! 
Курам мар пурне те хам куҫпа. 
Пӗтӗмпех курсассӑн —  пит ансат 
М акӑрса яма та мӑн пуҫпа.

1931



С У Х У М

Сухум. Тёрёкле — шыв та хӑйӑр ун ячё, 
Пӑхатӑн та — пит килӗшмест ҫӗршывне! 
Ҫук: ешёл пахча, тесе каламаллаччё, 
Ш ыв, хӑйӑр пытаннӑ йӑлт ҫулҫӑ ӑшне.

Унта та, кунта та пӑт-пат шурӑ ҫурт.
Каҫ. Лампӑ асамлӑн ҫунать ҫӗрӗпе,
Ҫути уйӑхран ҫутӑрах вунӑ хут.
Пӗр тинӗс кӑна темшӗн кӑмӑлсӑр пек.

Пёр тинӗс кӑна, шухӑ шухӑш астарнӑн, 
Хаш-хаш сывласа, хыпалать ҫыранне. 
М ана вӑл калать пек: ҫак пурӑнӑҫ тарӑн, 
Ш ик-шик шӑхӑрса тухма ҫук ун анне..,

Эп халь каҫсерен — сӑлтав пур-и ман,
ҫук-» —

Ҫырагҫ хёррине уттарап пёр-пёччен. 
й ӑлтах  ҫырса хухнӑ поэт пек чуп-^ухӑн, 
Пуш-пушӑ ҫӳреп хам йёре ӳкиччен. ,

Х ӑш  чух, юлашки самантне пурнаканӑн, 
Эп лӑнчӑ яратӑп чӗре чӗлпӗрне:
Нимпе савӑнмастӑн, нимпе хурланмастӑн, 
Й ӑлтах астивсе-тутанса ӗлкӗрнӗ,
Т утам  М ефистофӗлле ҫеҫ йӗлпӗрнӗ.

Эрехсӗр эп ӳсёр, мухтавсӑр мӑнаҫлӑ, 
М агноли аллейӗсемпе утӑмлап.
Т ӗп  пултӑр, теп, сӑвӑ! Эп ун урлӑ каҫнӑ, 
Эп ӳтлӗн ҫитесшӗн алла-утмӑла.

А нчах мана пулӑҫӑсем пӗлтереҫҫё:
«Уяр каҫсенче ким ҫинчен тинӗсре 
Куратпӑр хула ишлёкне эпӗр,— теҫҫӗ,— 
П аян тинёс лӑпкӑ, пахас теместре?»

Пӑхас. А кӑ шыв тӗпӗнчен Диоскури 
Тухса ҫӗкленет авалхи илемпе.
Вара эп пӗлместӗп —  умра тинёс пур-и? 
Хумсем-и, хӳме-и умра? Тӗлӗк пек!

Ҫав путнӑ хула, шыва кайнӑ пахалӑх 
М ал ӗмӗт кӑна чӗррине пёлтерет.
Вара, тунӑ ёҫ вилмессе шаннӑ майлӑ, 
С асартӑк туртса хытарап чӗлпӗре.

Вара эп хама уйрӑмах перекетлӗн, 
Тирпейлӗн тытап, упрарах тӑкаклап. 
Х ивре самана тӗлсёр мар ӗрёхет-мён,
Вӑл манӑн хуҫасӑрлӑха та кӑклать...

212



Хумхан, Х ура тинӗс! Х ускат ҫыранна, 
Путар та пытар хӑть пиншер Диоскури: 
Кун-ҫул кӗнеки сӑмахпа ҫырӑнать,
Ана шыв илеймӗ паян-ыранах,
Тен, манӑн сӑмах та мана чӗррӗн усрӗ.

Хумхан, Х ура тинӗс! Салам, пӑтӑрмахҫӑ! 
А лт манӑн чуна ҫӗнӗ, тарӑн йӑран. 
Хальхи пурнӑҫпа тан пыма каласамччё, 
К ӑтарт тӑшмана карап пек аякран.

Хумхан, Х ура тинӗс! Анчах... хура мар эс: 
«Потемкин» матрусӗн ҫухи пек кӑвак. 
Аере, кӑнтӑрла чиккинче, шурӑ парӑс, 
Хӗвелтухӑҫне карӑнать хӗрлӗ ак...

Хӑш тӗсӗ халь тухӗ, ҫӗнсе, ҫиеле?
Ш ур кӑпӑк йӳҫсе чашкӑрать кӑлӑхах: 
Хёрли ҫӑраран ҫӑрарах кӗвӗлет,
Ю нланнӑ, суранлӑ хум ҫарӗ, «пӑлхав! 
Пӑлхав!» кӑшкӑрса, кустарать хӗвеле.

К У Ҫ С Е М

У татӑн ҫуран, автопа эс шӑван,
Этем хушшинче трамвайра хӗвӗшетӗн —  
Куҫсем тӗл пулаҫҫӗ, кураҫҫӗ ялан, 
Куҫсем алхасаҫҫӗ чӗкеҫ чӗвӗлтетнӗн.

Куҫсем калаҫаҫҫё сӑмахсӑр, ансат:
Пӗри «нихӑҫан та сана курас ҫук» тет, 
Т епри «питӗ шел, ҫакӑнтан йӑлт мансан, 
А нчах та анмастӑр-ҫке эп аннӑ чух»,— тет.

А в  виҫҫёмӗш куҫ ӳкётлет: «Ансӑртран 
Пуҫланнӑ ёҫсем тепӗр чух ӑнӑҫуллӑ,
Т ёл  пулӑпӑр, тен? Ш ухӑшлӑр. М ар

пулсан —
Телейлӗн вёҫлентӗр, куҫсем, кунӑр-ҫулӑр!»

Тӑваттӑмӗш  куҫ илӗртет, шантарать,
Тӗнче хёррине кайма хатӗр ун хыҫҫӑн. 
А нчах —  чарӑну. Вӑл анать. А нтӑр-а? 
Пӑхса кӑна юлтӑр вӑраххӑн та выҫҫӑн.

«Куҫа пӑхма тунӑ,— тет пиллӗкмӗшӗ,—• 
Сире кӑна мар, эп пурне те пӑхатӑп. 
Анчах мана халь, тен, эсир килӗшӗр. 
Суйлап, ҫавӑнпа ҫын паха та...»

Куҫсем —  мусӑк евӗр, кашнин хӑй юрри, 
Илтсен ирёлет темле ҫыннӑн чӗри те. 
Куҫсем — кӑвакки, хӑмӑрри, хуп-хури... 
Куҫсем —• ҫирӗмри, вӑтӑрти, хӗрӗхри те4Ч.

С А Н

Санран пӗр ҫын кӑна туса 
Кӑшт йӑнӑшнӑ-мӗн ҫутҫанталӑк. 
М атериал ҫитет пуль сан 
Ик-виҫ этемлӗх е ытлалӑх. 
Йӑваш та эсӗ, шӑллӑ та,
Япшар та эсӗ, эсӗ —  хытӑ, 
Х аяр  та ҫепӗҫ, ӑслӑ та... 
(Ухмах тееймӗп: ку ен —  ы тӑ). 
Тӑп-тӑп та, ярханах та эс, 
Сӑпайлӑ та, пуҫтах та питӗ. 
Кӗскен сана мӗскер теес?
Эсрел те эсӗ, пирӗшти те.

1934

Ҫ У Л С Е М -Й Ё Р С Е М

Иеллӗ те йӗрӗхлӗ сулӑнкӑ-лакӑм,
Учук ҫырмисем, сакӑлта вар-васан...
Эп мар сире саврӑм, эп мар халапларӑм, 
Ача-пӑчана сирёнпе хӑратса.

Х ёлле ҫил-тӑманлӑ, ҫулла сӗм тусанлӑ, 
Ялан арҫуриллӗ ҫулсем те йӗрсем!
Эп мар сирӗнпе хуйхӑ-суйхӑ пусарнӑ, 
Сӑвва-юррӑма сире май ӗнерсе.

Кӗрпе кӗрен-сарӑ, ҫулла йӑлтӑр ешӗл, 
Ялан ӳхӗлле ҫӳҫенен сӗм вӑрман!
Эп мар кайӑку сан, эс мар чӗрене шел,
Эп мар канлӗх суннӑ сана ҫывӑрма.

Анчах ҫав тӗлленчӗк ҫёршывӑн сӑн-пичӗ, 
Пӗртемлӗ ҫанталӑк вӑййи-тёррисем — 
Суранӑн мана паян кун аса килчё,
Чёре варрине ҫӗҫӗлле тирӗнсе.

М ӗи чухлӗ тискерлӗх, мӗн чухлӗ суялӑх, 
М ӗн чухлё айванлӑх! (А н  ил йывӑра.) 
П аян тата манӑн сана, чӑтӑм-халӑх, 
«Ыйху тутлӑ пултӑр»,— теес-ши вара?

Эп мар сан пуҫелӗк, эп мар сан вителӗк, 
Ҫемҫе тӳшекне те эс ан кӗт манран.
Сана эпӗ сиплӗ вӗлтрен пек вӗтелёп: 
Ёҫчен ал-уру сан сахал хӑпарман.

Вӗтелӗп те хам та эп канӑҫ пӗлеймӗп, 
Ы ратнӑ чунпа лӑпланаймӑп минут. 
Кӳп-кӳп ҫупӑрлан пек, чее шӑлйӗрен пгк 
Ю птармӑп эп ҫӑмӑллӑн: хам сан ҫынну ,

Эп мар ёмётӳ сан, эп мар мухтаву сан, 
Анчах мана пӳрнӗ — санпа юнашар — 
Пур кив-кирӗке ҫунтармашкӑн навусӑн. , 
Х ӑртса чи малтан хамӑрти йӑнӑша.

Эп мар автану сан, анчах эс вӑрантӑн, 
Х ӗвел хёпӗртевлӗ. Ҫанталӑк таса.
Ҫитет сӗнккеме ерипен те вӑраххӑн, 
Кӳлсе-тӑварса, чӗлӗме паккаса.

Эп мар вӑратуҫӑ, анчах шуҫӑм куҫлӑн 
Вӑрантӑм санпа эп пӗрлех, уяртсан.
Х ура пӳртсенчен кермене алӑк уҫнӑн 
П уян та хаваслӑ малашлӑху сан.

К О К Т Е Б Е Л Ь

Уйӑх ҫути. Ҫил вӗрет. Вӑйлӑ мар. 
Тинӗс хӗвет те хӗвет сулхӑн хум... 
Унӑн та кунӑн шап-шур шӑлавар, 
Ш урӑ кӗпе, шурӑ хыҫ, шурӑ ум...

Кӑпӑк —  такам муталанӑ чӗнтер,
Хӑйӑрӗ —  сарӑ, тин хывнӑ халат. 
Ш ухӑш  канмасть. Сӑввӑм-тусӑм, ҫӗнтер 
Т арӑхлӑ пуш кичеме,— сир, салат.

М анӑпӑр пур кӳрентеркӗҫсене, 
Ҫитнӗ-ҫитмен ёмӗте, шанчӑка.
Т ен , ман шӑпам юрлӑ пурнӑҫ сӗнет, 
Сӑввӑм, пӗр эс ун хакне ан чакар!

Уйӑх ҫути. Тёлӗрен К ара-Д аг 
Ш ӑппӑн сыхлать Мурат-бей тупине. 
Ганлӑ Оксанӑпа пёр каварта 

Ты тнӑ хан ывӑлӗ ҫул ту ҫине.

Тинӗс шавланӑ ҫаплах, хӳнё хум,
Вёрнӗ ҫак ҫил —  хӗвеланӑҫ енчен.
Икӗ савни, тӗн пӑсса, ҫӗнӗ тум 
Витнӗ чунне. Вӑрҫнӑ ватӑ тӗнче.

Вӑрҫнӑ тутар: «Сав-ха ҫав ют хӗре!» 
Вӑрҫнӑ Украйнӑ: «Тӑшман! Басурман!» 
Икӗ савни, уйрӑлса тӗнчерен,
Ҫак сӑрт ҫинче нимле мӑшкӑл курман.

Т унӑ ӳпле, илештернё газель,
\н н ӑ  шыва ирсерен пӗр майра...

Ҫитнӗ ылхан-и, чирленё-и, шел:
Вилнӗ вӑл упӑшкинчен маларах.

«Эй, чунпӳрен, пур пулсан эс унта!
Ма уйӑран йӑхсене ҫакнашкал?
Тёп пултӑрах сан йӑлу ҫак кунтан!»—• 
Тенӗ те ҫы н — хӑйне тирнӗ кинжал...

Уйӑх ҫути. Х ура тинӗс шавлать,
Хум хӳтерет Х ура Т у  ҫинелле.
Ш ыв сирпӗнсе ҫуталать кинжалла, 
Ю нлӑ юмах тепӗр хут ҫёнелет.

Унӑн та кунӑн шап-шур шӑлавар.
Ҫат мӑшӑрсем. Ҫепёҫ сасӑ. Кулу.
Пут эс те ҫав сисӗме. Ш ала мар:
Сисём ӑса ҫӑтсан — ҫук хӑтӑлу...

Тусӑм, чиперӗм, улмам та ҫырлам!
К аҫ кӗввине итлесе, эп паян 
Сансӑр кампа лӑпланам, йӑпанам?
Кам чӗрҫине сӑввӑмпа пуҫ таям?

Уйӑх ҫути. Ҫывӑрать Коктебель.
К ок вӑл — сенкер, теб вӑл — ту, эль—

ҫӗршыв.
Емёт сенкер, ӗҫӗм ту пек, теп эп,
Эсё — ҫӗршывӑм пулма хатёр-ши?

М ан ёненӳ ҫӑмӑл мар ҫырӑнать,— 
Ш анчӑк ҫипне пин чӑрмав урлӑ кум... 
Тинӗс ҫапать те ҫапать ҫырана, »
Ассӑн сывлать хушӑран хурлӑ хум...

* **

М ӑн А тӑл  хӗрринче, хитре ҫуртра, 
Янратчӗ юрӑ, явӑнатчӗ ташӑ.
Салам калатчёҫ ват юбиляра.
К урка чанккатчё пултӑклӑ чӑвашшӑн,

-Ҫав хӗрӗнкӗ хавас пӑтранура 
Пӗр ҫыннӑн ҫеҫ куҫӗсенче тӗтреччӗ. 
Вӑл уллахрах ҫёрте, тӑп-тӑр урах, 
Сётел ҫине чавсаланса йӗретчё.

Мёскершӗн? Тен, кун-ҫул кёрекинчен 
Вӑл час тухса каяс пӗр хӑна мар-и? 
Ирччен шавларӗҫ, савӑнчёҫ ирччен, 
Ана никам, никам та сӑнамарӗ...

1935

Ҫ Е Ҫ П Ё Л  М И Ш Ш И  К Р Ы М Р А

Тухмасть асӑмран! Ыйхӑм ҫук. Х ура тинӗс 
Ш авлать те шавлать манӑн пуҫ вӗҫӗнче. 
Пӑхап кантӑкран: тӗнче ҫав тери тикӗс! 
Пӗр ҫӑлтӑр кӑна таҫта сӳнчё — инҫе...

А к  ҫак пӗлӗт айӗн, ҫак хӑйӑрпала 
Ҫӳренӗ пёччен вӑл, пӑрахӑҫҫӑн, чирлӗн. 
«...Малашлӑхӑм виҫӗннӗ ман, ку паллах, 
Анчах миҫе кун-ши? Аҫта, епле вилӗн?

Кёскелчӗ пулас. Чӳпӗкленнӗ ӳпке 
Т ӑварлӑ ирхи нӳрӗкпе чӑнтӑхать.
А ҫта? Пӗрех мар-и! Чӗртеймё ӳпкев 
Х ӑравҫӑ элекҫёсенче чӑнлӑха.

Эп юрӑхсӑр ҫын, вут тӗртевҫӗ, эп таркӑн... 
Ҫёршывӑм, Н азон мӗлкипе тупалап:
Мёнле те пулин манӑн айӑп пулсассӑн< 
Вӑл — саншӑн ҫунни. Укӗнме ан калах.

Х ӑвах, вӑй илсе ҫӗкленсессӗн, ӑнланӑн: 
Эпнр пулнӑ иксӗмӗрех тӗнчере.
Ҫавтер ыратса, чӗрӗлле пӑталаннӑн, 
Саватчӗ, ҫӗршывӑм, сана ман чӗре!

Эп йыхӑртӑм, чӗнтӗм. М ана сас памарёҫ. 
Вилсе, ахлатса выртрӗ А тӑлӑм ман.
Ҫапах хӑрӑк ӳт ӑшне хутӑн кӑвар эс 
Хӗвеллӗ ыран патнелле ӑнтӑлма.

Ҫӗршывӑм! Сана эп ҫулсем урлӑ куртӑм, 
Эп куртӑм сана ӗмӗрсен леш енче.
К а ҫ а р • ывӑлна: ман самантлӑх хӗн-хурӑм 
Вӑл —  санӑн пинҫуллӑхун тӳсӗмӗнчен.

Украйнӑ ҫеҫенхирӗнче эс манпаччӗ,
М анпа эс тӑрсаттӑн ҫак тинёс умне. 
Хумсен шавӗнче ҫён чӑвашӑн хӑвачё 
Санпа пире туйӑннӑччӗ ун чухне.

Ҫӗршывӑм! М алашлӑхуна ӗненнишён, 
К ӑвар кайӑкла хыптарнишӗн чуна,
Пурне те манса пёр санпа тёлленнишён— 
Санран мухтав мар эп илтесшён ҫунап.

Сана эп нихҫан та кураймӑп тек урӑх.
К у — татӑклӑ. К у халь килет манран мар. 
М ан шӑммӑмсене хӳтӗлес ҫук тӑван улӑх, 
Т ӑван  А тӑл мар лӑпкӗ ман тӑпрама.

Аҫта тӗшрӗлсен те, ӑҫта эп выртсан та, 
Ш антар йыхӑравӑм ман пӑчланмасса, 
Ш антар — ирӗкре ҫуралас сӑвӑҫ-тантӑш 
Илтсе ҫӗклессе ман тархаслӑ сасса.

I
Ҫӗршывӑм! Эп ҫамрӑкчӗ. Тин аталаннӑ. 
М ан пӗр юратуччӗ хӗвел айӗнче:
Вӑл — эсӗ, телей те, асапӑм та манӑн, 
Кама халалам-ши сана кайиччен?

Т ӑван  чёлхемпе пӗр-пӗччен эп, ҫӗршывӑм, 
М ана ӑнланас текенсем те инҫе...
Пулах, юлашки юн тумламӗ, чӗр сывлӑм, 
Ҫунах халӑх чӗрӗлӗхӗн ҫеҫкинче!..»

Сиреп чаршава. Хӗвелтухӑҫё — нар пек. 
Ҫухалчӗ, чӗнмерӗ тек Ҫеҫпӗл Мишши. 
Анлантӑм. П аян нимӗн те кирлӗ мар тек. 
Х ӑҫан вӑл тепре ман патма килӗ-ши?

М ан пуҫ ҫунӑхать. Куҫайсем кӑн-кӑвак*
тӑр.

Таҫта вӗҫленмен шухӑшсем пурпӗр
ластӑк.

Эп вырӑн ҫине йӑванап, салтӑнмасӑр. 
Тӗнче хупӑнать. Нимле тӗлӗк курмастӑп.

1936, Евпат ори,

И К Ё П И Т

Пӗрре вӑл кёчё ман патма.
А л  тытрӗ. Кӑш т ларсассӑн, 
М ана пуҫларӗ мухтама. 
Тӳсен-ха, шарламастӑн.

Куҫран пӑхма та именмерӗ. 
Анчах самант хушши 
Ана эп вӑрттӑн тинкерейрём — 
Ун мар, ют куҫхарши.

Куратӑп сивӗ куҫӗ витӗр 
Й ӑлт урӑх, тепӗр пит:
П ӑсаралла пӑхать вӑл, ирсӗр,— 
Кӗҫҫе ҫёкле те вит!

Эп систермерӗм сиснине.
Мӗне мана ҫын пичӗ?
Ман унӑн кӑмӑллӑ енне 
Тупса курассӑм килчӗ.

Аҫтан тупайӑн, ҫук пулсан?
I ӗпчерӗ те ӑсанчӗ.

Унччен шанаттӑм, ҫав кунтан 
Ана ман пӗтрӗ шанчӑк.

К Ё В Е Ҫ У

Вӑл ҫыншӑн савӑна пӗлмест: 
Итлет сана йӑвашшӑн,
Х ӑй  ӑшӗнче — чутлать хӗрес 
Тӑпру ҫине лартмашкӑн.

Ялан малтан вӑл ал парать; 
Сылтӑммине тӑссассӑн, 
Сулахайпа вӑл чӑмӑртать 
Е  чул, е ҫӗҫӗ саншӑн.

Кӗрекере те вӑл сан май; 
Х аваслӑ эс е хурлӑ — 
Ҫулталӑк хатёр сӑнама 
Сана вӑл ушкӑн урлӑ.

Пӗр утӑм иртрӗн маларах —- 
Вара вӑл тек каҫармӗ:
Ун хӗвӗнче пур яланах 
Сальерийӗн им-ҫамӗ...
1940

К Ё Ҫ Т Е Н Т Т И Н Е

Пушкӑртра кӑлкан ешернё тапхӑр. 
Кӗсресен чи сӗтлӗ эрнисем. 
й ӳҫтӗр  кӑмӑс талхӑрса, хал патӑр 
Амӑшне, ҫӑмӑлланса ҫитсен!
Ы вӑлне кӗтет ӑру: тен, ҫак-тӑр 
А валхи юмарт чӗлхеҫӗсен 
Сӑмаххипелен чул ту ватасшӗ,
Ю н чарасшӗ, тимӗре тӑтасшӗ.

Ҫакӑ мар-и чӗртӗ тип ҫулҫа, 
Кайӑка арки ҫине антарӗ,
Ҫӗлене пуҫ ҫаврӗ калаҫса, 
Тумлама тӗнче куҫҫуль тӑварӗ 
Тултарса кристаллӗ— нихӑҫан 
Катӑлми алмаз пек? Ҫакӑ мар-и, 
Чӗрӗк ёмӗр сывлӗ те аран,
Пулӗ чи вилӗмсӗрри кайран?

1940



Й Н Ҫ Е Т Р И  Т У С А М С Е Н Е

Каҫарӑр, алӑ параймарӑм: 
Нумаййӑнччӗ эсир ун чух...
Чун тӗпӗнче ман пысӑк парӑм, 
Вӑл нихӑҫан татӑлас ҫук.
Ҫул иртнӗҫем йывӑртарах вӑл, 
Ҫул иртнӗҫем ӳте-тире 
Сӑхать темле хаяр караппӑл, 
Чӗрнисемпе тире-тире.
Тӗрме ҫыннин сӑнчӑрӗпе пӗр 
Ҫав урӑм-сурӑм парӑма 
Аш ра йӑтса ҫӳретӗп эпӗ, 
Анчах... май ҫуккӑ пӑрахма!
А н тив, ҫав сӑнчӑр ункӑн-ункӑн 
Й ӑлт витёр тухтӑр чӗрене,— 
М ана кашни суранӗ унӑн 
Пӗлтерё эсӗр пуррине.
Аҫтан пӑрахӑн? Чунсӑр мар-ӗҫ! 
М ана та, тӳрӗ тӑратса,
Ҫӗршер лехет ҫывӑрттармарӗҫ, 
Уксен —« ‘яӑратрӗҫӗ тапса.

Ҫын тутӑ чух эп те пер тапхар 
Кышларӑм кирпӗч сивӗре.
Вӑл ҫеҫ-и! Асӑнас та мар-тӑр: 
Тӗлӗнтереймӗп эп сире.
Анчах нихҫан та никама та 
Сутмарӑм эп, хама ҫӑлса.
Пӗр шухӑшпа халь йӑпанатӑп: 
Эп сирӗн умӑрта таса.
Вӑй патӑр, тӑвансем, вӑй патар! 
Ҫитеймӗ сассӑм инҫете.
Х амран килмерӗ ку, каҫарӑр,
А н татӑр ҫутӑ ӗмӗте.
Чул ту вататӑр, ҫӗр чаватӑр, 
Кӑклатӑр-и хура вӑрман —
Тасан упрантӑр ырӑ ятӑр*
А н тухӑрахчӗ ҫынлӑхран.
Ҫӗре кӗнин тӑпри ҫӗкленӗ,
Чӗрри — ыталӗ кил-йышне.
А н манӑр: тӗнчере пур Ленйн, 
Ана чикеймӗҫ ҫӗр айне.
Эп — сирӗн, тӳсӗмлӗ тус-йышӑм' 
Кун ҫитӗ — илтӗр-ха мана.
Сире пӗр айӑпсӑр ҫуннишӗн 
Тӳрре кӑларӗ самана.



А С Л А Т И

Аманнӑ ӑмӑрткайӑк пек 
Сас пачӗ ӗмӗр аслатийӗ,
Чӑваш ҫӗршывӗн анӗпе 
Вӑл кайрӗ тертлӗ А тӑл  ҫийӗн.
Х ум ҫӑтрӗ хуҫӑк ҫиҫӗме — 
Типш аррӑн, пуринчен те кулнӑн... 
Чуна кун евёр пиҫӗхме 
Миҫе пин ҫул-ши кирлӗ пулнӑ?

1941



* $ *

Иртеҫҫӗ шурӑ пӗлӗтсем, 
Чаваш пӗлӗчӗсем иртеҫҫё; 
Хӗвеланӑҫнелле вӗсем 
Пӗрне-пӗри тӗртеҫҫӗ.

Ҫав шурӑ пӗлӗтсемпелё 
Ш ӑвать чӑваш шӑпи, элчелӗ. 
Вӑл сӳнмӗ, чарӑнмӗ, пӗлеп: 
Анан хӗвел илемлӗ!

Ш ур пӗлӗтсен хӗррисене 
Ы лтӑнласа, хӗвел пытанчё, 
Ы ран татах килессине 
А стутарса хӑварчё.

Иртеҫҫӗ шурӑ пӗлӗтсем, 
Тӳлек шывра мӗлкёшленеҫҫӗ, 
Ш упашкара пуҫне пӗксе,
Пӗр сассӑр хӗвёшеҫҫӗ.

Хёвел пытанчӗ А талӑ, 
А тӑлтанах ирпе хӑпарӗ. 
Чӑваш шӑпи А тӑлпала 
Тахҫан тӑванлӑ мар-и?

Анчах та шурӑ пӗлӗтсем 
П аян унран писсе иртеҫҫӗ; 
Хӗвеланӑҫнелле вӗсем 
Пӗрне-пӗри тӗртеҫҫӗ...

-к *■4:

Ҫумӑр, ҫумӑр, ҫумӑр... 
Ш ав лӳшкентерет! 
Ырӑ-сывӑ юлӑр,
Ҫитрӗ ман черет.

Т улса ҫитнӗ Атӑл,
М ансӑр ан чаках.
Ёмӗтӗм! А н татӑл:
Кайрӑм салтака.

Иӑлӑмра халь ҫеҫпӗл — 
М алтанхи ҫеҫке.
Т ус — Ивник — вилес пек, 
Кунӗсем кӗске.

Вёри чуншӑн сыхӑ 
11улма хӗн, пёлеп.
Ивнике пӗр ҫыхӑ 
Ҫеҫпӗл леҫрӗм эп.

*<Ҫуркуннем ман ҫитрӗ»,— 
Терӗ сӑвӑҫӑ.
Сасси витӗр витрӗ,
Сывлӑш тӑвӑнчӗ...

Ҫумӑр, ҫумӑр, ҫумӑр — 
Хирнӗҫем хирет...
Ятласа ан юлӑр, 
ТавансеМ, пирё!

1942



Ҫ У Л  Ҫ И Н Ч Е

А х, Тайпи, хура 'куҫлӑ Тайпи,
М ан ҫул-йышӑм, Канаш панчисем! 
Уйрӑлать, уйрӑлать ҫул юппи. 
Сывӑ пул, чипер юл-ха эппин, 
Асилсем хушӑран, асилсем...

Кӳр ӗҫчен аллуна, чӑмӑртам,
Ассӑи ан сывласам. Пӑх куҫран. 
Эсӗ патӑн мана ҫӑмарта,
Ун пӗлтерёшӗ халь хамӑрта,— 
Ҫынсене калас мар-ха... Кайран...

Эпӗ таврӑнӑп-ха вӑрҫӑран.
Мён телейччӗ, ҫитсессӗн ҫаплах! 
Пӗлме ҫук: тен, ун чух сӑвӑҫран 
Эпӗ атӑҫӑ пулӑп... А н ман: 
Пушмакна урӑха ан саплат.

Сывӑ пул, йӑмӑкӑм, сывӑ пул! 
Пӗртӑван мар-ши эс Нарспипе? 
Чӗре пулмӗ никамӑн та чул, 
Эс ҫапах та мана алӑ сул 
Лӑпкӑнах. Йӑл кулса. Хальхи пек...

1942



А к ҫаплах — сывпуллашмасӑр, 
Пиллеймесӗр хӗрӗме — 
Ҫухататӑп пулӗ, ахӑр,
Эпӗ хам ёмӗрӗме.

А к ҫаплах — ӗлкӗреймесӗр 
Вӗҫлемешкӗн ӗмӗте —
Тӳнсе юлӑп... М анӑр эсёр, 
Тӑпран пулмӗ тӗлӗ те...

Эп шеллеп хама. Каҫарӑр: 
Чӑваша шеллеп хамра.
Х ӑҫан та пулин ӑнланӑр, 
Тавтапуҫ сире вара,

Щ2

Ш У Х Ӑ Ш Ӑ М Ҫ Ӑ М ,  Ш У Х Ӑ Ш .. .

Ш ухӑш ӑм ҫӑм , шухӑш ...

Т . Ш е в ч е н к о .

Ш ухӑшӑмҫӑм, шухӑш! 
Хурлӑхпа эс хутӑш.
Ш ухӑш чарӑнмасӑр 
М ан лӑпланас ҫук ӑш.

Атӑлӑмҫӑм, Атӑл!
Яланах асра вӑл.
Ю ррӑма ҫӗршывӑм 
йыш ӑнинччӗ хапӑл.

Ю ррӑмҫӑм эс, юррӑм,
М ан чӗрем, ман чунӑм!
Чунпа ӳт нихҫан та 
Пурӑнаймӗҫ уйрӑм.

Лӳшкетет сив ҫумӑр,
Ҫил касать чарусӑр,—

Нимӗн те туймастап: 
Ю ррӑмпа эп ӳсӗр.

Эп пӑшал перетӗп,
Эп гранат ҫӗклетӗп. 
Х ам ҫумран ман юррӑм 
Уйрӑлмасть пёрре те.

Эп пёлетёп: вилӗм 
Курӑнса вӑл килмӗ. 
Теплелле шӑпамҫӑм, 
Теплелле ҫав пилӗм.

Мӗн пулсан та, тусӑм, 
Чакмӑп эп пёр пусӑм. 
Тӑш манран хӑрамӑп, 
Вӑрҫӑп куҫма-куҫӑн.

1942

Ҫиле хирёҫ ҫӳрен ут юртать, 
Ҫамрӑк йӗкӗт васкатать ута.
Йӗпе юр ҫӑвать, ҫӑвать, ҫӑвать... 
Куҫкӗрет утне хушка тӑвать.
Йӗкӗт анчӗ пёр блиндаж умне, 
Х ы р  ҫумне кӑкарчӗ вӑл утне.
Палламарӗ, хушкине кура, 
А ллипе шӑлса тӑкать юра.
Ҫӳрен ут, куҫран пӑхса ӑна, 
Кӗҫенсе илет кӗскен кӑна.
Кӗрсе кайрӗ йӗкӗт блиндаж а,. 
Пуҫ ухса юлать вӗри лаша.
й ӗкӗт  хыврӗ юрлӑ ҫӗлӗкне, 
Ш ыв ӗҫесшӗн пӑхрӗ витрене:
И к тӑнлавӗ унӑн шап-шурах, 
Кам шӑлас ҫав ирӗлми юра? 
1943

* *
*

В А Р Ҫ Д  Х И Р Ё П Е

Хӗвеланӑҫ Бугӗ 
Сарлаках та мар. 
Пӗр чӑмса та тухӗ 
Леш енне хастар.

Тухӗ те силленӗ, 
Ҫаврӑнӗ вӑр-вар, 
Хӗвелпе хёмленӗ 
Сывӑ ӳт йӑр-яр.

Х ӑмӑр пилӗк-ҫурӑм 
Тӳсёмлӗ, патвар... 
Анчах урӑх юррӑм: 
Самани вӑл мар.

Пуҫ кӑларнӑ тулӑ, 
Тулӑра тулли 
Вӑрттӑн хурҫӑ вулӑ, 
Гупӑсен вулли.

Украина хирӗн 
Ш алӗ-тулӗпе 
Утма тиврӗ пирӗн 
Вӑрҫӑ ҫулӗпе.

Ешӗл тулӑ витӗр,
Х ӑмӑл хушшипе — 
Мӑкӑнь, мӑкӑнь — чиксӗр, 
Пӗтӗм уйӗпе.

Т е  акса хӑварнӑ,
Т е  шӑтать хӑех?
Т улӑ пуҫ кӑларнӑ,
М ӑкӑнь хӗп-хӗрлех.

Лӑпкӑ чух илемлён 
Курӑнать уй-хир.
Вӑрҫӑри этемён 
Пур хӑйне хуйхи.

Илемрен писетпӗр:
М ӑкӑнь та — хире 
Ю н пӗрхӗннӗ евӗр 
Туйӑнать пире...

1944



* *
*

Кёрхи хуракӑш сассине илтетӗп, - 
Салтак юрланине аса илетӗп.

Кик! Кик! Ёмӗртенхи ҫулҫӳренсем, 
Ҫӗршывӑма салам ҫитерӗрсем!

Инҫе ҫулта сире пулинччӗ хапӑл 
Ы тарайми шыв-шурӑм аслӑ А тӑл.

Эсир ютра сӑмахсӑр кӗввӗрпе 
Ы ратнӑ сурана пирчетнӗ пек

Сире йӑпатчӑр, кантарса ӑсатчӑр 
Япшар тӑван ӑру, япшар тӑван ҫӗр.

1944. Полыиа.

* ч*
*

Ҫӗр-йышӑмсем! Мӗн-ма пурне те ыррӑн 
Курас килет-ши манӑн ҫак самант?
Т ӑван  уй-хир, вӑрман, шыв-шурӑм, ҫырӑм. 
Мӗлкӗшленсе чуна эс ан амант.
М ан юнӑм юхрӗ Висла щывпала,
А н  хутӑштӑр вӑл тӑрӑ А тӑла.

Эхер те эп сире кураймасассӑн, 
Ҫӗршывӑмҫӑм, туссем, тӑван-пӗтен,
М ан тунсӑхлӑ, ман пӑшӑрханӑҫ сассӑм 
Ҫитейтӗр-и кӗрхи ҫилсемпелен.
Пӗр шухӑша упратӑрччӗ инҫет:
Рехмет сире, пуриншён те рехмет!

1944. Польша. Красник.

И Н Ж И Р Е Н  Ҫ У Л Ҫ И  П И Л Ё К  Ю П Л Ё

Инжирӗн ҫулҫи пилӗк юплӗ. Салхуллӑн 
Пӑхать ун ҫине аллапписӗр салтак.
А н хуйхӑр, тӑван, манӑҫа тӑрса юлмӑн; 
Совет ҫӗрӗнче пурӑнатпӑр-ҫке ҫак!

1945. С урахана, Б аку ҫывӑхӗ.



М А Н А Н  Ҫ А Л Т А Р  Т У П Е Р Е !

Ҫӑлтӑрсем чӑмаҫҫӗ сассӑр 
Я р ҫурса кӗрхи ҫӗре. 
Асӑрхатпӑр та калатпӑр: 
М ӑнӑн ҫӑлтӑр тӳпере!

А чаран ҫакна тӑнланӑ, 
Ш ухӑша вӑл ӳкерет:
Кам малтан тупса каланӑ — 
М анӑн ҫӑлтӑр тӳпере?

Ҫӗрлехи ҫул ҫӳрекен-и 
Е  таҫти салтак пӗрре 
Аманса ӳксен ӗненнӗ:
Манӑн ҫӑлтӑр тӳпере!

Ш ур сухаллӑ ҫын-и, яш-и, 
Хӗр-пике-и — пурпӗрех — 
Сӑвӑҫ пулнӑ ҫав чӑвашӗ: 
М анӑн ҫӑлтӑр тӳпере...

Пурнӑҫа ытараймасӑр 
Ёмӗтпе тапан чӗре 
Каласа хӑварнӑ, ахӑр: 
М анӑн ҫӑлтӑр тӳпере.

Ҫавӑн пек халӑхӑма эп, 
Тем пулсан та тӗнчере, 
Ёненмесӗр пултараймӑп 
М анӑн ҫӑлтӑр тӳпере!

1945



* **

К ӑтралана пуҫларӗ А тӑл,
Х ум хыҫҫӑн хумӗ чупкалать. 
Йӑмра турачӗ ҫӑтӑл-ҫатӑл — 
Пике пек алӑ хуҫкалать. 
М ӗскер курать йӑваш йӑмра 
Ш ыв урлӑ ешӗл йӑлӑмра?

Яш так хыра ытараймасӑр 
Вӑл ӗмӗт хыврӗ пулӗ те,— 
Х ы р, никама пуҫне таймасӑр, 
Кармашнӑ янкӑр пӗлӗте.
Мӗскер курать, мӗскер илтет, 
Мӗскер кӗтет вӑл?— Х ӑй пӗлет.

К У Л Е Ш У

Куҫ шуррине юн хёвёнет. 
Ш улграланать сӑмах, 
Х ӑвӑртланать вӑл е — кинет 
Пулатӑн эс шӑпах.

Тин пӳлӗннӗ арӑсланла 
Кӑшлатӑн тимӗре.
Асав шӑлна юнла-юнла, 
Пӗр сассӑр тилмӗрен.

Унтан ҫӳрен калла-малла 
Кӳренчӗк ҫав тери...
Ах, пӗҫерет иккен алла 
Отеллӑн ал тутри!

1948



Э Л Ё К Ҫ Ё

Эс ҫирӗн унӑн ҫӑкӑрне, 
Кӗрекинче килентӗн.
Тупа тусаттӑр пӗр-пӗрне: 
«Пӑрахмӑпӑр вилсен те!»

Анчах вӑл лекрӗ инкеке. 
Хӑтӑлаймасть. Эс сисрӗн. 
Курман-илтмен ют ҫын пекех 
Ю лташ унтан эс писрӗн.

Писни ҫитмерӗ —  эс, эсех 
Элек ӑшне путартӑн:
Чдсрах вӑл пӗттӗрччӗ, тесе 
Тахҫаласа тултартӑн.

Вӑл тимӗрленӗ кантӑкран 
Курмарӗ кун ҫути те,
Эс ҫынҫиен пек антӑхрӑн:
«Тӗп пултӑр! Кирпёч ҫитӗр!»

Ы йткалакан чунна сутса,
Ш ав ҫыртӑн, ҫыртӑн, ҫыртӑн... 
Кӗтмен ҫӗртен этем тухсан, 
Ш ӑлна эс шатӑр ҫыртрӑн.

Х ура юнна кӗвӗлтерсе,
Хёвне эс чул пытартӑн.
«Пӗрре эп перӗп-ха!»— тесе 
Кӗтессенче сыхларӑн.

Сӑпса ҫитернӗ йытӑ пек 
Эс хаярлантӑн, уртӑн.
«Пӗрре витерӗп, ҫыртӑп эп!»— 
Ш ухӑшласа эс хутӑн.

Анчах шӑпи кӑшт урӑхла, 
Патакӗ — икӗ вӗҫлӗ.
Эс ҫавӑнпа халь мухмӑрла, 
Куҫу та хӑсӑк тӗслӗ.

Питне кёҫҫе ҫӗлерӗн халь, 
Паллаймӗҫ, тетӗн мар-и? 
Чухлаҫҫӗ вӑрӑ-хураха, 
Палламанни юлмарӗ.

Х ӑвна пырса тивес чукмар — 
Сулмаклӑрах вӑл пулӗ.
Чӗтре, хӑравҫӑ! Суд ҫук мар: 
Вӑл — халӑхӑн кун-ҫулӗ.

/£55

А . А Т Р Ё К

Тури Выла эп пырса куртӑм, 
А ван пурнатӑр пурнӑҫа. 
Сиктёрмене сан ҫук-и туртӑм? 
Сума сусамччӗ сӑвӑҫа.
Унта сан аннӳпе пӗр тантӑш 
Е ватӑрах та, шутласан, 
Кӑш тӑртатса ҫӳрет аран кӑшт 
М ана тӗнче кӑтартакан.
Ним пулмасан та, ырӑ кӑмӑл 
Пурах ун ӑшӑ хӗвӗнче...
Уйра — шапарнӑ сарӑ хӑмӑл, 
Пӳртре — ик хутлӑ чӳрече. 
Каҫпа кӗлри паранкӑ хатӗр: 
Т ӑвар  сапса ҫие-ҫие,
Сӑра ӗҫсе, вӑлтма пулать-тӗр 
Ҫити-ҫитми ҫак телее?
Ю ман вутти шартлатнӑ майӑн, 
Ҫулсем иртни ҫинчен манса,
Эп сӑвӑ калӑп; эсӗ калӑн — 
М алашлӑхна шанса...

1

1951

А Р К А Д И Й  Г А Й Д А Р  П А Т Е Н Ч Е

Каштанпа черешньӑ, грушӑ курӑн, 
Ҫавӑнтах тата пӗччен кӑна 
Ш уралса ҫитмен ҫап-ҫамрӑк хурӑн. 
Кам лартса хӑварнӑ-ши ӑна?

Х ӑш  отрядӑн пнонерӗ пулнӑ 
Теветкеллӗ ҫын? Епле вӑл ҫак 
А рзамас хурӑнӗпе тӗл тунӑ 
Салтакла пуҫ хунӑ ҫыравҫа?..

Гайдара эп астӑватӑп лайӑх: 
Пурччӗ ҫав шинеллӗ этемре 
Темӗнле иртми ача-пӑчалӑх,
Чӑн талант ҫапла вӑл ӗмӗрех.

Ҫав ачалӑх туйӑмне, пӑсмасӑр, 
Яланах тасан сыхла пӗлсен,—  ' 
Эс телейлӗ ҫын, художник-маҫтӑр! 
Ачана шӑп ҫав туртать-и, тен? 
1952, Канӗв.

* **

Ҫумӑр хыҫҫӑн мӑк ҫемҫе, 
Чӑш тӑр та тумасть.
Ватӑ хырлӑх ӑшӗнче 
Лайӑх-ҫке утма!

Сывлӑш пыл пек, ёмӗттӗм 
Вӗҫӗмсӗр ӑна.
Чун панчи ман ӗмӗтӗм — 
Ҫак ҫӗртен кӑна.

А слӑ шухаш тӳпере 
Вёҫнӗ вӑхӑтра 
Астӑватӑп эп тепре: 
Никӗсӗ — тӑпра.

Ҫын — трагедиллӗ тйтан, 
Ҫырлахусӑр чун!
Каласам, тӗнче тытсан: 
«Тав Ҫёре! Эп — ун!»

8 . VIII. 58

Ш акка, шакка, улатакка!
Ш ӑп хырлӑх хӑратать мана — 
Канма ӑс тытнӑ салтака: 
Ш анмастӑп эп шӑп вӑрмана. 
Ш акка, шакка, улатакка!

Ш ӑп хырлӑх хӑратать мана: 
Кӗтмен асар-писерлӗхе 
Пире вӗрентрӗ самана 
Яланлӑха, ӗмӗрлӗхе...
Ш ӑп хырлӑх хӑратать мана.

Канма ӑс тытнӑ салтака 
Каллех пароль пӗлтерӗҫ, тен, 
Тӳлек тӑран ҫанталӑка 
Х ураллаттарӗҫ ҫутличчен 
Канма ӑс тытнӑ салтака.

Ш анмастӑп эп шӑп вӑрмана. 
Мӗн те пулин — е ҫил кас-кас.

Е  аслати, е тӑмана,
Е  ҫурӑк йывӑҫ патӑр сас! 
Ш анмастӑп эп шӑп вӑрмана

Ш акка, шакка, улатакка! 
Ёҫне тусам ҫак тӗнчере. 
Такам  шарт хупнӑн алӑка 
Ш ӑпра хӑш чух сикет чӗре 
Ш акка, шакка, улатакка!



* **

Тамалнӑ хырлӑх шӑп. Кӑшт кӗрсенех — 
Унта-кунта хӗрелкелет кӗтмел.
Тем те пӗр курнӑ ватӑ хырсене 
Ним сассӑр ылтӑнлать анан хӗвел.
Чӗре ҫумне пӗр шухӑш хӗсӗнет:
Йӑлтах юлать, йӑлтах... Тӳсме ҫук щел|

8. VIII. 58



\  * *

Сар ҫурта пек сарӑ кӳкерчен 
Я рӑнать сип-симӗс шыв ҫинче. 
Кам ӑна ҫутать-ши ҫурсерен? 
Пурӑнать вӑл ҫывӑх е инҫе?

Виҫӗ хутлӑ ешеркке вӑрман 
Тӗкӗрленнӗ тарӑн кӳлёре: 
Хёрринче хӑва, унтан юман, 
Хырӗсем тата кӑшт ҫӳлерех.

М алтанхи сӑмах кунта — «хитре!» 
Анчах пӗтӗм тӗнчери илем 
Тӗкӗрленнӗ манӑн сӑн-питре,
Эп ӑна туяканни. Этем!

9. VIII. 58



* **

Ҫаврака уҫланкӑра 
Ҫинҫе хыр ларать пӗччен. 
Кашнинчех ӑна курап 
Кӑшт урӑхларах енчен.

Х ӑш  чухне вӑл каҫӑркка, 
Х ӑррӑн ҫеҫ пӑхать ҫӳлтен;
Х ӑш  чухне ытла йӑркка, 
Ҫӑмӑлттай пулать иккен.

Хӑш  чухне вӑл аванах,
Пит сӑпайлӑ темелле;
Ҫил тухать те — авӑнать 
Ҫинҫе пилӗк ҫӗрелле.

I
А вӑнать те ӳпӗнет,— 
Таянмаш кӑн ҫук никам;
Пӗр турачён юппине 
А лӑ пек тӑсать: «Ҫӑлсам!..»

Ватӑрах тӑн-тӑн хырсем, 
Тен, илтеҫҫӗ пулӗ те,— 
Канашлаҫҫӗ шав хӗрсе, 
Тинкереҫҫӗ пӗлӗте...

10. V III 58-



* **

Чӗрем, мӗн пулчӗ-ши сана?
Е  ывӑнсах ҫитетпӗр-и? 
Ы тараймарӑн тасана,
Ҫулу — тумхахлӑ ҫав тери.

Таса патне ӑнтӑлнӑран 
Нумай кӗрмешрӗн хурапа. 
Х аль ак куси-кусми, аран 
П ырать пек пирён урапа.

Чӗрем — вут чулӗ татӑкки! 
Х ӑш  хӗррине, хӑш кётессе 
Лекмерӗ пурнӑҫ патакки,
Ун хурӑҫ ҫулӑвӗ, тессе?

Ялан хёлхем сапа-сапа 
Пайтах ҫынна ӑшӑтнипе 
М алтан сисмерӗн асапа,
Х аль ак сасартӑк шӑннӑ пек...

Чӗрем, мёскер пулсассӑн та, 
Хыпса ҫунсах ҫӗре кёрем.
Пӗрех хӗлхем юлсассӑн та, 
Упкевём ҫук сана, чӗрем!

23. X I. 59. Бот кин больницы. М ускав.



Ҫ Е Р Ш Ы В  М У Х Т А В Ё

Ч ӑ за ш  тӗррине куракансеы ҫырни хушшине

Чӑваш тӗрри — ҫӗршыв мухтавӗ, 
Вӑл тухрӗ аслӑ тӗнчене.
Унта халь уҫҫӑн илтӗнет 
Чӑваш юрри-кӗввин янравӗ,
Унта ман халӑх чун хавалӗ,
Ун савӑнса тапан чӗри, 
Нихҫанхинчен таса вӑл халё, 
Илемлӗ, сывӑ та вӗри!

1959

Э П И Р  П У Л Н А ,  П У Р ,  П У Л А Т П А Р !

Ёмӗрсем иртсе пыраҫҫӗ, 
Устерсе ӑс-хал мулне. 
Кӗнекеҫӗсем шыраҫҫӗ 
Чӑвашсен кунне-ҫулне. 
Тинкеретпӗр малалла, 
Кайрине те халь куратпӑр... 
М ан айван ӑсӑмпала —
Эпир пулнӑ, пур, пулатпӑр.

Пӗр вӑрман пулсан этемлӗх, 
Тӗрлӗ йывӑҫ пур унта. 
Ярӑнса кӑна ӳсмелӗх 
Вырӑн ҫитӗ варианта.
Каснӑ, вӑтӑрнӑ пире,
Кӑкласа хӑртман та мар-тӑр, 
Вӑрлӑх юлнӑ пурпӗрех:
Эпир пулнӑ, пур, пулатпӑр!

Никамран та ютшӑнмасӑр, 
Т ан  курса пур йӑхсене,

Я т хума пултарнӑ хамӑр 
Хёвеле, ҫӑлтӑрсене.
Лс-пуҫ(3ан та катӑк мар,
Чун хавалӗпе те паттӑр,
Черепе те шёл кӑвар —
Эпир пулнӑ, пур, пулатпӑр!

Пирён юрӑ, пирён тёрё,
Пирён тӳсӗмлӗ сӑмах 
Упранса вӑл ҫитсе кёрё 
Хамӑрпа коммунизмах.
Чун ҫакна шанми пулсан — 
Маншӑн шӑтӑк та ан алтӑр. 
Ш анчӑк сӳнмӗ нихӑҫан:
Эпир пулнӑ, пур, пулатпӑр!

«Мӗн чӑваш чӗлхи!» — илтетпӗр 
Х ӑш  чухне чӑвашранах.
Йӗрӗнсе пӑхса илетпӗр 
Ун йышши каҫрашкана.
Кӗҫҫе пит вӑл, кӗлмӗҫ чун, 
Куҫӑнах унран кулатпӑр:
Ук те ҫурӑл, хып та ҫун —
Эпир пулнӑ, пур, пулатпӑр!

Ҫак кунччен упраннӑ халӑх 
Мӑшкӑлланмӗ паянтан;
Хӑйшӗн хӑй — парне те палӑк, 
Пуринпе те вӑл пёр тан.

Пётӗм пурнӑҫ терчёпе 
Ҫӗр ҫыртса тупа тӑватпӑр: 
Ш ӑрӑх, сивӗ е йӗпе —
Эпир пулнӑ, пур, пулатпӑр!

Тёрмере те, вӑрҫӑра та :— 
Х ут ҫине те чул ҫине 
Ҫыртӑм, халӗ те ҫыратӑп 
Х алӑха ӗненнине.
Савнӑ халӑх манпалан 
Ш ухӑшлатӑр та калатӑр 
Уҫӑ, ирӗк кӑмӑлтан:
Эпир пулнӑ, пур, пулатпӑр!

1962



Х Ы Р П А  Ю М А Н

Ҫавра уҫланкӑра,
М ан ӳплепе тӗлме-тӗл, 
Ҫинҫе хырпа юман 
Ы галашса ӳсеҫҫӗ.
Х ӗл ларнӑ тахҫанах. 
Ю ман пӑхмасть хӗлне те: 
Ун сарӑх ҫулҫисем 
Ҫаплах ӳкмен, тӳсеҫҫӗ.

Сӑнатӑп эп ӑна:
Ҫнле сайра пӗр ҫулҫӑ 
Т атса парать юман 
«Ан ӳпкелетӗр,» тенӗн. 
Ҫап-ҫамрӑк ешӗл хыр — 
Ёшенчӗк, хӳхӗм, сульчӑ — 
П атвар юман ҫумне 
Вӑл йӑпшӑнать ӗненнён.

Ю манӑн хӑй хуйхи, 
Черченкӗ хырӑн — хӑйӗн. 
Х ӑр  ҫулҫӑ ылтӑн пек 
Й ӑлтӑртатать лӑс витӗр. 
Тӳп-тӳрӗ хыр пӳне 
Вушар юманӑн вӑйё 
Сыхлать ҫил-амакран, 
Тӑм-хаяртан пӗр шиксӗр.

Анчах пӗр ирхине,
Эгшр хускалнӑ шеппӗн, 
Х ы ра еТре лексе 
Варринченех амантрӗ. 
Ю ман алли ҫине 
Х ы р ӳкрӗ аппӑн-тёппӗн, 
Ун симӗс куҫҫулли 
Йӗпхӳ пек чӑшӑлтатрӗ.

Тинех юман пӗччен — 
Урҫа пек! — тӑрса юлчӗ. 
Чӗрӗлесле марах 
А маннӑ унӑн тусё.
Тинех сӑрӑлтатса 
Вӑл тӑкрӗ, тӑкрӗ ҫулҫӑ... 
Ҫаралчӗ куҫ кӗрет 
Ук мӑнкӑмӑллӑ пуҫӗ.

Эп утрӑм малалла.
Унта асап та тӳсӗм.

Мана лӑплантарать 
Х ы рпа юманӑн терчӗ. 
Уҫланкӑ аякра.
Пӗлместӗп: темшӗн, тусӑм, 
Тек никама та мар —
Сана вӑл асилтерчӗ.

1942

Л А Й  А Х !

М алтанхи сӑмахӑм — л а й ӑ х!
Мён калас тата паян?
Пултаратӑн, Николаев! 
Аптрамастӑн, Андриян!

М ухтанатпӑр, савӑнатпӑр:
Эсӗ виҫҫӗмӗш вӗҫен!
Ҫӗршыву ӳстерчӗ паттӑр,
Т урӗ тӳсӗмлӗ, ӗҫчен.

Тёнчипе янрать халь Ш уршӑл —
Эс ҫуралнӑ лӑпкӑ ял.
Сан йӗрне шырать вӑл: «Пур -ши ? » 
Тӳпене пӑхать чӑл-чал.

Тӳпене пӑхать аннӳ те:
«Пур-ши ывӑл? Ах, инҫе!..»
Чун пӗр савӑнӗ, пӗр кӳтӗ, 
Лӑпланаймӗ аниччен.

Тӳпене пӑхать Гагарин,
Ю наш ар Титов пӑхать.

Вӗсене мӗн лӑплантарӗ?
Кам вӗсем пек ӑнланать?!

Ы талашӑр час тӑванлӑн, 
Пӗр-пӗрне сума суса;
Аннӳне ҫитсе ыталӑн, 
Сывлӑхушӑн тав туса.

Эп паян ҫапла куратӑп:
Виҫӗ тус — пӗр чун, пӗр тан — 
М ускавра эсир пыратӑр,
Ю рий, Герман, Андриян!

А слӑ Виҫҫӗмӗш Программӑн 
Пархатарлӑ ҫыннисем!
Ун ӗҫне пуҫларӑр чаплӑн, 
Ёнентертӗр ҫӗнессе.

Ыранхи кун-ҫул саккунӗ: 
Ҫыншӑн ҫын вӑл — тус, тӑван. 
Ҫавӑнтан сире халь кӳнӗ,
Ҫав телейлӗ ырантан.

Пулассишӗн хӗпӗртенӗн,
Виҫӗ тӳсӗмлӗ туса
Йӑл кулса пиллерӗ Ленин,
Пур ҫынна та ыр сунса.

1962, август ӑн 11-мӗшё.

